Gen Bin Tagisi Luk da
Mandagit

But piso gen

Luk unun Juda amin kinda dima. Unun Grik
amin kinda. Ae nandak nandak amin madep
kinda, ae wuda wamakyo kisi egipgut.

Gen Bin Tagisi Luk da mandagit unun da Yesu
unun Israel amin gat ae Amin Nwaknwari Kabi kisi
yokwikon bary timit timit amin yar nolingban ko-
mar). Yesu pini wasanek ak do agit bisapmon mirat
aminyo yar) yoyigit, “Telagi Wup da aytagap aban
Pinkop dakon geni tagisi bupmi amin do yoyiy
tentenagit.” (4.18 do koki) Asi, minat aminyo jigi
mibili mibili pawit unjun Yesu da yo tagisi anyomgut
dakon geni morapmi Luk da mandagit.

Yesu dakon egip egipni morapmi do Luk kalor
dagin yosok. Urnun dakon geni papia diwarikon
dima mandabi. Luk kalorj dagin Yesu miktimon al-
tagit bisapmon yo noman tawit urjun do morapmi
yosok. Ae Luk da Yesu da tilak gen kinda yagit
unun Samaria amin kinda da kosiron kirj uwal da
kisiron jigi pagit unun do mandagit. Ae Yesu da
tilak gen kinda yagit unjun monji kinda da datni
yipmar dek kigit unun do mandagit. Ae Luk dagin
Sakius takis timit timit amin dakon geni mandagit.

Luk da yo diwari do morapmi yosok unun bisit
pi tebaisi agak gat, ae Telagi Wup dakon pi gat,
ae Pigkop da minat amin dakon yokwini wiririk
yomisak unun do yosok. Ae Luk da minat da yo
awit unun do morapmi yosok.

Luk papia on kalon nary gin dima mandagit.
Yabekbi Papia yo kisi mandagit. Unjun papiagwan
Yesu Kwen Kokup wigakwan unun da kwenon
yabekbi da pi awit unjun dakon geni mandagit.

Gen on Luk da Tiopilas do mandagit

13 Kila amin madep Tiopilas, amin morapmi
da Pingkop da yo morap nin da binapmon agit
unun dakon geni papiakon mandak do awit. Yo
morap wasarek altanjakwa dabil da si pindagek yay
tentenok awit amin dakon gen yolek mandawit.
Unun amin Pigkop gen do pi awit. Ae nak unun yo
morap si wasanek noman tar anar opgwit unun
dakon mibili pakyansi nandak do pini madepsi
agim. Do gen morap on papiakon kilegisi man-
day yipbo gagon opjak kan nandabo tagisi asak.
4 Papia on manjinek amin da gen morap gayiwit
unun nandabi bamisi asak.

Elisabet da Jon apalagit, ae Maria

da Yesu analagit gat dakon gen
(Kilapmi 1.5-2.52)

Jon dakon altok altok dakon but piso gen

5> Erot da Judia miktim dakon kila amin madep
yikgit bisapmon mukwa sogok amin kinda egipgut
mani Sekaraia. Sekaraia ujun mukwa sogok amin
Abiya da kabikon nani kinda. Minatni Elisabet
unun Aron da kabikon nani. ¢ Pinkop da dabilon
kilegisi egek Amin Tagi dakon gen teban madep
ae monini kisi guramikgimal. 7 Mani Elisabet

1:1-3: Ya1.1-3

monji sur egipgut, do isal egek minat amin pelanyo
agimal.

8 Bisap kindakon Sekaraia gat mukwa sogok
amin notni gat Pinkop da dabilon mukwa sogok
pi awit. 9 Anek namin dasi Amin Tagi da telagi ta-
mogwan wigi yo kibani tagisi sosak yar do aypakni
yolek satu wasok awit. Yar aba Sekaraia dakon
man da noman tangban mukwa sok do wigigit.
10 Wigi mukwa sonakwan yomakon minat amin
morap muwuk egek bisit pi awit.

11 Arnjakwa Amin Tagi dakon afelo kinda Sekaraia
altayn) imgut. Unun alta mukwa kibarji tagisi sosoy
da tosok ungun da aminsi tet do akgit. 12 Akban
kanek Sekaraia wuripdagek pasalgit. 13 Mani
anelo da yar iyigit, “Sekaraia, Pinkop da bisitgo
kili nandagit, do dima pasolgi. Minatgo Elisabet
da monji wili kinda agalakdisak. Mani Jon yay
iyiki. 1415 Amin Tagi da inamon mani wukwisi
tokdisak, do gak butgo tagisi anakwan kisik kisik
akdisal. Ae amin morapmi da monji uyun altosak
bisapmon kisik kisik akday. Mey da butgwan
yitjagon da Telagi Wup da tugay iban egi anar
kikdisak. Wain ae pakbi tebanyo dimasi nosak.
16 Ungun da Israel amin morapmi pantobilban aeni
Amin Tagini Pinkopmon kikdar. 17 Elaija dakon
anpak tapmimyo panek Amin Tagi mibiltar iminek
kikdisak. Unun da minat monjiyo gat datni gat
dakon but pankilek aban but kalor) akdar. Ae gen
kirinit amin dakon nandak nandak panmilip aban
amin kilegi dakon nandar kokwin tagisi yombem

1:9: TP 30.7 1:14-15: IDT 6.2-3 1:17: Mal 3.1; 4.5-6; Mt
17.11-13

akdan. Anek amin pantagap aban tagap tanakwa
Amin Tagi apdisak.”

18'Yay yanban Sekaraia da agelo iyigit, “Nit minat
amin pelanyo kili agimak. Do gen yayaki but bamot
asat. Gen upyun nianon da bami yosol yarn nan-
dakey?”

19 Yapban anelo da yagit, “Nak Gebriel, nak
Pinkop da inamon akdat da yabekban gak do gen
tagisi on gayik do abisat. 20 Gen gayisat unun
asi Pinkop da bisap yipgut unun bisapmon noman
tokdisak, mani nandabi bami dima asak, do gen
yogok kositgo sopmarnakwan gen dimasi yarek egi
wigaki gen gayisat unjun bami noman tokdisak.”

21 Yanp nandat anek egakwal amin jomjom
anegek Sekaraia nido bisap dubak Telagi Yut
Madepmon egisak yar nandarnek but morap awit.
22 Yar) nandanek egakwa Sekaraia yomakon pin
gen yok do antidok anek kisit dagin tilak anyomgut.
Yar anakwan karnek Telagi Yut Madepmon dipmin
yombem kinda bo kak yar nandawit.

23 Sekaraia Telagi Yut Madepmon pi agak
bisapni mudarnakwan tobil kokupnikon kigit.
24 Panki egakwan don minatni Elisabet monji
kwap awilek yutnon pasili egakwan kanek 5
mudawit. 25 Ayjakwan yar) yagit, “Amin Tagi da nak
anpuluganban monji kwap awildat. Kalip monji
mini egek amin da dabilon mayagisi nandagim,
mani abisok kili unjun mayagino mudosok.”

Anelo da Maria altan imgut

26-27 Elisabet monji kwap awilgit ugun dakon
kanek 6 mudagnakwan Pigkop da aneloni Gebriel

1:19: Dan 8.16;9.21 1:26-27: Mt 1.16,18

yabekban minatjok kinda mani Maria unun do
kigit. Galili miktimon, kokup kinda mani Nasaret
unudon egipgut. Maria unun amin kinda mani
Josep, Dewit da kabikon nani unun pasak do
manjikbi. 28 Gebriel Mariakon altar) iminek yar
lyigit, “Gildat tagi. Amin Tagi gak gat egisak. Pinkop
da minat diwari yapmarnek gak do yo madep yay
nandisak.”

29 Maria gen unun nandanek burigwan da
jigisi nandanek yar nandagit, “Ni gen kinda nar
nayisak?” 30 Yar) nandanakwan iyigit, “Maria, dima
pasolgi. Pigkop da gak do nandaban tagisi asak.
31 Nandaki, gak monji kwap awilek monji kinda
analakdisal. Monji ugyun mani Yesu yapsi iyiki.
32Unun da amin man madepni tor) kinda egakwan
amin da Pinkop Wikwisi Dakon Monji yar) iyikdar.
Kalip babi Dewit da kila amin madep egipgut,
unun da tilagon Amin Tagi Pinkop da yipban kila
amin madep kinda egipdisak. 33 Ungun da Jekop
dakon diwatni dakon kila amin madepni bisap
dagok dagogi mini egi anay) kinek kilani akdisak.”

34Yar yanban Maria da anelo yar iyigit, “Yo yosol
unun niar) anek altosak? Nak amin kinda pagim.”

35 Yanban anelo da gen kobogi yar iyigit, “Telagi
Wup da gagon obinakwan Pinkop Wikwisi unun
dakon tapmim da gak kibitdisak. Unun do ayek
monji anjalaki unjun telagi egakwan amin da Pinkop
dakon Monji yay iyikday. 36 Nandaki, mamago
Elisabet minat pelar kili agit, mani monji kwapni
tor), do monji wili kinda analakdisak. Kalip amin
da ‘Monji aripmi dima paralasak’ yar) yawit, mani

1:31: Ais7.14; Mt 1.21-23 1:32: 2Sa 7.12-13,16; Ais 9.7



Luk 1:37 vi Luk 1:46-49

abisok monji kwap kinda awilakwan kanek 6 mu-
dosok. 37 Pinkop da yo kinda ak do nandisak kar,
aripmi dimasi agtidok asak.”

38 Yanban Maria da yan iyigit, “Nak Amin
Tagi dakon oman minat egisat, do unun yosol
nagon yar gin noman tosak dosi nandisat.” Yary
yarnakwan anelo da yipmar kigit.

Maria da Elisabet kin kagit

39 Ungun bisapmon Maria tepmi kinek miktim
ilepi ton timon Judia miktim dakon kokup pap
kindakon kigit. 40 Kir) Sekaraia da yutnon wigi
Elisabet gildat tagi yar iyigit. 41 Iyinakwan urjudon
gin Elisabet monji burigwan yikgit ujun wigi mok
agit. Ayjakwan Elisabet Telagi Wup da burikon pigi
tuganban 42 madepsi yar) tidanek yagit, “Pinkop da
yo tagisi minat diwari do yomisak urun si yapmar
mudanek gisamni madepsi gamisak. Ae monji
unun gak da buron yikdak ununyo kisi Pinkop da
gisamikdak! 43 Amin Tagino dakon merni nagon
nido obisak? Nak minat tagi dima. 44 Gak da gildat
tagi yarn nayinaki unudon gin monji butnogwan
yikdak kisik kisik anek wigi mok ak. 45 Amin Tagi
da gen gayigit ugun nandabi bami asisi noman
tokdisak yan nandagil, do kisik kisik tagi abi.”

Maria da kisik kisik kap kinda yagit
46-49 Yan) yapban Maria da yagit, “Nak oman
minatni gin, ae mano minisi, mani nak do yo tagisi
asak, do but dasi Amin Tagi apkisisat. Arakwan
butno da Pinkop Paypulugok Amino do kisik kisik
asak. Pinkop Tapmim Ami da nak do yo madepsi

1:37: WW 18.14 1:46-49: 1Sa 2.1-10

kinda asak, do abisok ae don kisi amin da Pinkop da
gisamni madepsi namisak unun do yokdar. Mani
unun telagisi tosok. 50 Amin Pinkop do pasolgor
unun amin bupmi nandar yomisak. Abisok ae
don minat amin morapyo yar ginsi bupmi nandar)
yomi1) anarn kikdisak. 51 Iyi dakon kisit dasi pi
tapmimi tor) agit. Amin iyi do nandaba wigiwit
amin unun yolban waseny kiwit. 52 Kila amin
madep yityit tamo madepmon yikgarn unun pabiy
yopmarnek mani mini amin panenokdok. 53 Amin
jap do af unun yo tagisi morapmi yomirjakwan buri
tugorn. Anek amin yoni morapmi unun yolban yoni
mini da kwary. 34-55 Iyi dakon oman monjini Israel
pappuluganek yar teban tok gen Abraham gat ae
babikni gat do yoyigit ujun dima intagit. Yar teban
tok geni anteban anek unun yawi diwatni dagok
dagogi mini bupmi nandar yomir) ayar) kisak.”

56 Maria kanek kapbi Elisabet gat egek don
kokupnikon tobil kigit.

Jon altagit

57 Elisabet da monji analasak dakon bisap
abinakwan monji wili analagit. 58 Analanek kisik
kisik anjakwan Amin Tagi da bupmi nanday imgut
dakon gen nandanek kokup isalni gat ae yawi
diwatni gat kisi da but galaksi nandawit.

59 Altay gildatni 8 mudanakwan giptimni man-
dak do apgwit. Abinek datni Sekaraia dakon man
nar iyik do nandawit, 69 mani meni da yar yagit,
“Dima, mani Jon yarsi iyiner.”

1:50: Kap103.13,17  1:51: 2Sa22.28  1:52: Jop 12.19;5.11;
Kap 147.6 1:53: Kap 34.10 1:54-55: WW 17.7; Mai 7.20; Kap
98.3 1:59: WW 17.12; MS 12.3; Lk 2.21

61 Yapban iyiwit, “Yawi diwatjikon Jon man
kinda dima tosok.”

62 Yay) yanek datni ni man nar yok do nandisak
yar do kisit tilak an imgwit. 63 Aba Sekaraia da yo
kinda kar iba kilda mandisak do tilak ar yoban
iba yar) mandagit, “Mani unun Jon.” Yar mand-
aban nandaba yo nywaknwarisi agit. 64 Unudon gin
gen yogokni pisarjakwan gen wasarnek yanek Pinkop
ankisigit. 65 Anjakwan kokup isalni da kar pasalek
unun dakon geni yapba Judia miktim ileyi toy
timon kokup morap tawit amin kisisi da nandawit.
66 Anjek unun do nandarn kokwin anek egipgwit.
Amin Tagi dakon tapmim tar imgut, do yar yawit,
“Ugun monji taganek niary amin kinda egipdisak?”

Sekaraia da kombi gen yagit

67 Jon dakon datni Sekaraia Telagi Wup da
burikon pigi tuganban kombi gen yanek yar yagit:
68 “Israel dakon Pinkop da abir amini yokwikon
ban yumar narn nipgut, do Amin Tagi agpkisino.
69 Oman monjini Dewit da kabikon da nin
panpulugosak do amin tebaisi kinda annoman agit.
70 Kalip kombi amin telagi da yay yawit, 71 ‘Pigkop
da uwalnin gat ae amin morap nin do nandaba
yokwi tok an nimar) amin da kisiron barx pulugar
nipdisak.” 72 Sagpbek sapbek telagisi agit unun
sigin nandanek babiknin bupmi nandar yom do
yagit. 73-74 Babiknin Abraham yar iyigit, ‘Nak asisi
uwalji da kisiron bar pulugan depbo pasol pasoli

1:68: Kap72.18  1:69: Kap18.2 1:71: Kap106.10  1:72:
WW 17.7; Kap 105.8-9  1:73-74: WW 22.16-17

mini egek oman amino egipdar. 7> Gildari gildari
nak da inamon telagisi ae kilegisi egi anar kikdarn.’

76 “Jon, monjino, gak don Pinkop Wikwisi dakon
kombi amin kinda yay gayikdan. Gak Amin
Tagi mibiltay iminek kositni yuldisal. 77-78 Anek
minat amin kabiyoni yoyir) dekbi mibilni nandaba
pisosak. Pipkopnin unun bupmini madepsi, do
diwarini wiririk yominek pulugay timitdisak yar
nandani. Upnun da Kwen Kokup dakon tenteni
madep yipban 79 pilin tukgwan ekwar amin da
tenteni kokdar. Unun da kosit nolinban kanek but
yawot dakon kositnar kiner.”

80 Ugun monji, wup gipyo kisi tapmimi toysi
tagagit. Anakwan miktim amin dima ekwar) timon
egakwan don noman tanban Israel amin da kawit.

2

Yesu altagit
(Mt 1.18-25)

1 Unun bisapmon Rom dakon kila amin madep
Sisa Ogastus da gen teban kinda yipgut. Pi monjini
kin) amin miktimi miktimi ekwar uun mani man-
danido gen teban yipgut. 2Man mandawit unun pi
kaluksi awit. Unun bisapmon Kwirinius da Siria
provins dakon kila amin madep egipgut. 3 Sisa
Ogastus da gen teban yar yipgut, do amin kisisi
mani mandani do kokupni kokupni kiny mudawit.

4Josep unun Galili provinskon, Nasaret kokup-
mon egipgut. Mani Dewit da yawi diwaron
da altagit, do Judia provinskon, Dewit dakon
kokup Betlehem unudon kigit. 5> Minatni pasak do

1:75: Tit 2.12-14 1:76: Ais 40.3 1:77-78: Ais 60.1-2; Jer
31.34

manjikbi Maria unun gat kisi mani mandani do
kigimal. Ungun bisapmon Maria monji kwapni tor
da kigit. 6 Kir) Betlehem kokupmon altary egakwal
Maria monji altosak dakon bisapni apgut. 7 Amin
da yumari) nayek dipmin pokgor yut ujun amin da
yikba tugagit, do bulmakau yut kindakon pawigi
yikgimal. Yigakwal monji mibiltogi altanban Maria
da imalnarn) wamar bulmakau idapmon yipban
pakgit.

Sipsip kila amin da gen bin Nandawit

8 Bulmakau yutnon yigakwa Betlehem kokup da
kapmatjok sipsip kila amin diwari da pilin kaga
sipsip kila ayek joy timon egipgwit. 9 Egakwa
Amin Tagi dakon anelo kinda da altay) yomgut.
Aban Amin Tagi dakon tenteni da tenterar) yoban
madepsi pasalgwit. 10 Ayjakwa anelo da yay) yoyigit,
“Ji dima pasolni. Nandani, nak gen tagisi kinda
anabisat. Unun amin kisi da nandanek kisik kisik
madepsi akday. 11 Abisok Amin Tagi Kristo unjun
Dewit da kokupmon ji do altak. Unun ji yokwikon
bay timit do altak. 12]i kir) monji nakyak imalnar
wabi bulmakau idapmon potdisak do wisir) koni.
Unun kanek bami dayisat yary) nandani.”

13 Gen yay yanakwan unudon gin Kwen Kokup
anelo morapmisi da pin notnikon muwugek
Pinkop ankisinek yan yawit: 14 “Ason Kwen
Kokup Pinkop agpkisino. Miktimon amin galak
tay yomisak unjun kabikon but yawot tosak.”

Sipsip kila amin da Yesu analon awit
15 Apelo da Kwen Kokup tobil wigakwa sipsip
kila amin da notni yoyin yoyin anek yan yawit,

2:14: Lk 19.38

“Nin Betlehem kokupmon wigi Amin Tagi da gen
niyisak unjun dakon bami kono.” 16 Yay yanek
tepmisi wigi Maria gat Josep gat papalon ayek,
monji naknak unyun bulmakau idapmon pakban
kawit. 17 Kanek monji dakon gen bin nandawit
unun yar) tentenanba 18 nandanek amin kisisi nand-
aba yo pwaknwarisi agit. 19 Apakwa Maria da
gen unun nandaban yo madep aban nandanek
egipgut. 20 Ayjakwan sipsip kila amin da tobil kinek
anelo da gen yoyigit unun da aripmon pindakgwit,
do Pigkop ankisiwit.

Yesu do man imgwit
21 Gildatni 8 anjakwan, giptim mandak bisapmon,
mani Yesu yar iyiwit. Dima altanakwan anelo da
unun man kili yagit.

Simeon gat Ana gat da Yesu Telagi Yut Madep-
mon kagimal
22 Josep gat Maria gat Pigkop da inamon kilek
tok dakon bisap kili noman tagit. Unyun dakon
gen Moses dakon gen tebanon tosok. Do Maria
gat Josep gat da Yesu Monji Amin Tagi do paret
do Jerusalem agpkigimal. 23 Amin Tagi dakon gen
teban kinda mandabinay yolek kigimal. Gen unjun
yarn:
“Minat kinda monji mibiltogi uyjun wili kar), ugun
Amin Tagi do paret do.”
24 Ae Amin Tagi dakon gen teban yolek paret ak do
kigimal. Gen teban unun yar tosok:
“Kinarim bamori bo ae yigi yigi bulagi bamori bay
mukwa soni.”

2:19: Lk2.51 2:21: Lk1.31 2:22: MS12.1-8 2:23: TP
13.2,12 2:24: MS12.8

25Unun bisapmon amin kinda Jerusalem egipgut
unun mani Simeon. Unun amin anpakni kilegisi ae
Pinkop gawak imir) ankisinyo anek egipgut. Pinkop
da Israel amin kabi but yokwikon egipgwit unun
butni panteban asak do manjikbi amin unun do
jomjom anek egipgut. Simeon unun Telagi Wup
da burikon tuganbi amin kinda. 26 Telagi Wup
da burikon gen yar kili iyigit, “Gak tepmi dima
kimotdisal. Amin Tagi dakon Kristo kanek don

kimotdisal.”
27Simeon Telagi Wup da aytagap aban Telagi Yut

Madepmon kigit. Ayakwan Yesu mepi datniyo da
gen teban yolek Yesu anan opgumal. 28 Atopbal
Simeon da Yesu bedanek Pingkop anykisinek yary
yagit: 29 “Amin Tagi Tapmim Ami, kalip yagil unun
da tilagon oman amingo nak but yaworon da tagi
kimokger). 30 Nin yokwikon bar timit do anek
yo asal unjun dabilno da kili ujun kosot. 31 Amin
morap da dabilon yo apnoman asal oni komar.
32 Ungun da Amin Nwaknwari Kabi miktimi miktimi
ekwan unun dakon but pantentery aban Pinkop
dakon mibili nandakdarn. Anek gak dakon amin
kabigo Israel dakon tilimni egipdisak.”

33Yesu dakon meni datniyo Simeon da gen yagit
unun nandanek nandabal nwaknwarisi agit. 34
Ayakwal Simeon da gisam yominek Monji dakon
meni Maria yay lyigit, “Nandaki, Israel amin
morapmi da on Monji do anek mar potdar, ae
morapmi da pidokdar. But tobil ani do Pigkop da
yabekgit, mani yanba yokwi tok ar imdar). 35 Yar
anek amin morapmi dakon nandak nandak pasili

2:30: Ais 52.10; Lk 3.6; Tit 2.11 2:32: Ais 42.6; 49.6; 52.10
2:34: Ais 8.14; Mt 21.42;1Pi 2.8

toy unun paytenter) akdisak. Ayek but yokwi da
emat agak siba da yar) wamgo sugokdisak.”

36 Ugun bisapmon kombi amin minat pelansi
kinda egipgut, mani Ana. Unun Panuel, Ase da
kabikon nani dakon gwi. Unun kalip amin paban
egakwal bilak 7 kabi mudanakwan eni kimakgit.
37Eni kimagakwan sakwabat egakwan hilakni 84
agit. Ana unun telagi yut dima yipmar dekgit. Jap
kelek egek bisit pi anek kalbi ae gildat kalba Pinkop
gawak iminek egipgut. 38 Unun bisapmon unun kisi
obin) Monji kayek Pinkop ya yar iyigit. Yay ayek
Pinkop da Jerusalem amin paypulugosak do jomjom
awit amin, urjun bar) Monji dakon gen yoyigit.

Aeni Nasaret Kokupmon kiwit
39 Yo morap Amin Tagi da gen tebanon tosok
unun ar) mudanek tobil Galili provinskon iyi da
kokup Nasaret urjudon kiwit. 40 Monji tagar) teban
tanek nandar kokwini tagisi tar) imgut. Ae Pinkop
dakon gisamni madepsi tay imgut.

Yesu monjisok da Telagi Yut Madepmon wigigit

41 Bilagi bilagi Yesu dakon meni datniyo Yapyap
Bilak kok do Jerusalem kin kin awit. 42 Yesu
bilakni 12 anakwan Yapyap Bilak dakon aypak
yolek Jerusalem kiwit. 43 Ungun bilak dakon bisap
madep mudanakwan merni datniyo tobil kokup-
nikon kik do kigimal. Mani Yesu Jerusalem sigin
egipgut. Egakwan mey)i datniyo Yesu sigin egisak
yar dima nandagimal. 44 Amin agipgwit gat
akway bo yan nandanek agakwal gildat kinda
mudagit. Don diwatni ae notni agipgwit da

2:39: Mt2.23 2:41: TP 12.24-27;23.14-17; GT 16.1-8

bikbiknikon wusigimal. 4> Wusiny dima analon
an aeni tobil Yesu wusinek Jerusalem kigimal.
46 Kin) gildat kapbi wusir) mudanek don Telagi Yut
Madepmon afnalon agimal. Unudon kanbal yoyindet
amin da binapmon yigek gen yanakwa nandarnek
mibili nandak do yoyiy) yoyir agit.

47 Amin morap mirak panek yikgwit unjun nan-
dak nandakni ae kobogi bamisi yagit ugun do
nandaba nwaknwarisi agit. 48 Meni datniyo karg
wiripdagek meni da yar iyigit, “Monji, gak nido
yar anaki wusamak? Datgo gat nit gak do nandaba
kik anek wusamak.”

49 Mani kobogi yay yoyigit, “Jil nido nak wusik
do pi amal? Nak Datno da yutnon egipmisi egisat
jil unun dima nandamal?” 50 Mani gen yoyigit
dakon mibili nandabal dima pisagit. 51 Yesu
meqi datni yolban tobil Nasaret si kinek bisapmi
bisapmi meni datni dakon geni guramikgit.
Arnakwan meri da urjun yo morap agitdo nandaban
yo madep aban nandarnek egipgut. 52 Yesu taganek
nandar kokwini tagisi tay imgut, ae Pinkop da
galak tay iminakwan aminyo kisi da galak tar
imgwit.

Yesu da pini ak do anakwan kositni
yul do yo morap noman tawit

dakon gen

(Kilapmi 3.1-4.13)

2:51: Lk2.19

Jon da Pinkop gen yagit
(Mt 3.1-12 ae Mk 1.2-8 ae Jn 1.19-28)
1Sisa Taiberius da Rom dakon kila amin madep
egakwan bilak 15 ayakwan Pontias Pailat da Juda
gapman dakon mibiltok amin egipgut. Ae unun
bisapmon gin Erot da Galili miktim kila agit.
Arakwan padige Pilip da Ituria miktim ae Takonitis
miktim kila agit. Arnakwan Lisanias da Abilene
miktim kila agit. 2 Anakwan Anas gat Kaiapas
gat da mukwa sogok amin dakon mibiltok amin
egipgumal. Ungun bisapmon Sekaraia dakon monji
Jon miktim amin da aripmi dima egipmi timon
egakwan Pinkop da geni imgut. 3 ¥ban Jon unun Jo-
dan Pakbi oba tosogon miktim morap tor) urjudon
agek Pinkop dakon gen yagit. Amin but tobil anek
telagi pakbi sonakwa Pinkop da diwarini yopmar
yomjak do yoyigit. 4 Yan apakwan kombi amin
Aisaia da papiakon gen mandabi uyun bami tagit.
Gen unun yai:
“Miktim amin da aripmi dima egipmi timon amin
kinda da yar tidanek yosok,
‘Amin Tagi dakon kosit andimdim ani, kositni
pasiy anmilip ani.
5 Anek dangap madep pekba tugoni ae ilery morap
pasiyba kositni kilegisi asak.
Ae kosit gireni panmilip aba kilegisi asak.
Ae kosit yokwi panmilip aba wagil gwaljigi minisi
asak.
6Yarn anakwa minat amin morapyo da Pinkop da nin
yokwikon bay) timit do anek pi asak unun
koni.’”

3:3: Yal3.24 3:4: Ais40.3-5



Luk 3:7 xvi Luk 3:14

7 Amin morapmi Jon da telagi pakbi sor) yomjak
do abinakwa yar) yoyigit, “Ji turjon amin emari toy
dakon gwakni kabi. Pinkop da butjap nandarek
yokwi pakpak do yo yokwisi ary yomdisak. Pinkop
dakon butjap apdisak yary namin da unun dakon
but piso dayik da unun yap do pasal kwayn? & Ji
but tobil bamisi anek anpakjikon but tobil dakon
bami analon ani. Ji disi do ‘Nin Abraham dakon
babikni’ yar dima yoni. Nak yarnsi dayisat, Pinkop
da yanban on tip kabi da Abraham dakon babikni
tagi dagoni. Ji uyun Abrahamon da altawit unun
da yo madep dima asak. 9 Parepka kindap mibilon
yipbi da tosok. Kindap morap bami tagi dima toni
unun mandar kindapmon maba pigi sokdar.”

10 Amin da Jon dakon gen unun nandanek yar
lyiwit, “Nin niansi anen?”

11Yanba Jon da kobogi yar yoyigit, “Amin kinda
paba pigikni bamori kar, minini amin do kinda
imjak. Aejapnitarimar aminyo kisiyar gin asak.”

12 Yar) yapban takis timit timit amin diwari telagi
pakbi sok do apgwit unjun da yar iyiwit, “Yoyindet,
nin niaysi anen?”

13 Tyinba yoyigit, “Ji takis gapman da dayisak
unun da aripmon gin timitni. Ae sanbenek di gat
dima timitni.”

14 Ae emat amin diwari da yar iyiwit, “Ae nin
niansi anen?”

Iyinba yoyigit, “Ji amin yo yokwi ar yominek
top yoyinek monenni dima timitni. Topmon da
gen pikon dima yopni. Pi ay dakon yumar nogi

3:7: Mt12.34;23.33 3:8: Jn 8.33,39 3:9: Mt7.19 3:12:
Lk 7.29



Luk 3:15 xvii Luk 3:22

timikgan unun aripninon timikgamar yar nand-
aba mudosak.”

15 Amin da butni pidangban but morap anek yarn
nandawit, “Jon unun Kristo bo?”

16 Yayn nandanakwa Jon da yany yoyigit, “Nak
pakbisi bay telagi pakbi soy) damisat. Mani nak
da manjikon abisak amin unjun dakon tapmim da
nak dakon tapmim yapmarndak. Nak yombem
yokwi da kandap gwil napni tagi dima witdalgen.
Unun amin da Telagi Wup gat ae kindap gat
sor damdisak. 17 Ugun wit dakon sibit sibit
wiririt kindap kirinni kisitnikon taryakwan apdisak.
Abinek bami kokwinik tamonikon yopmarjek sibit
sibit wiririk maban kindap kimot kimori mini
unudon sokdar.” 18 Jon nawa gen morapmi gat kisi
amin dakon but pisoni do yoyigit. Yay anek Gen
Bin Tagisi yai) tentenar yomgut.

Erot da Jon dam tebanon yipgut
19 Jon da gapman dakon kila amin madep Erot
tebai kay) yagit, nido Erot da padige dakon minatni
Erodias tuwil pagit, ae anpak yokwi di kisi agit.
20 Erot yokwi kinda gat sigin sanber) anek Jon dam
tebanon yipgut.

Jonda Yesu telagi pakbi son imgut
(Mt 3.13-17 ae MKk 1.9-11)

21 Amin morap telagi pakbi sonakwa Yesu yo
kisi sogit. Somek bisit anakwan kundu witdal
kigit. 22 Witdal kigakwan Telagi Wup kinarim
da miktimon parn unun da tilak Yesukon pigit.

3:16: Ya13.25 3:19: Mt 14.3-4; Mk 6.17-18 3:22: Jn1.32

Ayakwan Kwen Kokupgwan da gen kinda yary al-
tagit: “Gak Monjino. Butdasi galak tary gamisat.
Butno gak do tagisi asak.”

Yesu dakon babini dakon man silip
(Mt 1.1-17)
23 Yesu bilakni 30 da tilak anakwan pini wasagit.
Yesu unun Josep dakon monji amin da yar nan-

dawit.
Josep unun Eli dakon monji.

24Eli uun Matat dakon monji.
Matat unjun Liwai dakon monji.
Liwai uyjun Melki dakon monji.
Melki unun Janai dakon monji.
Janai unun Josep dakon monji.

25Josep unun Matatias dakon monji.
Matatias urjun Amos dakon monji.
Amos ujun Naum dakon monji.
Naum uyun Esli dakon monji.
Esli unjun Nagai dakon monji.

26 Nagai unjun Mat dakon monji.
Mat unjun Matatias dakon monji.
Matatias urjun Semen dakon monji.
Semen uyun Josek dakon monji.
Josek unun Joda dakon monji.

27Joda unun Joanan dakon monji.
Joanan unun Resa dakon monji.
Resa unun Serubabel dakon monji.
Serubabel unun Sealtiel dakon monji.
Sealtiel unjun Neri dakon monji.

28 Neri urjun Melki dakon monji.
Melki urjun Adi dakon monji.

3:23: Lk4.22;]n6.42

Adi uyun Kosam dakon monji.

Kosam unun Elmadam dakon monji.

Elmadam unun Er dakon monji.

29 Er unun Josua dakon monji.

Josua unun Eliesa dakon monji.
Eliesa unjun Jorim dakon monji.
Jorim uyun Matat dakon monji.
Matat unjun Liwai dakon monji.

30 Liwai unjun Simeon dakon monji.
Simeon unun Juda dakon monji.
Juda unun Josep dakon monji.
Josep unun Jonam dakon monji.
Jonam unun Eliakim dakon monji.

31Eliakim unun Melea dakon monji.
Melea unjun Mena dakon monji.
Mena unjun Matata dakon monji.
Matata unjun Natan dakon monji.
Natan uyun Dewit dakon monji.

32 Dewit unun Jesi dakon monji.

Jesi unun Obet dakon monji.

Obet unjun Boas dakon monji.

Boas unjun Salmon dakon monji.

Salmon urun Nason dakon monji.
33Nason ujun Aminadap dakon monji.

Aminadap unun Atmin dakon monji.

Atmin ujun Ani dakon monji.
Ani unjun Esron dakon monji.
Esron unun Peres dakon monji.
Peres unun Juda dakon monji.
34Juda unun Jekop dakon monji.
Jekop unun Aisak dakon monji.

3:32: Ru4.17-22

Aisak unjun Abraham dakon monji.

Abraham unun Tera dakon monji.

Tera unjun Nao dakon monji.
35Nao unun Seruk dakon monji.

Seruk unjun Reu dakon monji.

Reu unun Pelek dakon monji.

Pelek unjun Ebe dakon monji.

Ebe unun Sela dakon monji.

36 Sela unun Kainan dakon monji.
Kainan unun Apaksat dakon monji.
Apaksat unjun Siem dakon monji.
Siem unun Noa dakon monji.

Noa uyun Lamek dakon monji.

37 Lamek unun Metusela dakon monji.
Metusela urjun Enok dakon monji.
Enok ungun Jaret dakon monji.
Jaret unjun Malalel dakon monji.
Malalel unjun Kenan dakon monji.

38 Kenan unun Enos dakon monji.
Enos unun Set dakon monji.

Set unun Adam dakon monji.
Adam unun Pinkop dakon monji.

4

Sunduk da Yesu ankewalgit
(Mt 4.1-11 ae Mk 1.12-13)

Luk 4:2

1 Yesu Telagi Wup da burikon tuganban Jodan
Pakbikon da tobil apgut. Abinakwan Telagi Wup
da iyiy anarn miktim amin da aripmi dima egipmi
timon ankigit. 2 Kir unudon gildat 40 japmi mini
egek jap do madepsi agit. Anakwan Sunduk da

3:36: WW 11.10-26 3:38: WW 4.25-26

ankewalgit. 3 Anpkewalek yar iyigit, “Gak asi Pinkop

dakon Monji egisalon yaybi tip on da bret da-

ganban.”

4 Yayban Yesu da yary) iyigit, “Pinkop da papiakon
gen yari) tosok:

‘Bret dagin amin egip egip tagi dima yomjak.” ”

5> Yay) yanban Sunduk da Yesu iyin anar iley
dubagisi kindakon wigek unjudon gin on miktimon
miktim madep madep morap kisi yolinban
pindakgit. ¢ Anek yarn iyigit, “On miktim madep
kisi kilani aki do yar) mudarn gabo man madep
paki. On miktim madep kisi nak dakon, do amin
kinda do im do nandaker kay tagi iber. 7 Gawak
nabi kary, on yo morap gak do gamir) mudoker).”

8 Yar) yanban Yesu da iyigit, “Pinkop da papiakon
gen yari) tosok:

‘Amin Tagi Pigkopji uyun nary gin gawak iminek
oman aypimni.’”

911 Yan yapban Sunduk da Yesu iyin anay
Jerusalem kokup papmon kigit. Kiy Telagi Yut
Madep da kwenon awigi yipmanek yay 1iyigit,
“Pinkop da papiakon gen kinda yar) tosok:

‘Unun da aneloni yoyinban kilago tagisi ani. Ae
kandapgo tipmon dima gitniyar do aneloda
gak kisit da kendak abir) gepni.’

Gen yar tosok, do gak asi Pinkop dakon Monji kar,

gak amon mibilikon pary ma.”

12 Yapgban Yesu da iyigit, “Pinkop da papiakon gen
kinda yary yosok:

‘Amin Tagi Pinkopji dakon tapmim kok do apek
dimasi ankewaldo.” ”

4:4: GT83  4:8: GT6.13-14  4:9-11: PSA91.11-12  4:12:
GT 6.16; 1Ko 10.9

13 Sunduk da pankewal morap unun af) mudanek
ae bisap kindakon don ankewalger) yan nandarek
Yesu yipmar kigit.

Yesu unun Galili Provinskon kinek

Wup da teban togon pini wasagit
(Kilapmi 4.14-9.50)

Yesu unun Galili Provinskon pini wasagit
(Mt 4.12-17 ae MK 1.14-15)

14 Yesu unun Wup da teban togon aeni tobil
Galili miktimon kigit.  Kinakwan minat amin
morapyo kokup teri teri egipgwit ungun da gen
bini nandawit. 15 Bisapmi bisapmi Juda amin da
muwut muwut yutnon wigek amin yoyir) dekgit.
Yar anakwan amin kisi da ankisiwit.

Nasaret amin da Yesu do nandaba yokwi tok
awit
(Mt 13.53-58 ae MK 6.1-6)

16 Yesu unun Nasaret kokupmon kigit. Kalip
unun kokupmon egek tagarn teban tanek amin tagi
agit. Sabat bisapmon Juda amin da muwut muwut
yutnon wigi wigi agit unuder) gin Sabat kindakon
wigigit. Arnek Pigkop dakon gen manjik do pidar
akgit. 17 Pidar) agakwan kombi amin Aisaia dakon
papia iba abidar witdalek gen yar nar) manjigit:
18 “Amin Tagi dakon Wupni nagon tosok, nido

amin yoni minikon kinek Gen Bin Tagisi
yoyikel% do nak manjinek but nelak tagil
namgut.

Ae dam tebanon ekwar amin pulugan ki
abigini yar yoyiker) do yabekgit.

4:13: Ibr2.18;4.15 4:18: Ais61.1-2

Ae dabili mini amin tagi sintoni, ae amin da
pabin yopmarngar amin urjun pulugar yop-
bey do yabekgit.

19 Amin Tagi da minat amin kabini yo tagisi
anyomdisak dakon bisap kili abisak unun
dakon yar tenterjok aker) do yabekgit.”

20 Yesu unun gen manjiny mudanek papia
gironigek kila amin do iminek yikgit. Yigakwan
unun muwut muwut yutnon amin kisi dabilni
Yesukon gin tanakwan yikgwit.

21 Anjakwa Yesu da yar) yoyigit, “Pinkop dakon gen
manjiko nandayiny) unun abisok dabiljikon bami
tor) asak.” 22 Yapban amin gen yagit do nandaba
tagisi anakwan yawit, “Mao! On Josep dakon monji
da niafnonsi da gen galagisi on yosok?”

23 Yanba Yesu yoyigit, “Amin da gen kinda yon
ungun yan: ‘Wuda wamak gaga dakon giptim
anmilip a” Upun gen nak nayikdarn, ma? Ae
‘Kapaneam kokupmon wasok agil do amin da
yanba nandagimar unun yomaninon yar gin abi
do nandamar’ yarn nayikdarn, ma? 24 Nak asisi
dayisat, kombi amin morap kokup kalonni da geni
dima nandar yomar. 25 Asisi, kombi amin Elaija
da bisapmon sikak dima marnakwan bilak kapbi
ae kanek 6 yan egek jap do madepsi awit. Unun
bisapmon Israel miktimon sakwabat morapmi
egipgwit. 26 Mani Pinkop da Elaija Israel sak-
wabat kinda do dima yabekgit. Sakwabat kinda
Sarepat kokupmon egipgut unun do yabekban
kigit. Sarepat unun Saidon kokup da tetgin do

4:22: Lk 3.23; Jn 6.42 4:24: Jn4.44 4:25: 1KA 17.1,7
4:26: 1KA 17.8-16



Luk 4:27 XXiv Luk 4:36

tosok. 27 Ae kombi amin Elisa da bisapmon Is-
rael miktimon wuda tebani tor) amin morapmi
egipgwit, mani kinda dima kilek tagit. Siria
miktimon nani amin kinda mani Neman unun
dagin kilek tagit.”

28 Yary yapban amin muwut muwut yutnon
egipgwit kisi da japmisi nandanek 29 pidan Yesu
yolba kokup da wanga pigigit. Kokup unun
ilenon tagit, do tipdomon maba pigisak do apkiwit.
30 Mani amin da bikbigon da si kigit.

Yesu da amin kinda konni yol imgut
(Mk 1.21-28)

31Yesu Nasaret kokup yipmarnek Galili miktimon
kokup kinda mani Kapaneam urnudon pigigit.
Pabigi egek Sabat bisap morapmon amin yoyiy
dekgit. 32 Yoyi) degakwan amin kinda man
madepni tor) da gen nwakpwarisi niyisak yary
nandawit.

33 Konni tor) amin kinda Juda amin da muwut
muwut yutnon yikgit. Unun da madepsi yay
tidanek yar yagit, 34 “Yesu, Nasaret amin, gak ni-
ban anpnim do nandisal? Nin panupbal ak do abil?
Nak nandarn gamisat, gak Pinkop Dakon Telagi
Amini.”

35 Mani Yesu da kor tebai yar iyigit, “Gak gen
dima yanek amin on yipmar) det!” Yary iyinakwan
koyy unyun da amin ukwayikban mary amin da
binapmon pakgit. Pagakwan amin unun dima
anupbal anek yipmar kigit. 36 Amin da unun kar
wuripdagek notni yoyir) yoyin anek yawit, “Mao,
niarn gen kinda yosok? Amin man madepni tor

4:27: 2KAS5.1-14  4:32: Mt7.28-29

ae tapmimni tor) da tilagon kor gen tebai yoyinban
geni nandanek pasal kwar).” 37 Yar) yarakwa Yesu
da pi agit dakon gen uyun provins dakon amin kisi
da nandawit.

Yesu da Pita dakon yopmi anmilip agit
(Mt 8.14-15 ae MKk 1.29-31)

38 Yesu Juda amin dakon muwut muwut yut
yipmarnek Saimon da yutnon kigit. Saimon dakon
yopmi sot ayek giptimni kindapmi sogit. Yar
anakwan Yesu da anpulugosak do iyiwit. 39 Aba
Yesu unjun minat da kapmatjok papki agek giptimni
kindapmi sogit unun pasil imjak do tebai yagit.
Yapban sotni pasil iminakwan unudon gin pidanek
japni pankosit agit.

Yesu da amin panmilip agit
(Mt 8.16-17 ae MK 1.32-34)

40 Gildat si pigik do apakwan amin da notni
sot mibili mibili awit ugun Yesukon paryopgwit.
Panopba Yesu da kisitni kwenikon kalor kaloy
wutjinek panmilip agit. 41 Ae amin morapmi
koqni tor) unjun yol yomgut. Yolakwan kor) da yar
tidanek yawit, “Gak Pinkop dakon Monji.” Yesu
unun Kristo yan) nandar imgwit, do Yesu da kor
gen dimasi yoni do kirinik yomgut.

Yesu kokup pap diwarikon agipgut
(Mk 1.35-39)

42 Wisa dagokdosi Yesu amin dima egipgwit tim
kindakon kigit. Anakwan amin da wusirn analon
anek dima yopmar kisak do nandanek abidok do
awit. 43 Mani yarn yoyigit, “Nak Pigkop da Amin

4:41: Mt8.29; Mk 3.11-12

Kila Akdisak unjun dakon Gen Bin Tagisi kokup pap
diwarikon kisi agek yoyirn tentenoker). Nak Pinkop
da unun pi aber dosi yabekgit.” 44 Yar yanek
Judia miktimon muwut muwut yut tar arnar kiwit
unudon agek Pinkop gen yoyigit.

S

Yesu da wasanek pandetni timikgit
(Mt 4.18-22 ae MK 1.16-20)

1 Bisap kindakon Yesu Genesaret™ Pakbi fdap
ilenikon agek Pinkop dakon gen yanakwan amin
morapmida abin urjun da kapmatsisok angwasinek
nandawit. 2 Yesu bot bamori ilepikon tapbal
pindakgit. Unun tap kilap simil simil amin da
yopba tanakwal tap kilap simil simil yikni pakbikon
sugawit. 3 Yesu unun bot kindakon milkar wigigit.
Bot unun Saimon dakon. Unun boron wigek Sai-
mon yar) iyigit, “Bot imindilbi timisok di pakbikon
kwan.” Yar iyinek Yesu boron yigek amin yoyir
dekgit. 4 Yoyin) dek mudanek Saimon yar iyigit,
“Timisok di gat kinek pakbi ilarikon kinek tap kilap
simil do yik yopba pigini.”

5 Yapban Saimon da iyigit, “Amin tagi, nin kalbi
tap kilap simil do pi madep anek tap kilap kinda
dima iligapdo wisa dagak. Mani gak dakon gen
guramigek yik yum yopno pigini.” 6 Yoyigit unjuder
anakwa tap kilap morapmisi yigon pigi tuganek
yik dagok do awit. 7 Agakwa notni bot kindakon
agipgwit amin da abiy panpulugoni do kisit da
tilak anp yomgwit. Tilak ar) yoba apba tap kilap

4:44: Mt4.23 5:1: Mt 13.1-2; Mk 3.9-10 * 5:1: Genesaret
unun Galili Pakbi Idap dakon mani kinda. ~ 5:5: Jn 21.3-8

bot bamot kisikon yopba tugar jik tanek pakbi
kagagwan pigik do agimal. &10 Saimon gat notni
kabi gat tap kilap ilikgwit unun pindagek tamtam
yawit. Ae Saimon dakon pi isal bamotni Jems gat
Jon gat Sebedi dakon monji yat unun kisi tamtam
yagimal. Anek Saimon Pita da Yesu nwakbern ar
iminek yar lyigit, “Amin Tagi, nepmar) dek ki. Nak
yokwi pakpak!”

Yapban Yesu da Saimon yan iyigit, “Gak
dima pasolbi. Abisok onda wasanek gak amin
timitdisal.” 11 Yarn yanban bot bamotni ilikba
ilepikon wigakwal yo morapni kisi yopmarnek
Yesu yolgwit.

Yesu da amin kinda wuda tebani ton anmilip agit
(Mt 8.1-4 ae MK 1.40-45)

12 Bisap kindakon Yesu kokup pap kindakon
egakwan amin wuda tebani tony kinda egipgut.
Unun da Yesu kanek nwakber) ay iminek miktimon
gawagek Yesu bisit tebai iyigit, “Amin Tagi, Pinkop
da dabilon kilek tokery do nandisal kar, tagi
anmilip abi kilek toker).”

13 Yapgban Yesu da kisitni amin unun kwenikon
witjinek yar iyigit, “Kilek toki do nandisat, do pasil
gamni!” Yay yapban unudon gin wuda tebani
pasil iminakwa kilek tagit. 14 Aban Yesu da yapg
lyigit, “Gak amin dimasi yoyinek ki) mukwa sogok
aminon giptimgo yoliki. Ayek Moses da yagit uyjun
da tilagon paret anaki amin da asi kilek tal yary
gandani.” 15 Mani Yesu da yo agit dakon geni sigin
kiy irer tagit. Anakwan amin morapmi da geni
nandak do opgwit. Ae sotni panmilip anyomjak do

5:11: Mt19.27 5:14: MS 14.1-32

opgwit. 16 Mani Yesu bisap morapmi miktim amin
dima ekwar) timon panki egek bisit pi agit.

Yesu da amin kisiri kandapmiyo kimakbi kinda
anmilip agit
(Mt 9.1-8 ae Mk 2.1-12)

17 Bisap kindakon Yesu amin yoyiry degakwan
Parisi amin ae gen teban yoyindet aminyo kisi
panobiy yikgwit. Ugun amin Jerusalem, ae Galili
dakon kokup morap toy, ae Judia miktimon da
opgwit. Yesu Amin Tagi dakon tapmim tar imgut,
do sot amin panmilip agit. 18 Ayakwan amin kabi
kinda da amin kisiri kandapmiyo kimakbi kinda
wamar) anar opgwit. Unun wayigon yipba pagak-
wan anar) Yesu da akgiron awigik do awit. 19 Mani
amin morapmi, do yutnon awigik do agytidok
awit. Do yut kwenon wigi yut tuwilek amin unun
wayigon pagakwan napmon da abidanakwa amin
morap da binapmon pigek Yesu da buronsi pigigit.
20 Yesu da nandar) gadatni pindagek yagit, “Not,
diwarigo yopmar gamisat.”

21Yanban Parisi amin gat ae gen teban yoyindet
amin gat da lyi yar) nandawit, “On namin amin
kinda da Pinkop kulabinek gen unjun yosok? Diwari
yopyop unun amin kinda da aripmi dimasi agagi.
Unun Pigkop kalor dagin asak.”

22 Yesu da nandak nandakni unun pindak
nandanyo anek yar yoyigit, “Ji nido butjikon da
nandak nandak unun nandarn namar? 23 Diwari
yopyop ae amin Kkisit kandapmiyo kimakbi
panmilip agak unun kisi amin da aripmi dima
agagi. 2¢ Mani Amin Dakon Monji on miktimon

5:20: Ais43.25;Lk 7.48 5:24: Jn5.8

diwari wiririt dakon pi asak do yary) mudar ibi yay
nandaba pisosak do on amin anmilip aben.” Yesu
yary yanek kisiri kandapmiyo kimakbi amin kanek
yay lyigit, “Nak gayisat, gak pidarn yaliy) potgo
timigek yutgokon ki.” 25 Yanban unudon gin amin
unun pidanek yaliry potni timigek Pinkop ankisinek
yutnikon Kkigit. 26 Aakwan minat amin morapyo
unun kary wuripdagek Pinkop ankisinek yawit,
“Abisok yo nwaknwarisi altanban komar.”

Yesu da Liwai (Matyu) yan imgut
(Mt 9.9-13 ae Mk 2.13-17)

27 Ugun da kwenon Yesu yomakon pigek kin
kapban takis timit timit yut kabernon takis timit
timit amin kinda yikban kagit. Ugun mani Liwai.
Yesu da Liwai yar iyigit, “Abir) nak nol.” 28 Yar
lyipban Liwai pidan yo morapni kisi yopmarnek
Yesu yolgit.

29 Anek Liwai da yutnikon Yesu do jap madepsi
pankosit agit. Yar aban takis timit timit amin
morapmi gat ae amin diwari gat kisi yigek jap
nawit. 30 Arnakwa Parisi amin gat ae gen teban
yoyindet amin Parisi da kabikon nani unun da
Yesu dakon parndetni do yayba yokwi tok anek yar)
yoyiwit, “Ji jap pakbiyo takis timit timit amin ae
yokwi pakpak amin gat nido an?”

31 Yapba Yesu da yay yoyigit, “Amin sotni mini
unun wuda wamagon dima kwar. Amin sotni tor
unun dagin wuda wamagon kway. 32 Nak amin
kilegi yar ilit do dima pigim. Yokwi pakpak yar
ilikgo but tobil ani do pigim.”

5:30: Lk15.1-2

Ptiijkop dogin nandanek jap kelek egip egip do
yagi
(Mt 9.14-17 ae Mk 2.18-22)

33 Parisi amin da Yesu yar iyiwit, “Jon dakon
pandetni bisap morapmi Pigkop do nandanek jap
kelek egek bisit pi ar). Ae Parisi amin nin dakon
pandetnin kisi yan gin an. Mani gak dakon
pandetgoni jap pakbiyo anek ekwar).”

34 Yanba Yesu da yoyigit, “Monji kinda minat
pasak bisapmon unun jap noknok bisap madep
kinda, ae monji notni gat ekwar, do jap kelek tagi
dima egipni. 35 Mani don monji unjun abidar agar
kinakwa notni unjun bisapmon jap kelek ekwar.”

36 Yesu da tilak gen kinda gat yoyinek yagit,
“Amin kinda da imal kalugi kinda puday imal
garani dagarn kwi kindakon bupjak kan unun tagi
dima. Yarn asak kapy, imal kalugi anupbal asak.
Ae imal kalugi ungun kalipmi gat arip dima. 37 Ae
amin kinda da wain kalugi tibiri meme gip bay
wasanbi kalipmi kindakon kolesak kan unun tagi
dima. Yar asak kar, wain da pukwa paptar meme
gip kirinigakwa wain mar) mudokdar. Ae meme
gipyo kisi yokwi tokdisak. 33 Do wain kalugi meme
gip kalugikon kolay. 39 Ae wain kalipmi nosok
amin wain kalugi nok do kuragi nandanek yay
yosok, ‘Wain kalipmi unjun tagisi.’ ”

6

Sabat bisap dakon gen
(Mt 12.1-8 ae MKk 2.23-28)

5:34: Jn3.29

1 Sabat bisap kindakon Yesu wit pi binap kinda
nar kigit. Kinakwan pandetni da wit bami di jimik
kisit da misinikba gipmi marnakwa bami si nawit. 2
Anakwa Parisi amin di da pindagek yawit, “Ji Sabat
bisap dakon gen teban yapmarnek nido yar an?”

3 Yanba Yesu da kobogi yar yoyigit, “Ji Dewit gat
amin kabini gat da jap do awit bisapmon yo awit
unun di manjin nandar) bo dima? 4 Dewit unun
Pinkop da yutnon wigi bret Pinkop do parekbi unun
timikgit. Bret unun mukwa sogok amin dagin tagi
noknogi. Mani Dewit da nanek amin kabini kisi do
yomgut.” 5 Yesu da sigin yar) yoyigit, “Amin Dakon
Monji uun Sabat bisap dakon Amin Tagi.”

Yesu da Sabat bisapmon amin kinda anmilip agit
(Mt 12.9-14 ae MK 3.1-6)

6 Sabat bisap kindakon Yesu Juda amin da
muwut muwut yutnon wigek yoyindet agit.
Unudon amin Kkisiri aminsi tetni girenikbi kinda
egipgut. 7 Parisi amin gat ae gen teban yoyindet
amin gat da Yesu Sabat bisapmon amin panmilip
aban kanek gen yar imner yar do kar egipgwit.
8 Mani Yesu da nandak nandakni pindak
nandanyo anek amin Kkisiri girenikbi yar iyigit,
“Gak piday amin da irjamon at.” Iyirjban amin urun
pidan akgit. 9 Pidan agakwan Yesu da yoyigit, “Ji
niay nandan? Sabat bisap dakon gen teban unun
anpak tagi bo yokwi anery do yosok? Amin kutnok
do yosok, bo ae amin si panupbal ano kimotni
do yosok?” 10 Yesu da amin morap kisi pindak
anay ki mudanek yar iyigit, “Kisitgo anninnin a.”

6:1: GT 23.25 6:2: Jn5.10 6:3: 1Sa 21.1-6 6:4: MS
24.5-9

Iyigban yar gin anakwan kisiri kilek tagit. 11 Mani
Parisi amin gat ae gen teban yoyindet amin gat
da japmisi nanday iminek iyi gin yan nandat anek
Yesu niansi an) imno yar) yawit.

Yesu da yabekbini 12 kabi timikgit
(Mt 10.1-4 ae MKk 3.13-19)

12Unun bisapmon Yesu kalbi bisit pi ak do kabap
kindakon wigi Pinkop bisit iyigit. Bisit pi an egak-
wan wisa daganban 13 pafnydetni yar) yoban apba 12
kabi manjigit. Manjinek yabekbi man yomgut.
14Kinda ujun mani Saimon (unun Yesu da Pita yar

iyigit).
Ae Saimon dakon padige Andru,
ae Jems,
Jon,
Pilip,
Batolomiu,
15 Matyu,
Tomas,
Alpius dakon monji Jems,
ae Saimon (uyun Selot da kabikon nani),
16 ae Jems dakon monji Judas,
ae Judas Iskariot (unun da don Yesu uwal da
kisiron yipgut).

Yesu da amin morapmi panmilip agit
(Mt 4.24-25 ae Mk 3.7-12)

17 Yesu unun amin kabi timikban ilenon da
miktim kuldukgibay kindakon pukwa parndetni
morapmi gat kisi akgwit. Arnakwa Judia miktim
dakon amin morapmi gat, ae Jerusalem kokup
papmon amin gat, ae tap amin Tair ae Saidon
kokup da kapmatjok egipgwit amin unun gat

kisi egipgwit. 18 Ungun geni nandakdo, ae sotni
panmilip asak do nandanek apgwit. Koy da
panupbal abi amin unun Yesu da panmilip agit.
19 Sot amin panmilip agak dakon tapmim Yesukon
da apgut, do amin morap kisitni kwenikon igayik
do awit. Yar ayek kilek tawit.

Yesu da yoni mini amin kisik kisik ani do yagit
(Mt 5.1-12)
20 Yesu da pandetni pindagek yagit,

“Yoni mini amin ji kisik kisik ekwar, nido ji Pinkop
da Amin Kila Asak unun da kagagwan ek-
war.

21 Abisok jap do ay amin ji kisik kisik ekwar). Don
jap nay tugokdar.

Abisok kunam takgarn amin ji kisik kisik ekwar.
Don jikgo yanjakdar.

22 Amin da dandaba ji Amin Dakon Monji yolyol
amin yar dandanek nandaba yokwi tok
andamdar). Ji unun gat gadanek dima egipni
do dayinek yanba yokwi tok ar daminek
man yokwisi damdarn. Yo morap unun altar
damdar, mani ji kisik kisik ani.

23Unun bisapmon ji butji tagisi tanakwan kisik kisik
anek wigi mok ani.

Nandani. Kobogi do tomni wukwisi Kwen Kokup-

mon tar) damisak. Kalip babini da kombi amin do

yo yokwi yar gin anyomgwit.
24 “Mani yoni morapmi amin, awa! Ji yo tagisi

wagil timikgar. Don butji panteban ak do yo di

dima timitdar.

6:21: Kap 126.5-6; Ais 61.3; PA 7.16-17 6:22: Jn 15.19; 16.2;
1Pi4.14

25 “Abisok jap nagek butji paptory amin, awal!
Don jap do akdarn.

“Abisok jikgo yanjan amin, awa! Don kunam
tagakwa dabil pakbisi mokdary.

26 “Amin da man madep damary amin, awa!
Kalip babikji da kombi amin toptopmi do yar gin
an yomgwit.”

Uwalnin but dasi galak tan yomnen
(Mt 5.38-48)

27 Yesu da sanbenek yay yagit, “Geno nandarn
amin yar dayisat, ji uwalji do but dasi galak
tar) yomni. Ae nandaba yokwi tok ary damay
amin do anpak tagi agyomni. 28 Ae jobit timitni
do dayay amin, unun Pinkop da panpulugosak do
bisit iyini. Ae yokwi aryj damar amin do bisit ani.
29 Amin kinda da mogim kulbak gikban kan, teri
kinda kisi antobil ibi. Ae amin kinda da mirim
imalgo gwayeqban kar, yum kayaki paba pigikgo
kisi abidosak. 30 Ae amin morap da yo kabigo yobi
do gayinba kar yobi. Ae amin kinda da yogo kinda
abidan apkisak kar, agtobil gamjak do tebai dima
iyiki. 31 Amin da aypak niagnsi ajdamni do nandar,
unun anpak amin do anyomni.

32 “Amin butdasi galak tan damar bangin but-
dasi galak tay) yomni kar, ji amin tagi dima. Yokwi
pakpak amin unun kisi amin butdasi galak tay
yomar bar butdasi galak tary) yomarn). 33 Ae anpak
tagi anjdamar) amin barngin anpak tagi anyomni kar,
ji amin tagi dima. Yokwi pakpak da anpak unun
kisi ar. 34 Ae unjun amin goman tagi sopjak yar
nandar teban taynek amin kinda do yo imni kar,

6:31: Mt7.12

jl amin tagi dima. Yokwi pakpak amin notni da
goman unun kisisi sopdar) yar nandarek notni do
yo yomar. 35 Mani ji uwalji do but dasi galak
tarn yominek anpak tagisi ar) yomni. Arnek amin
do yo yominek sopni do dima yoyini. Pinkop da
yokwi pakpak ya yar dima iyary amin unun do
yo tagi yumsi yomisak, do ji anpak tagisi ani kar,
Pinkop Wikwisi da kobogi do yo tagisi daminakwan
monjinisi egipdar. 36 Datgo da amin do bupmi
nandisak, do jiyo yay gin amin do bupmi nan-
dani.”

Amin dakon anpak dima kokwinitni
(Mt 7.1-5)

37 Yesu da sanbenek yan yagit, “Ji amin dakon
anpak dima kokwinitni kar, Pinkop da jiyo kisi
dima kokwinitjak. Ji amin yokwi aba unun do
kobogi timitni do dima yoyini kar), Pinkop da jiyo
kisi yokwisi do tebai dima dayikdisak. Ji amin
dakon diwarini yopmar yomni kar), Pigkop da ji
dakon diwarisi yay gin yopmar damdisak. 38
Ji amin do yo yomni karx, Pinkop da ji do yo
damdisak. Unun da yo morapmisi damirakwan
tugok tugogisi egipdar. Tilak niansi yomni unun
da tilak yar) gin timitdarn.”

39 Yesu da tilak gen kinda yan yoyigit, “Dabili
mini kinda dabilni mini notni kinda Kkosit tagi
yolisak? Kan kisi bamot gapmagwan mokdamal.
40 Papia yut minat monjiyo yoyindetni dima
yapmarngar). Mani papia yut tagisi wigi mu-
danek don yoyindetni yombem ar. 4! Gaga da

6:37: Mt6.14 6:38: Mk 4.24 6:39: Mt15.14 6:40: Mt
10.24-25

dabilon kindap kwik tosok unun do dima nan-
danek notgo da dabilon jimjim nido kosol? 42 Gaga
da dabilon kindap kwik tosok unun dima kanek
niagon da notgo ‘Dabilgokon jimjim tosok unun
pan gamdisat’ yay iyiki? Gak jamba but amin.
Mibiltok gaga da dabilon kindap kwik tosok unun
abi kinakwan notgo da dabilon jimjimjok tosok
unun kanbi pisanakwan tagi paki.”

Kindap yokwi da bami yokwi potdan
(Mt 7.16-20 ae 12.33-35)

43 Yesu da sanbenek yagit, “Kindap tagi da bami
yokwi aripmi dima potni. Ae kindap yokwi da
bami tagi aripmi dima potni. 44 Amin da kindap
sop bami barn pindagek kindap yokwi bo tagi yay
pindak nandanyo ar. Amin da pik kindap dakon
bami pak do nap keli tonon kinp dima dekgarn.
Ae wain sop kindap yokwi keli tonjon kiny dima
pan. 45 Amin kilegi unun nandak nandakni kilegi
morapmi butnikon tor, do anpak kilegisi asak.
Ayakwan amin yokwi urnjun nandak nandak yokwi
butnikon tor, do agpak yokwi asak. Nandak nan-
dak niay amin butgwan tor), unjun gen kagakon da
yo1.”

Yut bamori dakon tilak gen
(Mt 7.24-27)

46 Yesu da sanbenek yar yagit, “Ji nido nak Amin
Tagi yan nayinek geno dima guramikgan? 47 Nagon
obinek geno nandanek guramikgarn amin unun
dakon tilak kinda doliker). 48 Amin kinda yutni ak
do anek gapma wayikban mibilisigwan pigakwan
miktimgwan tip madep da kwenon gwak magit.

6:46: Mt7.21

Anek don yut unun da kwenon agit. Aban pakbi
madepsi igek yutni tiday tuwil do agit mani yutni
tebaisi agit, do tebaisi akgit. 49 Mani amin kinda
nak dakon gen nandanek dima guramikdak amin
unun amin kinda yombem. Unyun yutni teban tokni
mini isal miktim kwenon gin agit. Don pakbi igek
yut unun tidagban unudon gin tuwil ki madepsi
tasik tagit.”

7

Yesu da emat amin dakon mibiltok amin kinda
dakon pi monji anmilip agit
(Mt 8.5-13)

1 Yesu gen unun amin yoyiy mudanek Ka-
paneam kokupmon pigigit. 2 Ungun kokupmon
Rom dakon emat amin 100 dakon mibiltok amin
kinda egipgut. Unun dakon oman amini si galak
tay imgut ungun sot madep anek kimotdosi agit.
3 Anakwan unun mibiltok amin da Yesu dakon
gen bini nandagit, do Juda amin dakon kila amin
di yabekban Yesukon kiwit. Kir Yesu da abiy
oman amini anmilip asak do iyiwit. 4 Anek Yesu
da afpulugosak do madepsi yay iyiwit, “Unun
amin tagisi, do geni nandanek kiy) oman monjini
anpulugoki. > Ungun amin da Juda amin nin do
galak tay) nimisak, ae muwut muwut yutnin witjir
nimgut.”

6 Yan) iyinba Yesu gat kisi kiwit. Kin yutni
ankapmat anakwa mibiltok amin da notni di yabek-
ban obiy Yesu yay) iyiwit, “Mibiltok amin da gak do
yay) yosok, ‘Amin Tagi, pi madep dima gaber. Nak
amin pinbisi, do nak da yutnon wiki unjun da tagi
dima asak. 7 Yando, naga gagon dima abit. Mani

gak da kilek tosak do yanaki tagi kilek tosak. 8 Nido
nak madepno da yongamgwan egisat, do nak da
unun dakon pinbini egisat. Ae emat amino nak da
yongamgwan ekwar), do kinda “Ki!” yar iyiko kisak.
Ae kinda “Ap!” yar iyiko abisak. Ae oman amino
kinda “Pi on aki!” yar iyiko pi asak.””

9 Yesu gen unun nandanek nandaban yo
madepsi aban tobilek amin madepsi bunon
yolgwit yan yoyigit, “Nak yar dayisat, Israel
aminon nandar gadatni madep on amin dakon
yombem kinda dima kagim.” 10 Yan) yanban amin
yabekgit unjun tobil yutnon wigi oman monji ujun
kili kilek tagit kawit.

Yesu da Nain kokupmon monji gimoni kinda
kimoron nan aban pidagit
11 Yesu bisap pisipmisok egek kokup kinda
mani Nain unudon kinakwan pandetni gat ae amin
morapmisi gat kisi kiwit. 12 Kiry unjun kokup dakon
tip dam dakon wigat ankapmat agit. Arnek amin
da amin kimakbi kinda wamar anar warnga pinba
pindakgit. Amin kimakgit urjun dakon mexi unun
sakwabat egakwan monji kalonisi da kimakgit.
Unun kokup madep dakon amin morapmisi unjun
sakwabat gat kisi pinba pindakgit. 13 Amin Tagi da
sakwabat unun kanek bupmisi nandar) imixek yar
iyigit, “Gak kunam dima takgi.”
14Yar yanek kin) bumjot abiwit tamo witjiakwan
bumjot guramikgwit amin unjun akgwit. Agakwa
Yesu da yay yagit, “Monji gimoni pidoki do
gayisat!” 15 Yary iyinban amin kimakbi unjun pidar

7:15: 1KA 17.23; 2KA 4.36

yigek wasanek gen yagit. Yanban Yesu da meni do
imgut.

16 Aban amin morap kisi pasalek Pinkop
ankisinek yar yawit, “Kombi amin madepsi kinda
nin da bikbigon altanban komar. Pinkop da minat
amin kabiyoni Israel paypulugok do abik.” 17 Ae
Yesu da yo agit unjun dakon gen bin da madepsi
ireq) tayek Judia miktim kisi aripmi agit, ae miktim
diwarikon kisi kigit.

Jon da pandetni bamori Yesu do yabekgit
(Mt 11.2-19)

18 Jon dakon parfdetni da Yesu da yo morap agit
dakon geni Jon iyiwit. 19 Iyinba pandetni bamori
yay yoban opbal Amin Tagi yar iyinjil do yabekgit,
“Gak Pinkop da amin yabet do yagit unjun, bo nin
amin kinda don apdisak do jomjom anen?”

20 Amin bamot unun kiny Yesu altan iminek yarn
iyigimal, “Jon Telagi Pakbi Sogok Amin da yay
gayik do anek nit yabekban abamak, ‘Gak Pinkop
da amin yabet do yagit ugun, bo nin amin kinda
don apdisak do jomjom anen?’ ” 21 Ungun bisapmon
gin Yesu amin sotni mibili mibili tay yomgwit
unun panmilip anek koyni tar) yomgwit unun yol
yomgut. Ae dabilni mini morapmi paban pisawit.

22 Do gen kobogi yay yoyigit, “Jil kinp abisok
yo pindak nandanyo amal ugun do Jon iyinjil.
Dabilni mini amin sintor, ae kandapmi alek tanbi
amin kosit akwar, ae wuda tebani tor) amin unun
kilek ton, ae miragi mini amin da gen nandar, ae
amin kimakbi pidory, ae yoni mini amin da Gen

7:16: Lk 1.68 7:19: Kap 40.7; Mal 3.1; PA 1.8 7:22: Ais
35.5-6;61.1; Lk 4.18

Bin Tagisi nandar. 23 Amin kinda nak nandarnek
nandar) gadatni dima witdal kisak uyjun amin kisik
kisigi toy) egisak.”

24 Amin bamot Jon da yabekgit unun tobil
kinakwal, Yesu da minat amin kabi madep Jon do
yay yoyigit, “Ji miktim amini minikon ninary kok
do kiwit? Mirim da nagal kinda anwayir) aban
kok do kiwit? 25 Dima kar), ninay kok do kiwit?
Amin kinda yik imalyo tagisi bangin pagit ugun
kok do kiwit? Dima, yik imalyo tagisi panek giptim
dakon yoni tagi tagi dagin tary yomar amin unjun
kila amin madep da yutnon gin ekwar. 26 Mani
ji ninax kok do kiwit? Kombi amin kinda kok do
kiwit? Ugun bami, nak asisi dayisat, Jon da kombi
amin diwari yapmarn mudosok. 27 Ugun amin do
Pinkop da papiakon gen yarn mandabi:

‘Nandani, geno yar teytenosak do amin kinda
yabekgo unun da mibiltay gamjak. Anek
kositgo anjnoman asak.’

28 Nak yapsi dayisat, amin morap miktimon altor)

unun Jon da yapmar mudosok. Mani amin morap

Pinkop da Amin Kila Asak da kagagwan pinbisi

ekwar unun da Jon yapmangar.”

29 (Jon da amin gat ae takis timit timit amin
gat telagi pakbi kili sop yomgut, do gen unun
nandarnek yar yawit, “Pigkop dakon anpak unun
kilegisi.” 30 Mani Parisi amin gat ae gen teban
mibili nandak nandak amin gat uyjun Jonon telagi
pakbi dima sowit. Yar ayek Pinkop da kosit kilegi
yolik do agit unjun manji imgwit.)

7:26: 1k 1.76 7:27: Mal 3.1 7:29: Lk 3.12 7:30: Mt
21.32

31Yesu da sanbernek yar yagit, “Ni tilak gen kinda
nar dayiko amin abisok ekwar) uyjun dakon anpak
do nandaba pisosak? Uyun nianen amin di da
ekwan? 32 Ungun minat monjiyo da yar, yumar
gwayek tamokon yigek notni yoyir) yoyir) anek yar
yo1): ‘Nin kasisir) kili pisomar), mani ji kap ak do
dima nandayir). Nin bupmi kap yamar, mani ji
bupmi nandanek kunam tat do dima nandayir.” ”

33 Yesu da sigin yar yagit, “Jon Telagi Pakbi
Sogok Amin abinek bret dima nagit, ae wain dima
nagit. Yarn ayakwan, ‘Konni kinda tar imisak’ ji
da gen unun yawit. 34 Ae Amin Dakon Monji
da abin jap pakbiyo agit. Yar anakwan kanek ji
da yary yor, ‘Kabit, jap morapmi noknok amin ae
wain morapmisi noknok amin. Takis timit timit ae
yokwi pakpak amin dakon notni.’ 35Jida gen unun
yon, mani Pinkop da pi morap agit unun pindagek
nandano nandar kokwini tagisi gin asak.”

Minat kinda da pakbi kibani tagisi nan Yesu son
imgut
36 Parisi amin kinda da Yesu yutnikon obiy jap
nosak do yar iban yutnikon obin jap tamokon
yikgit. 37 Upun kokupmon yokwi pakpak minat
kinda egipgut. Ugun minat Yesu Parisi da yutnon
yigek jap nosok yar amin da yanba nandanek
pakbi kibanji tagisi kinami kinda abidanek yutnon
wigigit. Tibiri unjun tipnarn wasanbi. 38 Wigi Yesu da
manjikon kandapnikon panki agek kunam tagak-
wan dabil pakbini da kandapnikon mar guktanba

7:34: 1k15.2 7:37: Mt26.7, Mk 14.3;Jn 12.3

busuyy dangwani bar ikdigagit. Yan apek kan-
dapmikon mandar nanek pakbi kibani tagisi nar
sor) imgut.

39Yar) anakwan Parisi amin unun Yesu yar imgut
iyi burikon da yar nandagit, “On amin asi kombi
amin kinda tam, on minat kisiri kwenikon witjisak
unun yokwi pakpak minat kinda yar) nandaban.”

40Yar) nandanakwan Yesu da iyigit, “Saimon, nak
gen kinda gayiko.”

Yanban iyigit, “Yoyindet, kili nayi.”

41 Yanban Yesu da iyigit, “Amin bamori unun
amin kindakon gomani toy). Kinda dakon gomani
unun moner 500 danari, ae kinda dakon gomani
unun moner 50 danari. 42 Upgun amin bamot
gomani sopjil dakon monenni aripmi dima, do
gomani dima sopjil do yoyigit. Gak niar) nandisal?
Yay aban jit amin da ujun amin do madepsi galak
tayn imgut?”

43 Yanban Saimon da iyigit, “Goman madepni
dima sopjak do iyigit amin unjun da, yar) nandisat.”

Yagban Yesu da yar iyigit, “Gak kokwin kilegisi
anek yosol.”

44Yay yanek Yesu da tobil minat urjun kanek Sai-
mon yar) iyigit, “On minat do koki? Nak yutgokon
wiko kandapno sugoker do pakbi dima namil.
Mani on minat da dabil pakbini nay kandapno
suganek busur dangwani bar ikdigak. 45 Nak dima
mandar) nal, mani yutgokon si wiron da wasarek
minat on da kandapno mandar) nak da sigin man-
daf nosok. 46 Gak busunnokon bit nelak dima tagal
namil. Mani minat on da pakbi kibani tagisi kan-
dapnokon sor) namik. 47 Do yar) gayisat, on minat
dakon diwarini morapmi Pinkop da yopmar) iban

nak do but dasi galagi madepsi nandar) namisak.
Mani diwarini tagapmisok tar imar amin Pinkop
da diwarini yopmar imjak kar, unjun amin da nak
do galagi madep dima nandar namjak.”

48 Yar yanek Yesu da minat unjun yar iyigit, “Nak
da diwarigo yopmar gamisat.”

49 Yay iyinban amin kabi Yesu gat jap nanek
yikgwit unun iyi gin yar yawit, “On nianen amin
kinda da diwari yopyop asak?” 50 Yar yanakwa
Yesu da minat unun yar iyigit, “Nandar gadatgo do
anek Pingkop da gak yokwikon nar abidosok. Butgo
yawori tarjakwan kiki.”

8

Minat diwari Yesu yolba kisi agipgwit

1 Ungun da kwenon Yesu kokup pap ae kokup
monir) monir) tawit unudon agek Pinkop da Amin
Kila Asak uypun dakon Gen Bin Tagisi yoyiy
tentenagit. Yabekbi 12 kabi kisi agipgwit. 2 Ae
minat diwari Yesu da koyni yol yomgut ae sotni
panpmilip agit unun kisi Yesu gat agipgwit. Kinda
ungun Maria. Maria ugun Makdala kokupmon
nani yar iyiwit. Kalip Yesu da koyni 7 kabi yol
imgut. 3 Ae Joana, Susana ae minat morapmi gat
kisi Yesu gat agipgwit. Joana unun Kusa dakon
minatni. Kusa unun Erot dakon yutni dakon kila
amin kinda. Unun minat kabi yo kabini iyi dakon
bag Yesu gat parndetni gat panpulugawit.

Jap yet tintinok dakon tilak gen
(Mt 13.1-9 ae Mk 4.1-9)

7:50: Lk 8.48;18.42 8:2: Mt 27.55-56; Mk 15.40-41; Lk 23.49




Luk 8:4 xliv Luk 8:12

4 Amin morapmisi kokup morap tawiron da
abin) muwukgwit. Abin muwugakwa Yesu da tilak
gen kinda yay yoyigit, 5 “Amin kinda unun jap
yetni pigaga panki tintinagit. Tigtinarnakwan jap yet
diwari kosiron manba amin da bamarakwa minam
da abirn si nawit. 6 Ayjakwa jap yet diwari tipmi toy
timon mawit. Mar) kwawit, mani miktim pakbini
mini, do kibidar pasilgwit. 7 Anjakwa jap yet diwari
joq keli tor) timgwan mawit. Unun jor keli tor) gat
kisi kwanek wutjinba kimak mudawit. 8 Ae jap yet
diwari miktim tagisikon mar kwawit. Ugun bami
100 tay tay awit.” Yesu da tilak gen unun yar
mudanek yar yagit, “Gen on nandak do galak toy
amin ji pakyansi nandanek mibili nandar pisoni.”

Yesu nido tilak genon dagin Pinkop gen yagit
(Mt 13.10-17 ae MK 4.10-12)

9 Pandetni da tilak gen unun yagit dakon mibili
do iyiwit. 10 Iyipba yagit, “Pinkop da ji bangin iyi
dakon Amin Kila Agakni unjun dakon mibili pasili
tor) unun damisak. Mani amin diwari tilak gen gin
nandar.

‘Do dabil sintanek kokdarn, mani dima kar nan-
dagyo akdar.
Ae gen nandakdar, mani mibili dima nand-
aba pisokdar.’”

Jap yet tintinok dakon tilak gen dakon mibili
(Mt 13.18-23 ae MK 4.13-20)
11Yesu da sanbenek pandetni bangin yar yoyigit,
“Tilak gen dayit dakon mibili unun yarn. Jap
yet ungun Pinkop dakon gen. 12 Jap yet kosiron
mawit, urjun amin Pinkop gen nandar dakon tilak.

8:10: Ais 6.9-10

Amin nanday gadat aba Pinkop da yokwikon bar
timitjak yay do Sunduk da abin butnikon Pinkop
dakon gen gwayesak. 13 Ae jap yet tipmi tor) timon
mawit, unjun amin da Pinkop gen nandar) abidanek
kisik kisik any dakon tilak. Mani geli tagi dima
yipban kigit. Do nandar gadat bisap pisipmisok
anek papkewal altan yoba tepmisi Pigkop manji
imin) mudor). 14 Ae jap yet joq keli tor) bikbikgwan
mawit, ujun amin Pinkop dakon gen nandarek
kin miktimon egip egipni do nandaba kik af) unjun
dakon tilak asak. Unun moner gat ae on miktim
dakon yo morap gatdo galagi nandanakwa unjun da
wutjin) yomirjakwa bami dima tor. 15 Mani jap yet
miktim tagisikon mawit, urjun amin Pinkop dakon
gen nandanek tebaisi abidoy unun dakon tilak.
Unun buri kilegisi tarjakwan tebai agek bami tagisi
panalon ar).”

Lam dakon tilak gen
(MKk 4.21-25)

16 Yesu da sapbenek yay yagit, “Amin da lam
koley) kwoba nar) dima wutjinba tor, bo ae dipmin
potpot tamo da mibilgwan dima yopmarngar. No-
man tamokon yopmarjakwa amin da yutnon winek
tenteni ugun koy. 17 Yo morap pasili tor) ugun
don nomansi altary mudokdarn. Ae yo morap
wutjinbi da tor) uun noman tar) mudarakwa amin
da pindak nandanyo akdap.

18 «Jji kan) kimagek gen pakyaysi nandani. Targ
yomar amin unun Pinkop da di gat sanber) daban

8:16: Mt5.15; Lk 11.33 8:17: Mt 10.26; Lk 12.2 8:18: Mt
25.29; Lk 19.26

timitdar). Mani minini amin unun tar) namari yar
nandisak unun Pinkop da gwayekdisak.”

Yesu dakon meni padik padikyo unun namin?
(Mt 12.46-50 ae MK 3.31-35)

19 Unun bisapmon meni padik padikyo Yesu kok
do opgwit. Mani amin morapmi, do Yesu da
kapmatjok kik do antidok awit. 20 Anjakwa amin
di da Yesu yay iyiwit, “Mengo padik padikgoyo
yomakon agek gak gandak do yoy.”

21 Yapgba yoyigit, “Amin Pinkop dakon gen
nandanek guramikgan ungun menno ae padik
padiknoni.”

Yesu da yanban mirim gat ae tap madep gat ya-
wokgimal
(Mt 8.23-27 ae MK 4.35-41)

22 Bisap kindakon Yesu pandetni gat bot
kindakon wigek yar yoyigit, “Pakbi idap teri kinda
do kino.” Yay) yagpban kiwit. 23 Boron yigek kinjakwa
Yesu dipmin pakgit. Anakwan mirim madepsi
kinda pakbi idapmon obirjakwan boron pakbi pigi
tuganakwa pasil do awit. 24 Arjakwa parndetni da ki
Yesu anyolek iyiwit, “Amin Tagi, nin pasildaman!”

Iyinba pidar pakbi gat mirim gat tebai yoyinban
mirim dima arakwan pakbi yaworisi tagit.
25 Anjakwan Yesu da pandetni yar) yoyigit, “Nandarn
gadatji dukon yipman?”

Yanban pandetni si pasalgwit. Anek wuripdagek
notni yoyiy yoyin anek yawit, “On niarnen amin
kinda da pakbi mirimyo gen tebai yoyinban geni
guramikgamal?”

Yesu da amin kinda dakon konni yolimgut
(Mt 8.28-34 ae MK 5.1-20)

26 Yesu gat pandetni gat Gerasa miktim tetgin
kin altawit. (Gerasa miktim unun teri kinda
tanakwan Galili miktim urjun pakbi idap teri kinda
tosok.) 27 Yesu bot yipmanek ilenon winakwan
unun kokup papmon amin kinda da abin altay
imgut. Unun amin konpni tay imgwit. Bisap
dubagisi molay egipgut, ae yut kindakon dima
egipgut. Amin kimakba papki tip kinamgwan
yopmarngar miktimon gin egipgut. 28 Ugun amin
da Yesu kanek madepsi yay tidanek Yesu da kan-
dapmon may pagek gen papmon da yar yagit,
“Yesu, gak Pigkop Wikwisi dakon Monji, gak ni-
nar annamdisal? Bupmi nandar nabi. Yo yokwi
dimasi an nabi!” 29 Koyj da amin unun yipmar)
detjak do Yesu da kili iyigit, unun do madepsi
yay tidanek gen unun yagit. Unun amin kor da
bisap morapmi anjupbal awit, do amin da bisapmi
bisapmi kilani tebaisi anek nap teban tebaisi bar
kisit kandapyoni panteban awit. Mani nap teban
unun pandaganek koy da imir suganakwan miktim
amin dima ekwar timon kiyj kir agit.

30 Yesu da yan iyigit, “Mango namin?” lyinban
koyni morapmi tar) imgwit, do “Amin Kabi Madep”
yar iyigit. 31 Yesu da bupminandar yomjak do kor
da bisit tebai yar iyiwit, “Nin gapma kidagi mini
unungwan piginer) do dima niyiki.”

32 Bit kabi madep kinda kapmatjok ilenon egek
jap nayek egipgwit. Koy unun bit da butgwan
pigik do Yesu bisit tebai iyinba nandary yomgut.
33 Anjakwan ko) amin unjun yipmar) degek wir) abigi
bit da butgwan pigiwit. Pigakwa bit unun timtim

yanek obandom nar pigi pakbi idapgwan pigek
pakbi nay kimakgwit.

34 Ayakwa bit kila amin yo unjun pindagek timtim
yanek kin kokup papmon amin gat ae kokup teri
teri egi apan kiwit unun amin gat kisi yoyiwit.
35 Angakwa amin da yo niagensi kinda da altagit,
unun kok do apgwit. Abiy Yesu altar) iminek amin
unun Konyni kili yipmar dekgwit kawit. Kanba
amin unun Yesu da buron buri kili pisagit ae ilikba
pigikni toy) da yikgit. Yay yikban kar pasalgwit.
36 Anjakwa yo dabil da kanp nandanyo awit amin
unun da kory da anupbal abi amin nianon da kilek
tagit uun dakon mibili yoyiwit. 37 Yoyinba Gerasa
miktim dakon miypat amin morap kisi pasol pa-
sol madepsi nandanek Yesu unun yopmar dek
kisak do iyiwit. Iyinba boron wigek yopmar kigit.
38 Mani amin unun kor da yipmar dek kiwit amin
da Yesu yol do bisit tebai iyigit.

Iyinban Yesu da tobil kisak do yabegek yarg
iyigit, 39 “Gak tobil yutgokon kinek Pinkop da gak
anpuluganek yo madepsi ak uun do amin yoyiki.”
Yarq iyinban amin unun tobil ki kokupni dakon
amin morap Yesu da anpuluganek yo morap agit
unun do yoyigit.

Yesu da minatjok kinda kimakgit nan aban
pidagit, ae minat sotni ton kinda ankilek agit
(Mt 9.18-26 ae MKk 5.21-43)

40 Yesu pakbi idap teri kinda do ki altanakwan
amin morapmi da but dasi abidawit, nido unun
do jomjom anek egipgwit. 41 Unun bisapmon amin
kinda apgut, mani Jairus. Unun Juda amin dakon
muwut muwut yut dakon kila amin kinda egipgut.

Unun da Yesu da kandap mibilon mar pagek yut-
nikon kisakdosi madepsi iyigit. 42 Ugun monji
mini, gwi kaloni kinda gin bilakni unjun 12 da tilak,
unun da si kimot do agit.

Yesu yutnikon kik do kosiron kinakwan amin
madepsi, do gitni gitni anakwa kigit. 43 Kinakwan
minat kinda ungungwan agipgit. Unun dagarn mok
anek yawini marakwa bilak 12 yar) agit, mani amin
kinda da aripmi dima apkilek agagi. 44 Ugun mirnat
Yesu da manjikon kapmatjok abinek Yesu dakon
imal dubakni da ileyikon igayigit. Ayjakwan urjudon
gin yawini pasil imgwit. 45> Ayjakwan Yesu da yagit,
“Namin da igayin namik?”

Yayban amin morap nin dima dima yarakwa Pita
da iyigit, “Amin tagi, amin morapmisi da gak gat
gadat gadatsi akwar).”

46 Mani Yesu da yagit, “Amin kinda da igayin
namiljakwan tapmimno diwari kwan nandat.”

47 Yanban minat unun aripmi dima pasilger yarn
nandanek nimnimik abir) Yesu da kandap mibilon
mar) pakgit. Marn pagek amin morap da dabilon
mibili nido Yesu igayigit ujun dakon yankwok anek
yay yagit, “Igayiko sotno unudon gin pasilak.”

48 Yagpban Yesu da iyigit, “Gwano, nandar ga-
datgo da gak agpkilek ak. Butgo yawori taakwan
kiki.”

49 Yesu gen unun yarnakwan muwut muwut yut
dakon kila amin Jairus da yutnon da amin kinda
apgut. Abinek Jairus yarn iyigit, “Gwago Kkili
kunwak, do yoyindet isal dogin dima iyinbi kisak.”

8:48: Lk7.50

50 Yesu unun nandarek Jairus yar iyigit, “Dima
pasolgi. Isal nanday gadat gin anaki gwago kilek

tosak.”
51 Yar) yanek yutnikon kin altanek amin diwari

dima wigini do yoyinek Pita, Jon, ae Jems gat, ae
minatjok dakon meni datniyo gat timikban yut-
non wigiwit. 52 Unun yutnon amin morapmi da
minatjok do bupmi nandayek kunam tagek iyon
iyorq) yanek egipgwit. Arnakwa Yesu da yoyigit, “Ji
kunam yopgut. Dima kunwak, isal dipmin pok-

53 Yanban minatjok wagil kunwak yarn nandarnek
jikgo yanjarn imgwit. 54 Mani Yesu da minatjok
kisirikon abidanek gen papmon da yagit, “Gwano,
pida!”

55 Yary yanban minatjok unun dakon wupmi
aeni tobil abin pigakwan unudon gin pidagit.
Pidanakwan Yesu da jap di iba nosak do yoyigit.
56 Aban meni datni da unun kanek tamtam
yagimal. Mani Yesu da tebai yoyigit, “Jil on
yo noman tayban komal ungun do amin dimasi
yoyinjil.”

9

Yesu da yabekbini 12 kabi pikon yabekgit
(Mt 10.5-15 ae MK 6.7-13)

1 Yesu da yabekbini 12 kabi yar yoban obiy
muwukba sot amin panmilip agak, ae koy kisisi
yolni dakon pi ani do yarn mudan yomgut.
2 Yominek Pigkop da Aminon Kila Asak dakon gen
yay) tenteroni, ae sot aminyo panmilip ani yar do
yabekgit. 3 Anek yar) yoyigit, “Ji kosit agip do yo di

9:3: Lk10.4-11

dima timitni. Win kiriy), ae yik, ae bret, ae moner,
ae paba pigik bamori dima timitni. 4 Yut kindakon
wugini kar, unjudon gin egek kokup unun yipmar
kini. 5 Kwa amin da ji dima timikba kar, kokup
pap unun yipmar det do kandapjikon kimbabar
tegoy unun tidanba kini. Yar) aba amin da yokwi
anapno unun do anek kwar yan nandani.” 6 Yay
yoyinban kokupmi kokupmi agek Gen Bin Tagisi
yoyiy) tentenanek amin dakon sotni panmilip awit.

f‘rot da Yesu namin amin kinda yansi nandak do
agi
(Mt 14.1-2 ae MK 6.14-16)

7 Gapman dakon kila amin madep mibiltogi Erot
da Yesu dakon gen bini nandagit. Di da Yesu kanek
Jon kimoron da aeni pidagit yar) yawit, do Erot but
morap agit. 8 Ae dida yawit, “Elaija da noman tak.”
Ae di da “Kombi amin kalipsi egipgwit urjun kinda
da kimoron da pidak” yar) yawit. © Mani Erot da
yar yagit, “Jon dakon tegi kili mandar dagagim.
Mani abisok namin amin kinda dasi yo madepsi
anakwan gen bini nayinba nandisat?” Yar yanek
Yesu kok do pini agit.

Yesu da amin 5 tausen do jap yomgut
(Mt 14.13-21 ae MK 6.30-44 ae Jn 6.1-13)

10 Yabekbi kabi aeni tobil Yesukon abinek yo
morap awit dakon geni iyiwit. lyinba Yesu
da timikban iyi gin kokup kinda mani Betsaida
unudon kiwit. 11 Anjakwa minat amin kabi madepsi
unun Yesu unudon kisak yar kar nandanyo anek
bunon yolgwit. Anakwa Yesu da tagisi nandar

9:7: Mt16.14; Mk 8.28; Lk 9.19 9:9: Lk23.8

yominek Pinkop da Aminon Kila Asak unun do
yoyinek sot amin panmilip agit.

12 Pilin pilindo yabekbini 12 kabi da obiy Yesu
yay lyiwit, “Kokup amini minikon ekwamar, do
yoyinbi minat amin morapyo kinek kokup monir
monin ae timi digwan ki jap pakbiyo gat ae
dipmin potpot tamoyo gat wisini.”

13 Mani Yesu da yabekbini yoyigit, “Disi jap
yomgut.”

Yoyinban yawit, “Nin japnin morapmi dima.
Bret 5 kabi gat ae tap kilap bamori gat gin. Nin
ki) on minat amin morap do jap moner bay si
yumner) do nandisal?” 14 (Wili 5 tausen da tilak
egipgwit.)

Yayba Yesu da pandetni yarn yoyigit, “Amin 50
50 yan panmuwuk yopba yik yik ani.” 15 Yay
yanban pandetni da yay gin aba amin kisi yik
mudawit. 16 Yigakwa Yesu da bret 5 kabi gat
ae tap kilap bamot gat kisi timik Kwen Kokup
sintanek gisamikgit. Anek bret gat ae tap kilap gat
pandaganek pandetni do yomirakwan amin do kok-
winik yomgwit. 17 Yoba timik amin morap kisisi
aripmisi narnakwa jap nawit dakon diwari tawit
unun pandetni da similba yigi 12 yansi tugawit.

Pita da Yesu dakon mibili yan tentenagit
(Mt 16.13-19 ae Mk 8.27-29)

18 Bisap kindakon Yesu iyi gin bisit pi agit. Ungun
bisapmon pandetni kisi ujudon egipgwit. Egi yay
yoyigit, “Amin kabi madep da nak do namin yar
yon?”

19 Yoyipban yar iyiwit, “Dida Jon Telagi Pakbi
Sogok Amin yay) yor), ae di da Elaija yay yor, ae
di da kombi amin kalipmi kinda da kimoron da
pidagit yar) yor).”

20 Yanba yar yoyigit, “Mani ji disi nak do namin
yay yon?”

Yagban Pita da aptobilek iyigit, “Gak Kristo,
Pinkop da yabekban apgul.”

Yesu kimagek pidosak do yagit
(Mt 16.20-28 ae Mk 8.30-9.1)

21 Yan) yanban Yesu da iyi Kristo egisak unun
dakon geni amin kindakon dimasi yoni do yansop
anyomgut. 22 Anek yar yagit, “Amin Dakon Monji
da egi yo yokwi morapmi noman tax iba tepmi
pakdisak. Ae Juda amin dakon kila amin, ae
mukwa sogok amin dakon amin madep kabi, ae
gen teban yoyindet amin unun da manji iminek
anakba kimotdisak. Arnakwa gildat kapbi anakwan
pidokdisak.”

23 Yar yanek amin kisi yar yoyigit, “Amin kinda
nak nol do nandisak kar, iyi dakon galaktok manji
yominek tilak kindapni gildari gildari guramigek
nak noljak. 24 Amin kinda iyi dakon yiyitni
tagisi tosak do nandanek pi madep asak kar, egip
egipni pasil imdisak. Mani amin kinda nak do
nandanek egip egipni do nandaban yo madep
dima asak kary, ungun amin egip egip dagok dagogi
mini abidosak. 25 Amin kinda miktim dakon yo
morap panek egi kimotjak bisapmon iyi pasiljak
kay, unun yo morap da aripmi dima arnpulugokdar).

9:19: Lk 9.7-8 9:20: Jn 6.68-69 9:22: Lk 9.44; 18.32-33
9:23: Mt 10.38; Lk 14.27 9:24: Mt10.39; Lk 17.33;Jn 12.25

26 Amin kinda nak do ae nak dakon gen do mayagi
nandisak karj, Amin Dakon Monjiiyi dakon tilimni
gat ae Datni dakon tilimni gat ae Pinkop dakon
telagi anelo kabi dakon tilimni gat apjak bisapmon
unun amin do mayagi yan gin nandar imdisak.
27Nak asisi dayisat, ji on akgan kabikon da di dima
kimagek Pinkop dakon Amin Kila Agakni kokdar.”

Yesu dakon giptim kulabik agit
(Mt 17.1-13 ae Mk 9.2-13)

28 Yesu unun gen yanek egi gildat 8 yar da tilak
mudanakwa Pita, Jon ae Jems gat timikban iley
kindakon bisit pi ak do wigiwit. 29 Wigek Yesu
bisit pi anjakwan tomno dabilni kulabik anek imalni
mal dakon tenteni yombem agit. 30-31 Yan aban
kanakwa Moses gat Elaija gat tilimni gat noman
tagimal. Noman tapbal Yesu gat gen yarn nandat
aba pindakgwit. Yesu Pinkop dakon galaktok yolek
Jerusalem kokup papmon on miktim yipmar) det-
jak unun dakon gen yawit. 32 Pita gat notni bamot
gat dipmin do yokwisi awit. Mani dipminon da
pidarg Yesu tilimni gat ae amin bamot gat kisi akba
pindakgwit. 33 Amin bamot Yesu yipmarn det do
anakwal Pita da Yesu yar iyigit, “Amin Tagi, nin
idon tagisi ekwamar. Nin yut kaber kapbi aner.
Kinda gak do, ae kinda Moses do, ae kinda Elaija
do aner.” (Pita gen unun nar yosot yarn unun dima
nandanek yum yagit.)

34 Pita gen sigin yanakwan gikwem da piy ilimik
yomarnakwan pasalgwit. 35 Gikwem kagagwan da

9:26: Mt10.33;Lk12.9  9:30-31: Lk9.22  9:32: 2Pi1.16-18
9:35: Lk3.22

gen kinda yary altagit, “On Monjino, pino asak do
manjigim, do ji geni nandani.”

36Yar) mudanakwan Yesu nagngin kawit. Yo ilejon
altagba pindakgwit unun iyi dogin nandaba tawit.
Unun bisapmon amin di dima yoyiwit.

Yesu da monji kinda konni yol imgut
(Mt 17.14-21 ae MK 9.14-29)

37 Wisa dagok do Yesu gat pandetni gat iley
yipmay pigakwa amin kabi madepsi kosiron
domdom awit. 3% Amin madep kabigwan da
amin kinda da yay tidangek anpulugosak do
yay lyigit, “Yoyindet, monjino kaloni kindagin.
Do ki koki do nandisat. 39 Bisap morapmi
koy kinda da burigwan pigakwan unudon gin
madepsi yar) tidosok. Arek tebai anupbal anakwan
nimnimigakwan tarak da gen kaganikon wuy
tugon. Giptimi obisi anupbal anek bisap kalory
kalony gin yipmar dekdak. 40 Pandetgoni da yol
imni do bisit tebai yoyigim, mani aytidok awit.”

41 Yay) yapban Yesu da yagit, “Nandar gadatji
mini amin, ji anpakji yokwisi. Nak bisap niar da ji
gategekjigisi guramik daber? Monjigo idon arop.”

42 Monji ungun Yesu da akgiron obinakwan kor
da monji unun ukwayikban miktimon mar) pagek
nimnimikgit. Mani Yesu da koy tebaisi iyinek
monji unun anmilip aban kilek tapban datni do
afntobil imgut. 43 Yar) aban amin da Pinkop dakon
tapmim madepsi kanek tamtam yawit.

Yesu kimagek ae pidokdisak do yanban kosit
bamot agit
(Mt 17.22-23 ae MKk 9.30-32)

Amin Yesu da yo morap agit do nandaba
nwaknwarisi arnakwa, Yesu da parndetni yar) yoyigit,
44 “Gen dayikdisat unjun pakyarnsi nandani. Amin
Dakon Monji amin da kisiron yipdan.” 45 Mani
pandetni gen unyun dakon mibili pasili tay) yomgut,
do dima nandaba pisagit. Ae gen unun dakon
mibili nandak do anek iyik do si pasalgwit.

Namin da mibiltok amin egisak?
(Mt 18.1-5 ae MKk 9.33-37)

46 Bisap kindakon Yesu dakon pandetni namin
da mibiltok aminin egisak yar do gen emat kinda
awit. 47 Anjakwa Yesu da pandetni dakon but pindak
nandanyo anek amin moniy kinda iyi akgiron
afnobin yipban akgit. 48 Yipban agakwan pandetni
yay yoyigit, “Amin kinda nak do nandanek on
amin monin but dasi abidosok, unun nak nary

but dasi abidosok. Ae amin kinda nak but dasi
abidosok, unun Dat nak yabekban pigim unjun nar

but dasi abidosok. Ji kabikon kinda da pinbisi egi
damjak kay), unjun da mibiltok aminji asak.”

Uwal dima andamjak amin unun notji
(Mk 9.38-40)

49 Jon Yesu da gen yagit nandanek yarn yagit,
“Amin Tagi, nin kanapno amin kinda da gak da
manon koy yolban kamar. Mani nin da kabikon
nani kinda dima, do yansop animimar).”

50 Mani Yesu da iyigit, “Yagsop dima apimni.
Amin kinda uwal dima andamjak kar) unjun notji.”

9:44: 1Lk9.22 9:45: 1Lk18.34 9:46: Lk22.24 9:48: Mt
10.40 9:50: Mt12.30; Lk 11.23

Yesu gat pandetni gat Jerusalem
kiwit
(Kilapmi 9.51-19.28)
Samaria amin da Yesu not dima an imgwit
51 Pigkop da Yesu abidarn anary Kwen Kokup
wigisak dakon bisap kwar tagit. Anakwan Yesu
unun Jerusalem kiker) yansi nandaban teban tagit.
52 Anek amin di yabekban unun da kalip mibiltay
Samaria dakon kokup kindakon yut tamoyo
panpnoman ani do kiwit. 53 Mani Yesu Jerusalem
kikdisak yar) nandawit, do ujun kokupmon amin
da Yesu abidok do dima galak tawit. 5% Jems
gat Jon gat da unun pindagek Yesu yay iyigimal,
“Amin Tagi, nit da yondo Kwen Kokup kindap da
piy sonba mini ani do tagi nandisal?”
55Yanbal Yesu da tobil tebaisi yar yoyigit, “Dima
yogogisi yomal!” 56 Yary yoyipban ae kokup
nwakywari kindakon kiwit.

Yesu yolyol dakon gen
(Mt 8.19-22)

57 Kosiron kinakwa amin kinda da iyigit, “Duk-
wan dukwan agipbi unjun nak gol awilgery) gin.”

58 Yanban Yesu da iyigit, “Joy pigan unun
miktimgwan yutni toy). Ae minam kwen akwar)
ugun yutni tor). Mani Amin Dakon Monji unun
dipmin potpot tamoni mini.”

59Yay iyinek ae amin kinda yar iyigit, “Abir) nak
nol.”

Mani amin unun da yar) iyigit, “Amin Tagi, nan-
darn naminaki ki) datno wayik yipmarek don abiy
golben.”

9:54: 2KA 1.9-16

60 Yary yanban Yesu da iyigit, “Amin kimakbi
da kimakbi notni iyi tagi wayitni. Mani gak kiy
Pinkop da Aminon Kila Asak unjun dakon gen yary
tentenoki.”

61 Yar yapban ae amin kinda da Yesu yary
iyigit, “Amin Tagi, gol do nandisat, mani nandar
naminaki kiy) gwakno galok gen yoyinek don abiy
golgen.”

62 Yapban iyigit, “Sapa nar miktim pudanek
dambi da manjigwan wusisak unuden amin da
Pinkop da Amin Kila Asak da kagagwan aripmi
dima egipmi.”

10

Pandetni morapmi Pinkop dakon gen yoni do
yabekgit

1 Egi Amin Tagi da pandet 72 gat manjigit. Anek
iyi kokup dukwan dukwan kik do agit, uyudon
mibiltok ungun da kalip kini do bamot bamot
yabekgit. 2 Angek yan yoyigit, “Pigaga jap bami
madepsi tany pektar, mani pi monji bami pakpak
amin morapmi dima. Unun do ji bami pakpak
dakon Amin Tagi bisit iyinba pi amin panalon a
yopban pinikon kini.

3 “Ji kingek yar) nandani: Ji sipsip monir) bay yar
jon pinan da bikbigon yabekdat. ¢ Money simil
kinam, ae yik, ae kandap gwil dima timigek kini.
Anek kosiron amin pindak ‘Gildat tagi!’ yan dima
yoyini. > Yut kindakon wigek mibiltok yar) yoyini,
‘On yut amin butji yawori tosak.” 6 Yut unudon

9:61: 1KA 19.20 10:1: Mk 6.7 10:2: Mt 9.37-38; Jn 4.35
10:3: Mt10.16 10:4: Mt 10.7-14; Mk 6.8-11; Lk 9.3-5

but yawot amin kinda ekwan kar, but yawot genji
dakon bami unjudon tosak. Minini da egipjak kar,
but yawotji dakon bami jikon aeni tobiljak. 7 Yut
wigini uryjudon gin yik egiyo arakwa jap daba noni.
Piagak amin unun tomni tagi timikgar). Ji yuri yuri
dima agipni.

8 “Kokup kindakon kinakwa not ary daminek
jap daba kan unun si noni. 9 Afnek amin sotni
toy panmilip anek yan yoyini, ‘Pinkop da Amin
Kila Agakni ji da kapmatjok kili abik.” 10 Kokup
kindakon kinakwa not dima ar daba kar, unun
kokup dakon kosit madepmon agek yar yoyini,
11 ‘Kokupji dakon kimbabarn kandapninon tegor,
unun tidono kinakwa diwarisi tar) damar yarsi
nandani. Ayek yansi nandani, Pigkop dakon Amin
Kila Agakni ji da kapmatjok kili abik.” 12 Yapsi
dayisat, gen kokwin bisap madepmon Sodom
kokup amin da kobogi do jigi tagapmi pakdan.
Mani kokup unjuden amin kobogi do jigi madepsi
pakdan.”

But tobil dima an amin unun bupmisi
(Mt 11.20-24)

13 Yesu da sanbenek yarn yagit, “Korasin ae Bet-
saida kokupmon amin, awa! Nak wasok tapmimi
toy abo pindagek ji but tobil dima awit. Tair
ae Saidon kokupmon amin da pindakgwit tam,
but tobil bamisi abam. Anek bupmi dakon yik
imalyo panek abilagon yikbam. 14 Mani gen kok-
win bisap madepmon Tair gat Saidon kokupmon
amin gat da kobogi do jigi tagapmi panakwa ji da

10:7: 1K09.6-14;1Ti5.18 10:8: 1Ko 10.27 10:11: Ya13.51;
18.6 10:12: WW 19.24-25; Mt 10.15; 11.24

kobogi do jigi madepsi pakdan. 15 Anakwa Ka-
paneam kokupmon amin, ason Kwen Kokup nin
da wigikdamary yarn nandarn, ma? Unun aripmi
dimasi. Ji mibiligwan Tipdomon pigikdar.”

16 Yesu da pandetni sanbenek yan yoyigit, “Ji
dakon gen nandisak amin, unjun da nak dakon gen
nandisak. Ae manji damisak amin, uyjun nak nar
manjinamisak. Ae nak manji namisak amin, unjun
da nak yabekgit amin manji imisak.”

Pandet 72 aeni tobil apgwit

17 Pandet 72 unun kisik kisigon da tobil abinek
Yesu yary iyiwit, “Amin Tagi, gak dakon man
yarapno koy da genin guramikgarn!”

18 Yar) yanba yoyigit, “Sunduk unjun Kwen Kokup
da mal da yar) manban kagim. 19 Nandani. Nak
jl da tuygon amin emari tor) gat ae skopion gat
bamoni, ae uwal dakon tapmim kisisi pabir) yopni
do yar) mudar) damisat. Yo kinda da ji aripmi dima
panupbal asak. 20 Mani kor) da genji guramikgan,
unun do kisik kisik dima ani. Ji dakon man Kwen
Kokupmon mandabi da tor, unjun do nandarnek
kisik kisik ani.”

Yesu da kisik kisik nandanek Pinkop ankisigit
(Mt 11.25-27ae 13.16-17)

21Unun bisapmon Yesu Telagi Wup da kisik kisik
iban yar yagit, “Dat, kundu ae miktim dakon Amin
Tagi, amin diwari miktim dakon nandak nandakni
unun wukwisi, mani iyi do nandaba wigisak, do
unuden amin do gen bami morap si papkisibisal.

10:16: Mt 10.40; Lk 9.48; Jn 5.23 10:18: Jn 12.31; PA 12.8-9
10:19: Kap91.13; Mk 16.18 10:20: Pil4.3;PA 3.5

Anek amin monini da tilagon ekwar amin, unun
do yolisal. Yay asal do gak agpkisisat. O Dat, gaga
dakon galaktok yolek yar asal.

22 “Datno da yo morap kili namgut. Dat unun
dagin Monji nandar imisak. Anek Monji gat ae
amin morap Monji da Dat dakon mibili yolisak,
unun amin dagin Datno nandar) imar).”

23 Yar) yanek Yesu tobil pandetni bangin yary
yoyigit, “Ji da yo pindak nandaypyo ar, unun
pindakgan amin unun kisik kisik ekwar. 24 Nak
yapysi dayisat, kalipsigwan kombi amin morapmi
gat ae kila amin madep morapmi gat da yo ji da
pindakgar unun pindatdosi nandawit, mani dima
pindakgwit. Ae gen nandar uyun nandakdosi
nandawit, mani dima nandawit.”

Samaria amin kinda da Juda amin kinda

anpulugagit

25 Bisap kindakon gen teban dakon mibili
nandak nandak amin kinda da pidarn agek Yesu
ankewal do ayek yar iyigit, “Yoyindet, yo ninar) anek
egip egip dagok dagogi mini abidoken?”

26 Tyinban Yesu da iyigit, “Gen teban papiakon
gen tosok unun manjinek niar) kokwinikdal?”

27 lyipban yagit,

“Ji Amin Tagi Pigkopji unun but gat ae wup gat ae
tapmimgo gat ae nandak nandakgo gat kisi
but dasi galak tar ibi.

Ae gaga do but dasi niay galak tosol, urudery
gin amin do but dasi galak tay yobi.”

10:22: Jn 3.35;10.15 10:25: Mt 22.35-40; Lk 18.18 10:27:
GT 6.5; MS 19.18

28 Yanban Yesu da iyigit, “Kobogi bamisi yosol.
Yaysi anek egip egip abidokdisal.”

29 Mani unun amin iyi do Yesu da amin kilegi
kinda yarn kosak do nandanek yarn iyigit, “Nak
namin amin bar but dasi galak tay yobern do
yosol?”

30 Yary yapban Yesu da iyigit, “Amin kinda
Jerusalem yipmarnek Jeriko kokup papmon kik do
anek kosiron pigigit. Pigakwan kabo noknok da
abiday yik imalni gwayerek anakba pali kimakban
yipmar) kiwit.

31“Kinakwa mukwa sogok amin kinda unun kosit
nangin pigigit. Pigi amin unun kanek anpekwolek
kosit iley) nafy) yapmar kigit. 32 Yapmar) kinakwan
Liwai amin kinda obin) kanek yar gin anpekwolek
yapmar kigit.

33 “Mani Samaria amin kinda da unun kosit-
nar obir) amin unun kaygek bupmi nandar imgut.
34 Bupmi nandar) iminek giptimi anjak afupbal awit
unun wain gat ae bit nelak gat bay sor iminek
wamar) imgut. Yar anek amin urjun kendak anenak
iyida donkikon yipgut. Yipmarnek anki amin da yu-
mar nanek pokgor yut kindakon yipmarnek kilani
agit. 35 Anek wisa dagok do silwa moner tabili
bamori ungun yut pakgimal dakon kila amin do
iminek yar iyigit, ‘Kilani arjaki on moner) da aripmi
dima anakwan nar mudok di abi kar, tobil abinek
don gabey.’”

36 Yay) yanek Yesu da gen teban dakon nandak
nandak amin yay iyigit, “Nian nandisal, ungun
amin kapbi da kabikon namin da kabo noknok da
anakgwit amin urjun do but dasi galak tar imgut?”

10:28: MS 18.5

37 Yapban iyigit, “Bupmi nandan iminek
anpulugagit amin unun da.”

Yayban Yesu da iyigit, “Gak kin anpak yan gin
abi.”

Yesu unun Mata gat Maria gat da yutnon
egipgwit

38 Yesu gat pandetni gat kinek kokup kindakon
altawit. Unun kokupmon minat kinda egipgut
mani Mata. Unun da yayban Yesu unjun yutnikon
wigigit. 39 Wikwan Mata dakon padige mani
Maria unun Amin Tagi da kandap mibilon yigek
geni nandagit. 40 Mani Mata unun jap dakon
oman do nandaba kik morapmi anek obiny Yesu
iyigit, “Amin Tagi, padigino nepmak da naga gin pi
madep asat. Gak unun do dima nandisal? Iyinbi
obin nak anpuluganban.”

41 Yanban Amin Tagi da Mata yar iyigit, “Mata,
gak yo morapmi do nandaba kik anek butgo yokwi
tosok. 42 Mani gak yo kaloni kinda dogin nandaki
kay tagi. Maria unjun dogin nandisak, do tagi dima
kirinik iben.”

11

Bisit agak dakon gen
(Mt 6.9-15ae 7.7-11)
1Bisap kindakon Yesu unun bisit pi anek egipgut.
Bisit aban mudanakwan parndetni kinda da yar
lyigit, “Amin Tagi, Jon da pandetni bisit agak do
yoyin dekgit, yar gin niyir) dekgi.”
2Yanban Yesu da yoyigit, “Bisit ani bisapmon yarn)
yoni:

10:39: Jn11.1;12.2-3 10:42: Mt6.33

‘Dat, gak dakon man telagi tosak.
Amin Kila Agakgo yipbi ninon apjak.
3 Gildari gildari jap aripninon nibi.
4 Nin yokwi annimar) amin dakon diwarini yop-
mar yomamar),
do gak yay gin nin dakon diwarinin yopmar
nibi.
Pankewalon dima nipbi.” ”

5 Yay yapgek yoyigit, “Jikon da kinda da kalbi
binap notni da yutnon kiy yar iyisak, ‘Not, bret
timi kapbi nabi tamoni don gaber. 6 Notno kinda
kosit dubagikon da abik da yutnokon isal yikdak.
Japno mini.’

7 “Yagban notni yutgwan da gen kobogi yay
iyisak, ‘Jigi dima nabi. Pidanek aripmi dima gaber.
Yoma berngan kili at, ae gwakno gat kili pak mu-
damar.’ & Nak yar dayisat, amin unun notni da
bisit iyik ujun do dima imisak. Mani sanbek sanjbek
yanakwan unun do kurak tanek yo nido wadanek
yosok urnun kisi imisak.

9 “Yando, nak yar dayisat: Ji Pigkop bisit iyinba
tagi damdisak, ae wisinek bami kokdar), ae yoma
domon tidanba witdal damdisak. 10 Amin morap
Pigkop bisit iyay unun yo timikgarn, ae yo wisar
amin unun bami kory, ae yoma domon tidor amin
unun witdal yomisak.

11 “Dat kabi, ji kabikon da monjisi kinda da tap
kilap do dayinban turnjon amin emari tor) kinda tagi
imni? 12 Bo pup kwap do dayinban skopion kinda
tagi imni? 13]i yokwi pakpak amin, mani monjisi
do yo tagi yomar). Do yaysi nandani. Ji bisit iyinba
Datji Kwen Kokup egisak unjun da Telagi Wup tagi
damjak.”

Yesu Belsebul gat pi amal yan yawit
(Mt 12.22-30 ae Mk 3.20-27)

14 Yesu da amin kinda kory kinda da apkadim
aban gen dima yagit, uun kogni yol imgut. Yol
iban amin kadim unun gen yayakwan amin da
kanba yo nwaknwarisi agit. 15 Mani amin di da
yar yawit, “Kor) dakon mibiltok amin Belsebul da
tapmimon kory yoldak.” 16 Yarakwa amin diwari
da Yesu ankewal do agnek iyinba wasok tapmimi tor
kinda anakwan, asi Pinkop da yabekban pigit da
pini asak yar kok do nandawit.

17 Mani Yesu da nandak nandakni pindak nan-
dapyo anek yoyigit, “Miktim kinda dakon amin
da pudarg ki kabi bamori anek emat wamjil kar,
miktim unun yokwi tokdisak. Ae amin yuri kinda
da puday kinek emat wamni kar), ujun amin yut
tagi dima egipdan. 18 Sunduk dakon amin kabini
da pudar ki kabi bamori agek emat wamjil kar,
niagon da Sunduk gat amin kabini gat tebai atni?
Nak da kor) Belsebul da tapmimon yoldat yar) yor).
19 Mani nak Belsebul da anpuluganban kory yoldat
kan, disi dakon notji koy) yolgar urnjun amin kabi ni
tapmimon da ko yolgan? Unun amin kabi da genji
kokwinigek gulusur) yor yar tagi dayini. 20 Mani
Pinkop da iyi tapmim namirnakwan ko) yoldat kar,
Pinkop dakon Amin Kila Agakni jikon kili abik.

21 “Amin tebaisi kinda emat agak yo kabini
timigek iyi dakon yut kilani tebai anakwan, yo
kabini tagisi tor). 22 Mani amin kinda urjun yut ami
dakon tapmim yapmarndak amin kinda da abisak.
Abiy anagek emat agak yo kabini timigek tapmim

11:15: Mt 9.34;10.25 11:16: Mt12.38 11:22: Kol 2.15

pagit unun gwayesak. Yar anek yo morapni kabo
nanek kokwinik notni do yomisak.

23 “Amin nak dakon notno dima, ungun da nak
uwal angnamar). Ae amin nak dima aypuluganban
amin paymuwukgamar), upyun amin da amin
panwasenban waser) kwar.”

Kon kinda aeni tobil abisak
(Mt 12.43-45)

24 Yesu da sanbenek yan yagit, “Kor) kinda da
amin kinda yipmar) degek ki) miktim kibiri timon
agek yik yawot tamo wisisak. Mani tamo kinda
dima kosok, do yar) yosok, ‘Nak aeno tobil yut kalip
egipgumon kiker)” 25 Yay yanek kin kapban sibit
sibit wiririgek yo morap panykosit abi pindakdak.
26 Yan) kosok, do kin koy 7 kabi iyi yapmanek
wagil yokwisi gat timikban kwa unun yutnon egek
anpak yokwisi ar. Mibiltok unun amin yokwi
egipgut, mani abisok unun yapmarnek wagil yok-
wisi egisak.”

Nianen amin da kisik kisik ekwan?

27 Yesu gen unun yarakwan minat amin kabi
madep kabigwan da minat kinda da pidan yary
1yigit, “Mengo si analanek mum gaban nagil unun
dasi kisik kisik tagi asak!”

28 Yanban Yesu da yagit, “Mani ujun yapmarek
amin Pinkop dakon gen nandanek guramikgar
amin unun da kisik kisik ekwar).”

Yesu wasok tapmimi ton asak do iyiwit
(Mt 12.38-42 ae Mk 8.12)

11:23: Lk9.50 11:27: Lk 1.28,42,48

29 Amin morapmisi da Yesukon sigin obin
muwugakwa Yesu da yoyigit, “Amin on bisapmon
ekwarn ungun amin yokwisi gin. Pinkop dakon pi
nar asat yar) nandak do wasok tapmimi tor) kinda
kok do yoy. Mani kinda dima kokdar). Jona dakon
tilak nangin kokdar. 30 Kalipsigwan Pinkop da
kombi amin Jonakon tilak aban Niniwe kokup pap
amin da asi Pinkopmon da abik da asak yar kawit.
Unuder gin yo Amin Dakon Monjikon noman tar
iba apmiap amin da karnek asi Pinkop da yabekban
abik yarn kokdan.

31 “Miktim saut tetgin dakon kila amin minat
madep unun Solomon dakon nandarn kokwini
tagisi iyigakwan nandak do miktim dubagisikon
da apgut. Mani amin kinda oni egisak, unun
da Solomon yapmandak, mani geni dima nan-
dan. Do gen kokwin bhisap madepmon unun
kila amin minat madep da pidan agek abisok ek-
war) amin kabi dakon aypak yokwi unun do yar
tentenokdisak. 32 Niniwe amin Jona da Pinkop
dakon gen yoyinban but tobil awit. Mani ji da
binapmon amin kinda egisak unjun da Jona yap-
mar mudosok, mani ji but tobil dima ar. Do gen
kokwin bisap madepmon Niniwe amin da piday
agek abisok ekwar amin kabi dakon aypak yokwi
unun do yay teyterokdar).”

Giptim dakon tenteni
(Mt 5.15ae 6.22-23)
33 Yesu da sigin yagit, “Amin da lam koley
pasiligwan yopba dima toy. Bo ae kwoba bary

11:29: Mt 16.4 11:31: 1KA 10.1-10 11:32: Jna 3.5-10
11:33: Mk4.21;Lk 8.16

wutjiba dima tor). Noman tamokon yopba tar
tentenanakwan amin da wirn tenteni kor. 34 Dabilgo
unun giptimgo dakon teyteni. Dabilgo tagisi
kay, giptimgo kalorq tentenini tor). Mani dabilgo
yokwi kary), giptimgo pilin tuksi tosok. 35 Yando,
giptimgo dakon tenteni unun pilin tuk asak yar
do kan kimokgi. 3¢ Giptimgo kalon tentenini
tor) ae pilin tuk kinda dima tosak kary, giptimgo
lam dakon tenteni dakon panop pindakdal unjuder
tentenokdisak.”

Parisi amin gat gen teban mibili nandak nandak
amin gat dakon anpak yokwi
(Mt 23.1-36 ae MK 12.38-40 ae Lk 20.45-47)

37Yesu gen yar) mudanakwan Parisi amin kinda
da yutnikon kwan yigek jap nonjil do iyigit.
Iyinban Yesu kiny yutnikon wigi jap noknok ta-
mokon yikgit. 38 Yigek mibiltok kisiri dima suganek
jap nayban Parisi amin unun da kanek dima agagi
asak yan nandagit. 39 Aban Amin Tagi da yar iyigit,
“Parisi amin ji kap idapyo dakon manji bangin
sugorn. Mani kabo gat ae anpak yokwi mibili mibili
gat unun butjigwan tugawit da tor. 40Ji nandarg
kokwinji tagi mini! Pinkop da manji bar gin dima,
buri gat kisi wasagit. 41 Ji bupmi amin do but dasi
galak tanek paypulugoni kar, ji amin kilegisi.

42 “Mani Parisi amin, awal! Ji jap tam galagisi pi
kagasi tor) unjun parg kabi 10 kabi yopmanek unun
kabikon bay kabi kindanar Pigkop do paret ar.
Mani gen kokwin kilegi agak gat, ae Pigkop do but
dasi galak tan imim unun ji dima ar. Anpak kilegi
unun gat ae paretyo kisi ani kar tagisi.

43 “Parisi amin, awa! Ji muwut muwut yut
madepmon tamo mibiltogi unudon yit do galagi
nandan. Ae amin da maket tamokon nandaba
wukwan damiyek gildat tagi yar dayini do galagi
nandary).

44 “Parisi amin, awa! Ji amin kimakbi yopyop
tamo miktimgwan tapakwa amin da dima
pindagek kwenikon bamar akwan ji unun
yombem.”

45 Gen teban mibili nandak nandak amin kinda
da gen unun yanban nandanek Yesu yary lyigit,
“Yoyindet, Parisi amin do gen urnun yarnek, ninyo
kisi pabin nipmarndal.”

46 Yanban Yesu da yagit, “Gen teban mibili nan-
dak nandak amin jiyo kisi, awa! Ji amin gen
teban mibili mibili jigisi guramitni do yoyar), mani
kisitjok kinda yominek panpuluganek guramit do
dimasi nanday.

47«“Awa! Ji kombi amin dakon bumjot tamo wa-
sor). Mani babikji da dapba kimakgwit. 48 Babikji
da kombi amin dapba kimakgwit ungun dakon
bumjot tamoni ji da paytilim ay. Yarn ay unun
babiknin da tagisi dapba kimakgwit yar) nandar
dakon tilak asak. 49 Upgun do anek Pinkop da
nandarn kokwini tagisikon da yar yagit, ‘Nak da
kombi amino gat ae yabekbi kabino gat unun
amin kabikon yabetdisat. Yabekgo diwari dapba
kimotdar, ae diwari yo yokwisi anyomdar).” 50 Yar
do anek Pinkop da miktim wasagiron da kombi
amin morap dapba kimakgwit unjun dakon kobogi
amin abisok ekwar unun da timitdar. >! Wasok
wasok do amin kilegi Abel anagek ae amin diwari
dapmarnakwa wigi wasip do Sekaraia Telagi Yut

Madep ae altayo da binapmon anakba kimakgit
unun dakon kobogi yo jigisi amin abisok ekwar
unun da timitdar.

52 “Gen teban mibili nandak nandak amin, awa!
Nandak nandak pakpak tamo dakon yoma witdal
disi kili gwayewit. Disi unungwan dima wigiwit.
Anek unungwan wigik do awit amin ji da kosit
sopsop anyomgwit.”

53Yesu unun yut egipgut yipmar) degakwan gen
teban yoyindet amin gat ae Parisi amin gat da
Yesu do uwal arf iminek gen mibili mibili iyiwit.
>4 Anjkewalno surt kinda yarakwan gen pikon yipner)
yanon da iyiwit.

12

Parisi amin dakon anpak yokwi do kan kimotni
(Mt 10.26-27)

1 Amin tausen morapmi da abing muwugek gitni
gitnisi anek notni bamar bamar anakwa Yesu da
mibiltok parndetni bay kalip yay yoyigit, “Parisi
amin dakon yisni do karn kimotni. Ugun jamba but
aminsi ekwar. 2 Yo morap gwiligwan ton unun
altaq tentenarn mudokdar. Ae yo morap pasili toy
unun amin da nandaba pisokdar. 3 Do gen morap
jida pilin tukgwan yawit unjun amin da teytenikon
nandakdarn. Ae gen morap yut kagagwan gen
pisigon da yawit unjun yut kwenon wigi gen pap-
mon da yoyir) teyterokdar).”

Pinkop dogin pasoldo
(Mt 10.28-31)

12:2: Lk8.17

4 Yesu da sanbenek yarn yagit, “Not kabi, yansi
dayisat. Amin da giptim dapba kimagakwa unun
da kwenon yo di aripmi dima akdar, do urjun do
dima pasolni. 5 Mani namin amin dosi pasolni
unun do dayikdisat. Ji Pinkop do pasolni. Pinkop
da giptim dapban kimagakwa Tipdomon maban
pigini unun dakon tapmim tar imisak. Asisi
dayisat, ji Pinkop dosi pasolni. ¢ Minam moni
unun yo moninisok, 5 kabi dakon yumar nogi
unun moner) giman tabili bamori gin. Mani Pigkop
da minam moningok urjun dakon kindasok dimasi
intan) imgut. 7 Pinkop da busuy dangwanji niay
da ton unun kisisi nandar) mudosok, do ji dima
pasolni. Minam monin) moniy) morapmi dakon
yumai nogi unun madep dima, mani ji dakon
yumai) nogi urjun wukwisi.”

Nin Yesu dakon amin kabi yan yok do dima
mayak tonen
(Mt 10.32-33ae 12.32 ae 10.19-20)

8 Yesu da sanbenek yay yagit, “Nak da yapsi
dayisat, amin kinda da ‘Nak Yesu dakon amin
kinda’ yar) amin yoyisak kar, Amin Dakon Monji
da Pinkop dakon anelo kabinikon unun amin nak
dakon amin kinda yar yoyisak.  Mani amin kinda
‘Nak Yesu dakon amin dima’ yary amin yoyisak
kay, nakyo kisi Pinkop dakon afnelo kabinikon unjun
amin nak dakon amin dima yar yoyiker). 10 Amin
morap Amin Dakon Monji do yanba yokwi tok ani
amin unun Pinkop da diwarini yopmar yomdisak,
mani amin morap Telagi Wup do yayba yokwi tok

12:7: Lk 12.24;Ya 27.34

ani amin unun Pinkop da diwarini dima yopmar
yomdisak.

11 “Amin da ji Juda amin dakon muwut muwut
yut madepmon, bo gapmanon, bo ae amin mani
wukwi da inamon panki depni bisapmon, disi kut-
nok do anek ni gen bary yoyinery yary nandarek
nandaba kik dima ani. 12 Ugun bisapmonsi ni gen
bar yoyini unjun Telagi Wup da dayir) detdisak.”

Yoni morapmi amin kinda gulusun agit dakon
tilak gen

13 Unun amin kabi madepgwan da amin kinda
da Yesu yay iyigit, “Yoyindet, peno iyinbi datnit da
yo morap yopgut unun kokwinik diwari nak do
namjak.”

14 Yapban Yesu da iyigit, “Not, namin da jilon
gen kokwin pi ayek yo kabisil kokwinik daber
do manjiy) nepgut?” 15 Yar yanek minat aminyo
yan yoyigit, “Ji kan kimotni. Yo mibili mibili
timit timit dakon galagi di pabam. Yo kabisi unun
morapmisi kar, unun da egip egip bamisi aripmi
dima damdar.”

16 Yar) yagek tilak gen kinda yar yoyigit, “Yoni
morapmi amin kinda dakon pigagani jap bami
tagisi morapmi tawit. 17 Agakwa amin unun iyi
yan) nandagit, ‘Jap bami yopber) dakon tamo kili
tugayn, do ae di gat yopbery dakon tamo aripmi
dima, do niagsi abeny? 18 Yar) nandanek yagit,
‘Nak yangsi abey: Jap yopyop yutno kisi tuwilek
madepsi wutjinek wit gat ae yo kabino gat kisi
unun yutnon yopber. 19 Yan anek naga do yarnsi
yokey, “Nak bilak morapmi tagisi egi anar kiker

12:11: Mk13.11; Lk 21.12-15 12:15: 1Ti6.9-10

dakon yo morapno aripmisi. Do yaworisi egek jap
pakbiyo madepsi anek bisap morapmi kisik kisik
anek egipben.””’

20 “Mani Pingkop da iyigit, ‘Gak nandan kok-
wingo tagi mini. Gak abisok kalbi kimotdisal.
Yo morapgo gaga do pankosit agil unun amin da
timitdan.’ ”

21 Yesu da gen unun yanek yar) yagit, “Amin yoni
morapmi panmuwut do pi anegek Pigkop do dima
nandanek ekwarn amin, ujun aminon yo yapsi al-
tokdisak.”

Yo morap do nandaba kik dima ani
(Mt 6.25-34)

22Yarq yanek Yesu da pandetni yay yoyigit, “Yansi
dayisat, egip egipji do nandaba kik anek ‘Jap dukon
ban noner’ bo ae giptimji do nandaba kik anek
‘tmal dukon bar) paney’ yan dima nandani. 23 Egip
egip da jap yapmandak, ae giptim da imal yap-
marndak. 24]Ji minam do nandani. Jap yet dima
kwaokgar, ae jap dima par), ae jap panmuwut yutni
mini. Mani Pinkop da jap upmokdok. Minam
dakon yumar nogi pinbisi anakwa amin ji dakon
yumany nogi unun madepsi. 25Ji nandaba kik anek
egip egipji timisok di gat tagi sanbenba wigisak yary
nandar), ma? Unun aripmi dimasi. 26 Yo moninisok
unuden ji da aripmi dimasi agagi, do nido yo diwari
morap do nandaba kik an?

27 “Jarey) oni tar anar kwar unun do nandani.
Pi madep anek imal dima bupmarngar). Mani yar)
dayisat, jaren pindakgan unun dakon tilimni da
kalip kila amin madep Solomon dakon tilimni

12:21: Mt 6.19-20

tagisi pagit unun yapmardak. 28 On jor tay aparg
kwary unyun ajwa amin da baljar) kindapmon sok-
dan. Mani Pinkop da si pantilim asak, do nanday
gadatji pisipmisok amin ji yansi nandani, Pinkop
da ji do nandaban yo madepsi afjakwan imal tilimi
tonsi bay pan damdisak. 29-30 Pinkop dima nandar
imar) amin kabi da yo morap unuden wusir) pindat
do pini an. Mani Datji da yo unun do wadak
wadak ar unun nandisak, do ji jap pakbiyo dukon
ban noney yan nandanek nandaba kik dima ani.
31Nandaba kikji yipmarnek Pinkop dakon Amin Kila
Agakni unun wisin) kok do pi ani. Yay anakwa yo
diwari do wadak wadak ar unun kisi damdisak.”

Yo tagisi Kwen Kokup do panmuwutni
(Mt 6.19-21)
32Yesu da sanbenek yay) yagit, “Sipsip kabisok, ji

dima pasolni. Datjidaiyi Amin Kila Asak da kagag-
wan egipni do tagisi nandisak. 33 Ji yo morapji tay
damar unun yopba amin da yumar noni. Yar aba
money) timigek yoni mini amin do yomni. Arnek
yo kabisi tagisi Kwen Kokupmon panmuwuk yopba
unudon tagisi tokdan. Ungun tamokon toni kar, yo
kabisi dima pasilday, ae kabo noknok da dima
timitdar), ae yo monir da dima nokdar. 34 Yo kabisi
tagisi dukwan tor, but nandak nandakyosi kisi
unudon gin tokdisak.”

Oman monyji tagisi da tagap tanek ekwan
(Mt 24.42-44)
35 Yesu da sapbenek yar) yagit, “Ji imalji papek
lamji kolenek tagap tanek egipni. 36 Oman monji

12:33: Lk 18.22 12:35: Mt 25.1-13

da tagap tanek amin tagini da mirat pakpak dakon
sonnogon da tobil apjak do jomjom ayek ekwarj ji
yay gin tagap toni. Do ni bisapmon abin) yoma
domon tidosak ji yoma tepmi witdal imni. 37Oman
monji amin tagini da pindakban tagap tanek ek-
war) kar tagisi. Nak asisi dayisat, amin tagini da iyi
oman dakon imal panek oman monji yoyinban jap
tamokon pabiy) yigakwa iyi jap yomdisak. 38 Amin
tagi unun kalbi binap bo wisa dagokdosi abir
pindakban tagap tanek egipni kar tagisi.

39 Ji yan nandani. Yut kinda dakon ami kalbi
kabo noknok ni bisapmon apjak yan nandagit
tam, kila anakwan aripmi dima tuwilban. 40Ji kisi
tagap tanek egipni. Dima apjak yar) nandanakwa
Amin Dakon Monji uyjudon apdisak.”

Oman monyji tagi ae yokwi dakon tilak gen
(Mt 24.45-51)

41Pijta da Yesu yar iyigit, “Amin Tagi, tilak gen yal
unun nin dogin yal, bo ae amin kisi do yal?”

42 Yagban Amin Tagi da yagit, “Oman monji
kinda nandar kokwini tagisi ae pi agakni tagisi,
unjuden oman monji amin tagini da oman monjini
diwari kilani asak do manjisak. Yar aban jap
yomyom bisapmon japni yomir yomirn asak.
43 Oman monji unun amin tagini da tobil abiy
kapban pini tagisi asak kar tagisi. 44 Nak asisi
dayisat, amin tagini da unjun oman monji iyinban
yo morapni kila akdisak. 45 Mani unjun oman
monji burikon da amin tagini tepmi dima apdisak
yan nandanek oman monji gat ae oman minat gat
dapmarnek jap pakbiyo madep afnek pakbi tebanyo

12:39: Mt 24.43-44; 1Tes 5.2 12:44: Mt 25.21,23

kisi nan) but upbal asak kar), 46 dima apdisak yar
nandarnakwan amin tagini da but pisogi mini abiy
uryun oman monji tepmi pi iminek gen kirinit amin
kabi gat yopban egipdan.

47 Oman monji kinda amin tagini dakon galak-
tokni nandanek tagap tanek galaktokni dima yol-
jak kay, amin tagi da kosiri morapmi baljokdisak.
48 Mani oman monji kinda amin tagini dakon
galaktokni dima nandarnek anpak yokwi si baljoni
da aripmon asak kary, amin tagini da Kkosiri
morapmi dima baljokdisak. Yo morapmi timikgar
amin unun yo morapmi pantobil yomyomi. Yo
morapmi kila ani do dabi amin urjun yo morapmi
pantobil yomyomi.”

Yesu unun pidok pidok nan abigit
(Mt 10.34-36)

49 Yesu da sanbenek yag yagit, “Nak miktimon
kindap sokerny do pigim. Kilisi kwar sok tam tagi.
50 Nak tepmi madepsi pakdisat. Butno jik tosok,
do pako dagosak dosi nandisat. 51 Nak amin da
miktimon but yawot pani yar) do pigim yar nan-
dan, ma? Unun dima. Yar dayisat, nak miktim
aminon pidok pidok panalon ak do pigim. 52 Abisok
da wasanek amin yuri kindakon amin 5 kabi da
piday kinek bamori da kapbi gat uwal uwal akdarn).
Ae kapbi da bamori gat uwal uwal akdap. 53
Waseq) kinek dat da monji gat pidok pidok ak-
damal, ae mer) da gwi gat pidok pidok akdamal, ae
minat kinda gat namdi gat pidok pidok akdamal.”

12:47: Jem 4.17 12:50: Mk 10.38-39 12:53: Mai7.6

Yo altawit dakon mibili dima nandawit
(Mt 16.2-3)

54 Amin kabi madepsi yar yoyigit, “Ji gildat da
si pigisak tetgin do meni wamardak yar) pindagek
‘Sikak mokdisak’ yan yanakwa asi sikak mosok.
55 Ae saut tetgin dakon mirim madep abirjakwan
ji da yay yor, ‘Gildat tepmisi wusikdisak.” Yar
yanakwa asi gildat tepmisi wusisak. 356 Jamba
but amin, ji da miktimon ae kwen yo morap tor
pindagek kokwin tagisi ar). Mani abisok yo morap
alton) unun pindagek kokwin nido tagi dima an?”

Notgo gat genjil ankilek anjil
(Mt 5.25-26)

57 Yesu da sanbenek yar yagit, “Ji disi anpak
yokwi tagiyo nido dima kokwinikgan? 58 Amin
kinda da gen yay gam do aban gen kokwin ta-
mokon kik do kosiron kinjil bisapmon genjil unjun
yay anmilip ak do pi anjil. Yar dima anek kwal
gen kokwin kila agak amin da obip amin da kisiron
gepban ungun da dam teban yutnon gepdisak.
59 Nak asisi gayisat, gak dam tebanon sigin egaki
wigi moner niaxn yopbi do gayini unun kisisi yop-
marek don warga kikdisal.”

13

But tobil dima ani amin wagil pasildan

1 Yesu da gen unun yan mudanakwan amin
diwari da Pailat da yo agit ugun do iyiwit. Pailat
da obip amini yoyinpban kiny Galili amin diwari
Pinkop do mukwa sonakwa urnjun dapba kimakgwit.
Do unun amin dakon yawini gat ae paret do yo

mukwa sowit dakon yawini kisi mawit. 2 Unun
do iyinba Yesu da yoyigit, “Nian) nandan? Galili
amin kimakgwit unjun dakon yokwini da Galili
amin diwari dakon yokwini yapgut, urjun do ayek
jigi unun pawit yar) nandayn? 3 Unun dimasi! Nak
asisi dayisat, ji but tobil dima ani karn, unjun amin
kabi da kimakgwit jiyo kisi yan gin kimotdar.
4Bo Silom yut dubak tuwil ki mar) amin 18 kabi
witjinban kimakgwit do nandani. Ugun amin kabi
dakon yokwini da Jerusalem amin diwari dakon
yokwini yapgut unun do anek pasilgwit yan nan-
dan? > Ununyo kisi dimasi! Nak asisi dayisat, ji but
tobil dima ani kay, jiyo kisi yar gin kimotdar.”

Kindap bami mini unun dakon tilak gen

6 Yesu da tilak gen kinda yar yoyigit, “Amin
kinda da wain pinikon pik kindap kinda kwaokgit.
Bisap kinda bami wisik do kigit, mani bami mini
pindakgit. 7 Bami mini pindagek pi kila amini yar
lyigit, ‘Nandaki. Nak bilak kapbi abir) pik kindap
dakon sopmi wisir) wisin) afek mini pindakdat. Yar)
do kindap on si pasiki. Miktim dakon tapmim nido
isal dogin ilik mudosok?’

8 “Yapban pi kila amin da yay iyigit, ‘Amin
tagi, yum kanbi bilak kinda gat atjak. Anakwan
mibilikon miktim wayigek yalik yopber. 9 Bilak
kwenikon bami tosak kar) tagisi. Mani bami dima
tosak kary, tagi pasiki.’”

Sabat bisapmon Yesu da minat kinda anmilip agit
10 Sabat bisap kindakon Yesu da Juda amin
dakon muwut muwut yut kindakon amin yoyiy

13:2: n9.2 13:7: Lk3.9 13:8: 2Pi3.9,15

dekgit. 11 Ungudon minat kinda egipgut. Unun koy
kinda da yigek abidayakwan sot arnjakwan bilak 18
agit. Manji gironikgit, do kwen kilegi aripmi dima
akgit. 12 Yesu da kanek iyinban opban yar iyigit,
“Minat, sotgo kili gepmary dek kik.” 13 Yay iyinek
kisiri kwenikon wutjinban unjudon gin manji kilek
tarnakwa Pinkop ankisigit.

14 Mani muwut muwut yut dakon kila amin da
Sabat bisapmon Yesu da amin anmilip agit uun do
butjap nandagit. Butjap nandanek minat aminyo
yay) yoyigit, “Pi agak dakon gildat 6 kabi tor). Unun
bisapmon sot amin apba tagi panmilip ani. Mani
Sabat bisapmon dimasi ani.”

15 Yanpban Amin Tagi da kobogi yay iyigit, “Ji
jamba but amin! Ji Sabat bisapmon bulmakausi
gat ae donkisi gat yutnikon bar witdal ilik panki
yopba pakbinor, ma? 16 Minat on Abraham dakon
gwi, Sunduk da tebai abidanakwan bilakni 18 agit.
Sabat bisapmon dima pulugarn kisak do nandar,
ma?”

17 Yay yapban uwalni mayagi nandawit. Mani
minat aminyo Yesu da yo morap wagil tagisisi agit
unun do kisik kisik awit.

Mastat dakon yeri dakon tilak gen
(Mt 13.31-32 ae MK 4.30-32)

18 Yesu da sapbenek yarn yagit, “Pigkop dakon
Amin Kila Agakni unun niaysi? Yo ni gat tilak
abo? 19 Unun mastat yet yombem. Amin kinda
da mastat yet kinda pigagani kwaokgit. Anjakwan
mastat unjun kwar madep tarn kindap kinda da yay

13:14: TP 20.9-10; GT 5.13-14  13:15: Lk14.5

agakwan minam da abiy kilinikon yutni unjudon
awit.”

Yis dakon tilak gen
(Mt 13.33)

20 Yesu da sanbenek yar yagit, “Pinkop dakon
Amin Kila Agakni yo ni gat tilak abo? 21 Ugun
yis yombem. Minat kinda da plaua idap madep
kinda gat iktagildak. Yarn anakwan plaua unun
kisisi paptay madep tawit.”

Yoma kosit gwagak moninisok nan wigikdo
(Mt 7.13-14ae 7.21-23)

22 Yesu unun Jerusalem kokup papmon kik do
anek kokup pap ae kokup moniry monir tawit
unudon agek amin yoyir dekgit. 23 Ayjakwan amin
kinda da yar iyigit, “Amin Tagi, Pinkop da amin
kalopisok di bangin yokwikon bary timitjak bo
nian?”

Yanban Yesu da yoyigit, 24 “Nak yansi dayisat,
amin morapmi da egip egipmon wigik do pini
akdan, mani aripmi dima wigikdan. Do ji yoma
kosit gwagak monini narn wigik do pi tebai ani. 25
Yut dakon ami da pidary yoma sopban ji da kiy
yomakon agek yoma tidanek yarn yokdar, ‘Amin
Tagi, nin do yoma witdal nim.’

“Mani gen kobogi yan dayikdisak, ‘Nak dima
nandarn damisat. Ji dukon nani amin?’

26 “Yar) yagban ji da kobogi yay iyikdar, ‘Nin gak
gatkisiegekjap pakbiyo agimar. Ae kokup papnin
dakon kosit madepmon agek niyir) dekgil.’

27 “Mani unun da yan dayikdisak, ‘Nak asisi
dayisat, nak dima nandar) damisat. Ji dukon nani

13:25: Mt 25.10-12  13:27: Kap 6.8

unun dima nandisat. Yokwi pakpak ji kisisi nep-
mar) dek kit!’

28 “Ji Abraham, Aisak, Jekop, ae kombi amin
kisisi Pinkop da Amin Kila Asak kokupmon ekwa
pindatday. Mani ji maba wagga ki) mudokdarn.
Unun bisapmon ji kunam tagek iyoy iyoy yay
tidanek egipdan. 29 Amin da gildat wisak ae si
pigisak tet, ae not tet ae saut tet da Pinkop da
Amin Kila Asak kokupmon abinek jap noknok
tamo madepmon yitdar. 30 Nandani, amin diwari
abisok buyon ekwar), ujun don mibiltok amin ak-
day. Ae amin diwari abisok mibiltok ekwar, uyjun
don bunon amin akdar.”

Yesu da Jerusalem Kokup do bupmi nandagit
(Mt 23.37-39)

31Unun bisapmon gin Parisi amin diwari da abin
Yesu yarg iyiwit, “Gak idon dima egipbi, kokup
digwan kiki. Erot da gak gikban kimokgi do
nandisak.”

32 Yanba Yesu da yoyigit, “Ji ki) unun top amin
yay lyini, ‘Nandaki. Nak abisok ae apwa korg
yolgern, ae sot amin paymilip aber. Ae pidani
do pi aben do nandagim unun anwasip aber.’
33 Kombi amin Jerusalem kokup papmon gin
dapba kimokgon. Kokup nwakpwarikon dima
dapba kimokgor), do nak abisok ae anjwa ae pidani
do sigin kiker.

340 Jerusalem, Jerusalem amin, ji kombi amin
dapba kimokgorn. Amin Pinkop da yabekban jikon
aban unun ji da tipban dapba kimokgon. Pup
meni da monjini paymuwuk pirigwan yopmardak,

13:28: Mt 8.11-12 13:29: Kap 107.3 13:30: Mt 19.30

unun da tilak nak da bisap morapmi ji panmuwut
do nandagim, mani ji da kurak tan) namgwit. 35
Nak asisi dayisat, kokup yomasiyo yokwi tanek
yumsi tokdisak. Ji nak dima nandarnek egi wigi ni
bisapmon nak do ‘Amin on Amin Tagi da manon
abisak, unyun Pinkop da gisamigakwan abisak’ yary
nak do yoni unjun bisapmon nandakdar.”

14

Yesu da giptimi paptanbi amin kinda anmilip agit
1 Sabat kindakon Yesu jap nok do Parisi amin
dakon kila amin kinda da yutnon kigit. Ayakwan
yipba kik anek kay yikgwit, 2 nido Yesu da buron
giptimi paptanbi amin kinda yikgit. 3 Yesu da
unun amin kanek gen teban mibili nandak nandak
amin gat ae Parisi amin gat yar yoyigit, “Sabat
bisapmon sot amin tagi panmilip aner) bo dima?
Gen teban da niay yosok?” 4 Mani gen kobogi
kinda dima iyiwit. Yarn anakwa Yesu da amin unun
abidanek anmilip ayek digo ki yar iyinban si kigit. 5
Kinakwan yar) yoyigit, “Jikon da kinda dakon monji
bo bulmakauni Sabat bisapmon pakbi gapmakon
marnban tepmi tagi ilikba wisak bo dima?” ¢ Yanjban

gen kobogi aripmi dima iyigi yar kawit.

Yesu da amin iyi do nandaba pini do yagit
7 Yesu da amin jap nok do apgwit unun
pindakban tamo mibiltogi nanikon gin yit do
awit. Do tilak gen kinda yarn yoyigit, 8 “Amin
kinda da minat pakpak dakon sonnogon yar gaban
kiki kay), tamo mibiltogi nanikon dima yikgi. Tamo

13:35: Kap 118.26 14:3: Lk6.9 14:5: Mt12.11;Lk 13.15
14:8: YT 25.6-7

unun amin madep kinda gak gwapmarndak unun
do manjikbi nay di yikbim. 9 Yay karn amin yay
daban kiki unun da abin yar gayisak, ‘On tamo on
amin do imir).” Yay gayinban gak gaga do mayagisi
nandanek tamo amin pinbisi do yopbi urnudon
panki yitdisal. 10 Amin kinda da yar) gaban kap,
gak tamo amin pinbisi do yopbi unudon panki
yikgi. Yigaki amin yarn gamjak unun da ‘Not, on
tamo tagikon pawin yit’ ya gayinban pawin yigaki
amin diwari da amin mani tor) kinda yar) gandani.
11 Amin kinda iyi do nandaban wugisak kar,
Pinkop da unun amin abir yipdisak. Mani amin
kinda iyi do nandaban pisak kar), Pinkop da mani
awigikdisak.”

Kobogi tagi dima damni amin ban panpulugoni

12 Yesu da amin unun yar iban kigit ugun yarg
iyigit, “Gak jap noknok kinda asal kar, notgo, bo
ae pego padik padikgo bo ae yawi diwatgo bo ae
yoni morapmi amin dibay dima yan yobi. Unun
da kobogi do don yan gamdarn). 13 Gak jap noknok
kinda abi kay, yoni mini amin, ae giptimi yokwi
tanbi, ae kandap yokwi ae dabili mini amin bangin
yan yobi. 14 Yay abi kay, gak kisik kisigi toysi
egipbi. Unuden amin kobogi tagi dima gamni, mani
Pinkop da amin kilegi kimoron bar paban pidoni
bisapmon don kobogi gamdisak.”

Jap noknok dakon tilak gen
(Mt 22.1-10)
15 Amin kinda jap nawitgwan da gen urjun nan-
danek Yesu yar iyigit, “Pinkop da Amin Kila Asak

14:11: Mt23.12;Lk18.14  14:14: Jn5.29 14:15: Lk13.29

kokupmon yigek jap nokdar amin unun kisik kisik
ekwar).”

16 Mani Yesu da yay iyigit, “Amin kinda da jap
madepsi kinda pankosit anek amin morapmi yar
yomgut. 17 Jap noknok bisapmon oman monjini
kinda yabekban amin yar yomgut unun yoyik do
kigit. Kin yary yoyigit, ‘Yo morap kili pankosit abi,
do ji tagi opni.’

18 “Mani amin kisisi dima op do yawit. Kinda
da yar yagit, ‘Nak pi kinda kaluk yumit unjun kiy
koker. Do nandar) namirnaki dima opber).’

19 “Ae kinda da yagit, ‘Nak pi agak bulmakau
10 kabi yumit, unun kiy papkilik pindatger. Do
nandarn namirnaki dima opber.’

20 “Ae kinda da yagit, ‘Nak minat kaluk pat, do
aripmi dima opber).’

21 “Oman monjini tobil obin) amin tagini amin
yoyinban gen yawit dakon mibili iyigit. Iyingban
yut ugun dakon ami ungun da butjap nandanek
oman monyjini tebai yar iyigit, ‘Gak tepmisi kokup
madep da kosit madep ae kosit moniron kir), amin
yonimini, ae giptimi yokwi taybi, ae dabili mini, ae
kandap yokwi unun timik panopbi.’

22 “Yaq) iyinban oman monji da yar gin anek
yay) iyigit, ‘Amin tagi, yo aber dosi nayil unun kili
anmudat, mani tamo tor.’

23 “Iyipban amin tagi da oman monji yar iyigit,
‘Gak kokup madep yipmarnek kin) kosit madepmon
bo ae pigaga da dam kidipmir) agek amin pindak
tebai yoyinbi abin yikba yutno tugosak. 24 Nak
yaysi dayisat, amin unun kalip yarn yomgum urnun

14:20: 1Ko 7.33

da nak dakon jap jimjimjok kinda dimasi nok-
dan.’”

Nandan kimagek Yesu yoldo
(Mt 10.37-38)

25 Minat amin kabi madepsi yolakwa Yesu da
tobilek yay yoyigit, 26 “Amin kinda nak nol do
nandisak kary, meni datni, ae minatni gwakniyo
gat, ae peni samini padigeyo gat, ae iyi dakon egip
egipni gat kisi do uwal dima anyomjak kar), urjuden
amin nak dakon pagndetno aripmi dima egipjak.
27 Tilak kindapni guramigek dima noljak amin
pandetno aripmi dima egipjak.

28 Amin kinda yut madep kinda ak do kap,
mibiltok yigek monernni manjisak. Ayek yut tagi ay
mudogibo dima urjun dakon nandak nandak asak.
29 Yar) dima agek yut gwak manek yo diwari do
wadanek yut dima ar) mudosok kar, amin morap
koni unun kisi jigilak yanek yanjar imdar. 30 Agek
yay yokdary, ‘On amin yutni ar diwarikgit, mani
wasip ak do agtidok asak.’

31Bo kila amin madep kinda da uwalni gat emat
wam do nandisak kar, mibiltok nandar kokwin
asak. Iyi dakon emat amin 10 tausen da uwalni
dakon 20 tausen tagi yolni bo dima, yar) do nandak
nandak asak. 32 Tagi dima yolni yar) nandisak kan,
uwalni kapmat dima abinakwa amin kabi kinda
yabekban ki) emat dima wamni do gen yoyiry
panyawot ax). 33 Jiyo yar gin yo morapji dima yop-
mar mudoni kar, pandetnoni tagi dima egipni.”

Yesu da tap dakon galagini yokwi tosak do yagit
(Mt 5.13 ae MKk 9.50)

14:26: Lk9.23

34 Yesu da sapbenek yan yagit, “Tap unun yo
tagisi kinda. Mani galagini pasilni kar, niansi
anek galagini ankaluk anen? 35 Tap unuden miktim
aripmi dima panpulugogi. Bo bulmakau dakon kok
gat iktagili aripmi dima. Tap uyuden isal mamno
kwar. Mirakni tor) amin da gen on pakyansi nan-
danek mibili nandar pisoni.”

15

Sipsip kinda pasilgit dakon tilak gen
(Mt 18.12-14)

1 Takis timit timit amin gat ae yokwi pakpak
amin gat da geni nandak do Yesu da kapmatjok
opgwit. 2 Angakwa Parisi amin gat gen teban
yoyindet amin gat da yanba yokwi tok anek yar
yawit, “On amin yokwi pakpak amin not anyoban
yigek jap nor.”

3 Yan) yanakwa Yesu da tilak gen kinda yary
yoyigit, ¢ “Jikon da amin kinda sipsipni 100 bary
kaloni da pasiljak kan nian asak? Unun da sipsip
99 joq timon yopban egakwa kaloyi pasildak unjun
wisinek don analon asak. 5 Wisin) kan abidosok
bisapmon but galak nandaynek kwapmikon gu-
ramik aparn ¢ yomanikon apkisak. Apkinek notni
gat ae kokup isalni gat yar) yoban obir) muwukba
yar yoyisak, ‘Sipsipno pasilak unun kili wisir kat,
do kisik kisik ano.” ”

7 Yesu da sanbenek yay yoyigit, “Nak asisi
dayisat, yokwi pakpak kinda da but tobil asak
kay, Kwen Kokupmon kisik kisik madepsi yar gin
akdarn. Amin 99 unun kilegi do but tobil agagi mini

15:2: Lk5.30 15:4: Esi34.11,16; Lk 19.10

do unun dakon kisik kisik madep dima ani. Mani
yokwi pakpak kinda but tobil asak unjun dakon
kisik kisik unjun madepsi noman tosok.”

Monen kinda pasilgit dakon tilak gen

8 Ae Yesu da sanbenek yay yagit, “Minat kinda
da silwa moner tabili 10 kabi bar) kaloyi da yut-
non mar) pasiljak kan unun niary) asak? Unun da
lamni kolenek yutni ikdiganek tebaisi wisinek don
kosak. 9 Kay abidosok bisapmon but galak nan-
dayek notni gat ae kokup isalni gat yoyinban obiy
muwukba yar yoyisak, ‘Monenno pasilak urjun kili
wisin) kat, do kisik kisik ano.””

10 Yesu da yar yoyigit, “Nak asisi dayisat, yokwi
pakpak kinda da but tobil asak kar), Pinkop dakon
anelo da kisik kisik yar) gin akdar).”

Dat kinda gat monji bamotni gat dakon tilak gen

11 Yesu da sanpbenek yay yagit, “Amin kinda
egipgut unun monji bamori. 12 Monji bunon nani
da datni yar iyigit, ‘Dat, gak peno gat nit do yo
morap nim do nandisal unjun nak dakon diwarino
abisok kokwinik nabi.’ Yar yanban datni da yo
kabini kokwinik monji bamotni do yomgut.

13 “Yoban bisap pisipmisok egek monji bunon
nani da yo kabini kisisi timik dubagisi ki) miktim
kindakon panki egipgut. Papki egek anpak
yokwi mibili mibili arek monenni narn mudagit.
14 Moneqnni nar) mudanakwan unun miktim amin
da jap do madepsi anek diwari da kimakgwit.
Ayakwa monji uun wadak wadak madepsi agit.
15 Do kin ungun miktim dakon amin kindakon pi
kinda abidagit. Aban amin tagini da yabekban
bit damnikon ki bit jap yomgut. 16 Anek bit da

birap gip nawit unun pindak galak tanek unun
bar nanek butno kadim tosak yar) nandagit. Mani
amin kinda da jap kinda dima imgut.

17 “Nandak nandakni kulabik anek yarn yagit,
‘Datno dakon oman monji morapni unun japni
aripmisi tar) yomarnakwa ekwar), mani nak idon
egek jap do kimotdisat. 18 Do yapysi aber, nak
tobil kin datno yary iyiken: “Dat, nak Pinkop da
inamon ae gak yo kisikon yo yokwisi agim, 19 do
buyon monjino yay dima nayiki. Yum oman
monjigo yumar narnaki ekwarn unuden kinda da
tilak egipben.””’

20 Yan) nandarek pidarn datnikon kigit. Kinakwan
datni dubagikon da monji kary bupmi nanday
timtim yanek kir) monji bedayek mandar nagit.

21Yar) aban monji da datni yar iyigit, ‘Dat, nak
Pinkop da inamon ae gagon yo yokwisi agim, do
buyon monjino yar dima nayiki.’

22-24 Mani datni da oman monjini yar yoyigit,
‘Monjino kimoron da yar abisak. Pasilbikon nary
analon amar. Do ji tepmi kir) paba pigik dubagi
tagisi kinda anabir) pay imni. Ae kisirikon sip tagisi
kinda yipmay) iminek kandap gwil kisi par imni.
Ae bulmakau monji nelagi toy) kinda nar anapba
anak son nanek kisik kisik ano.” Datni da yay
yanakwan jap noknok anek kisik kisik awit.

25 Yary anek egakwa monji mibiltogi pigaga
egipgut da yutnon obir) ankapmat anek nandaban
amin da kap kisik kisikyo awit. 26 Yary anakwa
nandanek oman monjikinda yar) iban apban iyigit,
‘Unun nibay an?

15:18: Kap 51.4 15:22-24: Ep2.1,5

27 Yart) yanban iyigit, ‘Padigigo tagisi egisak da
abik do datgo da kanek bulmakau monji nelagi toy
anwak.’

28 Yar) iyinban monji mibiltogi butjap nandarnek
yutnon wigik do kurak tagit. Yan) arjakwan datni da
yomakon pinek butni marnakwan yutnon wigisak
do iyigit. 29 Mani datni yar iyigit, ‘Dat, gak yan
nido asal? Nak oman monji isali kinda da yary
bilak morapmi egek omango ag) egisat. Anek gengo
bisap kindakon dima kirinikgim. Notnoni gat kisik
kisik anery do memesok kinda dimasi namgul.
30 Mani monjigo on yo morapgo kosit minat gat
egek yomin) mudagit, unun da apban kanek bul-
makau monji nelagi tor) unjun anwal.’

31 Yanban datni da yar iyigit, ‘Monjino, bisapmi
bisapmi gak nak gat ekwamak. Ae yo morapno
unun gak dakon gin. 32 Mani padigigo kimoron da
yay abik, ae pasilbikon nar analon amar), do nin
but kwaktok nandarek kisik kisik tagisi amar.” ”

16

Kila amin kinda da goman pankilek asak dakon
tilak gen
1Yesu da pandetni yar yoyigit, “Yoni morapmi
amin kinda gat ae yo morapni dakon kila amini gat
egipgumal. Amin da abir) yoni morapmi amin yari)
iyiwit, ‘Yo morapgo dakon kila amin isal dogin yo
morapgo nar mudok angamisak.’
2 “Iyinba nandarnek yo kila amini unjun yar iban
opban yay iyigit, ‘Gak niarn ayaki gengo nandat?
Gak kin) yo morapno kili niay) asal ujun dakon but

piso kinda mandar nabi. Gak pi unyun sanbenek
dima akdisal’

3 “Iyinban yo kila agak pi amini unun iyi yarg
nandagit, ‘Amin tagino da pikon noldak, do niay
aben? Amin kinda dakon oman monjini egek
miktimni pudar ibery dakon tapmimno mini. Ae
amin money do bisit yoyik do mayagi nandisat.
4 Do pi yopberq bisapmon amin da but galagon da
yay naba yutnikon kiy) kiry akery do niar aber unjun
kili unun nandisat.’

> Yan nandanek amin kalor kaloy amin
taginikon goman awit unun yar yoban apgwit.
Mibiltok abin altagit amin yar iyigit, ‘Gak amin
taginokon goman niar da agil?’

6 “Iyinban yagit, ‘Olip pakbi tibiri madep 100 da
arip.’

“Yapban yar) iyigit, ‘Gak tepmisi yigek on papia
tam gomango mandabikon olip pakbi tibiri 50 yar
manda.’

7 “Ae kinda abin altanban yar iyigit, ‘Gak go-
mango niar da?’

“Iyinban yagit, ‘Wit yigi 100 da arip.’

Yay) iyinban yagit, ‘On gomango mandabi papia
tamon wit yigi 80 yary manda.’

8 “Yary anakwan amin tagini da yo agit unun
kapban amin nandar kokwini tagisi da aripmon
agit, do yo kila agak pi amini yokwi urjun do nand-
aban wukwan imgut. On miktim dakon amin kabi
da nandar kokwin tagisi anek notni gat yumarn
gwayek pi an. Unun tenteni dakon amin kabi
yapmargar. 9 Nak da yan dayisat, on miktim
dakon moner bay amin not angyomni. Yar ani

kan, monengo mudonibisapmon jiegip egip dagok
dagogi mini da yutgwan tagisi wigini.

10 “Amin kinda yo moninisisok kilani tagi asak
karn, unun amin da yo madep kilani tagi asak. Ae
amin kinda yo moninisok kilani yokwi asak kar,
unun amin yo madepyo kisi kilani yokwi asak.
11 Yando, ji on miktim dakon moner kilani tagi
dima anikar, namin da nandar) gadar daminek yo
tagisi bamisi daban kilani ani? 12 Ae ji amin dakon
yo kabi kilani tagi dima ani kar, namin da yo kabi
disi do damjak?

13 “Amin kinda da amin tagi bamori dakon
oman aripmi dima asak. Yay kary, kinda nangin
galak tayn iminek kinda do nandaban yokwi tar
imdisak. Ae kinda dakon gen guramigek kinda
manji imdisak. Ji Pinkop gat ae moner gat kisi
dakon oman monjini aripmi dima egipmi.”

Yesu da gen teban gat ae Pinkop da Amin Kila
Asak gat unun do yagit

14 Parisi amin moner) do galagisi nandar, do
Yesu da gen yagit ujun nandarnek yanba yokwi tok
an imgwit. 15 Mani Yesu da yar yoyigit, “Ji amin
da amin kilegisi yar) dandani yar do pi madep
an. Mani Pinkop da butjigwan yo pasili tory unun
pindak mudosok. Amin da yo tagisi yar) yor unun
Pinkop da dabilon yo wagil injanisi.

16 “Gen teban gat ae kombi amin dakon gen gat
ya) tentenanba Jon da bisapmon wugit. Mani Jon
da bisapmon da wasarnek Pinkop dakon Amin Kila
Agaknidakon Gen Bin Tagisi yar tenterjor). Anjakwa

16:10: 1Lk 19.17-26 16:13: Mt 6.24 16:15: Mt 23.28; Lk
18.9-14 16:16: Mt11.12-13

amin unjungwan pigik do pitebaisiay. 17 Miktim gat
kundu gat tagi pasiljil. Mani gen teban dakon gen
jimjimjok kinda aripmi dimasi pasildisak. Kisisi
bami tar) mudokdan.”

Yesu da minat pankwinit dakon gen yagit

(Mt 5.31-32 ae 19.9 ae Mk 10.11-12)

18 Yesu da sapbenek yay yagit, “Amin kinda
minatni kwinik yipban kinjakwan minat kaluk pasak
kay, unun amin yumabi asak. Ae amin kinda mirat
kinda kalip eni da kwinikgit unjun pasak kaz), unun
amin kisi yumabi asak.”

Yoni morapmi amin kinda gat Lasarus gat
dakon gen

19 Yesu da sapbenek yar yagit, “Yoni morapmi
amin kinda egipgut, unun bisapmi bisapmi ilikba
pigikni kildani toy) tagisi ae imalni gami bar panek
yoni aripmisi tan iminakwa yaworisi egipgut.
20-21 Yay) egakwan unun da yut yoma kagakon
yoni mini amin kinda mani Lasarus unudon pak
egipgut. Lasarus yan nandagit, yoni morapmi
amin dakon jap tamokon da jap jimjim mor) ujun
ban noker kar tagisi yan nandagit. Ae pinan da
abin) wudani asiwukgwit.

22 “Yoni mini amin egek kimakban anelo da
abiday apki yipba Abraham gat egipgumal. Egak-
wal yoni morapmi amin unun yo kisi kimakban
wayikgwit. 23 Aba Tipdomon tepmi madepsi nan-
danek egipgut. Egek sintanban wikwanek Abra-
ham dubagisikon Lasarus gat kapmat kapmat
yigakwal pindakgit. 24 Pindagek yay tidanek yag
iyigit, ‘Abraham dat, bupmi nandar nam. Lasarus

16:17: Mt5.18

iyinbi unun da pakbi jimjimjok di kisirikon yop-
mar payabiry melnokon yopban timisok di ya-
wotjak. Nak on kindapmon egek tepmi madepsi
nandisat!’

25 “Mani Abraham da yan yagit, ‘Monjino, gak
kalip egipgul do nandaki. Gak kalip yo kabigo
tagisi baygin payek egaki Lasarus unun yo kabini
yokwi bangin panek egipgut. Mani abisok Lasarus
on kokupmon butni yaworisi tanakwan gak da
tepmi madepsi nandisal. 26 Ae unun gin dima.
Nin da binapmon dangap dubagisi kinda tosok.
Yay tosok do idon ekwar amin jikon aripmi dima
kikigi, ae unudon ekwar amin idon aripmi dima
obopmi.’

27 “Yary yapban yoni morapmi amin da gen
tebaisi yar iyigit, ‘Yar) kar, dat, nandar naminek
Lasarus iyinbi datno da yutnon kin 28 padik
padikno 5 kabi ekwary unun nawa gen tebai
yoyinban nandanek on tepmi kokupmon dima
apni.’

29 “Mani Abraham da yar yagit, ‘Moses gat ae
kombi amin gat dakon gen do padik padikgo mirak
yopmarek tagi nandani.’

30 “Yanban yoni morapmi amin da yagit, ‘Abra-
ham dat, unun aripmi dima. Mani amin kimakbi
kinda da kin altar) yomjak kary), padik padikno da
but tobil tagi ani.’

31 “Yagban Abraham da yarn iyigit, ‘Moses gat
ae kombi amin gat dakon gen dima nandani kar,
amin kinda kimoron da pidanban kanek nanday
gadat aripmi dima akdar.’ ”

17

Anpak yokwi da nandan gadat anupbal asak
(Mt 18.6-7ae 18.21-22 ae MKk 9.42)

1 Yesu da pandetni yay yoyigit, “Yokwi mibili
mibili da abir) amin pankewalba yokwi anek mar)
mudokdarn. Mani ungun yokwi ani do dayikdary
amin, awa! 2 Amin kinda da amin moniy kinda
yokwi asak do yabetjak kar, ujun dakon kobogi
yokwisi. Yabet dima ayakwan amin da wit misiyit
tip madep tegikon wamar maba tap ilarigwan
pigek kimotjak kan unun da tagapmi. 3 Yando, ji
disi do kila tagisi ani.

“Notgo kinda yokwi aban kan, tebai iyinbi egip
egipni anmilip asak. Ae but tobil aban kay, yok-
wini yipmay ibi. 4 Unun gildaron gin kosiri 7 kabi
yokwi ar gaminek abir) ‘But tobil at’ yay gayisak
kay, yokwini yipmar imir) imir abi.”

Nandan gadat dakon gen

5Yabekbi kabi da Amin Tagi yar) iyiwit, “Nandarn
gadatnin anpap a.”

6 Yanba Amin Tagi da yoyigit, “Ji dakon nandar
gadatji ujun mastat yet yombem moninisisok tar
damjak kar, on kindap piligi tap kagagwan pigisak
do iyinba genji tagi guramitjak.”

Oman monji dakon gen
7 Ae Yesu da sanbernek yar yagit, “Oman monjisi
kinda pigaga da bo sipsip kila asagon da apban
‘Gak panabirn yigek jap sot unun na’ yar tagi iyini?
Upnun dimasi. 8 Amin tagi da oman monjini yaysi
iyisak, ‘Gak tagap tapek jap son pilik nabi nary

17:3: Mt18.15 17:6: Mt17.20; 21.21



Luk17:9 Xcv Luk 17:20

mudarnapbo gak jap don noki.” 9 Oman monji pini
gin asak, do amin tagini da ya yar aripmi dima
iyigi. 10]iyo yar gin, Pinkop da oman morap ani do
dayigit unun af) mudanek yay gin yoni, ‘Nin oman
monji do, isal pinin gin amar.’ ”

tYesu da amin wuda tebani ton 10 kabi panmilip
agi

11 Yesu unun Jerusalem kik do anek provins
bamot Samaria ae Galili yo da kilapmikon da kigit.
12 Kingek kokup kindakon wigik do apakwan amin
wuda tebani tor) 10 kabi da dubagikon agek 13 gen
papmon da yay tidayek yar iyiwit, “Yesu, Amin
Tagi, bupmi nandar) nibi!”

14 Yapba pindagek Yesu da yoyigit, “Ji ki) mukwa
sogok amin giptimji yolini.” Yay) yoyinban kinjakwa
giptimni kilek tawit. 15 Kilek tapgakwa kinda da
giptimno kilek tak yarn kar tobil obinek Pinkop gen
papmon da ankisigit. 16 Anek Yesu da kandap
mibilon gawak iminek ya yar iyigit. Amin unun
Samaria amin kinda.

17 Yesu da unun amin kanek yarn yagit, “Amin
10 kabi kisi giptimni kilek tar, ma? Mani 9 kabi
unun dukwan ekwarn? 18 Ugun kisi tagi dima abinek
Pinkop ankisini? On amin miktim nwaknwarikon
nani dagin abik.” 19 Yan yoyinek amin unun yar
lyigit, “Gak pidanek ki. Nandarn gadatgo do anek
giptimgo kilek tak.”

Pinkop amin kila akdisak
(Mt 24.23-28 ae 24.37-41)
20 Parisi amin da Yesu yar iyiwit, “Ni bisapmon
Pinkop Amin Kila Agakni yipban apdisak?”

17:13: MS 13.45-46 17:14: MS 14.2-3; Mt 8.3-4

Yapba Yesu da yoyigit, “Pinkop da Amin Kila
Agakni yipban apban amin da dabilni da kanba
pisosak dakon tilak altanba dima pindatdar. 21 Bo
amin da ‘Oni obik’, bo ae ‘Asoni obik’ yarn dima
yokdar). Nandani, Pinkop dakon Amin Kila Agakni
unun jikon kili abik.”

22 Yar) yanek pandetni yar) yoyigit, “Ji don Amin
Dakon Monji dakon bisap kinda kok do galagisi
nandakdar. Mani dima kokdar. 23-24 Mal kwen
binap teri teri kisi teytenor), yan gin Amin Dakon
Monji apdisak. Do amin da ‘Asoni egisak’ bo ‘Oni
egisak’ yan dayinba dima yolni. 25 Mani Amin
Dakon Monji mibiltok tepmi madepsi panakwan
abisok ekwar amin da manji imdaz).

26 “Noa da bisapmon amin egipgwit unudern) gin
Amin Dakon Monji apjak bisapmon yar gin ar
egipdarn. 27 Jap pakbiyo madep anek minat pak-
pakyo kisi awit. Yar anek egakwa Noa tap wak-
gakon wigigit. Wugakwan pakbi madepsi paptar
wiljek amin Kisisi witjinban pasilgwit.

28 “Lot da bisapmon yay gin awit. Jap pakbiyo
awit, ae yumar gwayek awit, ae jap pi awit, ae
yut kisi awit. 29 Mani Lot da Sodom kokup yipmar)
degakwan unudon gin kindap gat ae salfa tip gat
kundukon da sikak da yar) manek amin morap Kkisi
panupbal aban pasilgwit.

30 “Amin Dakon Monji abir) noman tosak bisap
madepmon amin anpak yar gin an egakwa
apdisak. 31 Upun bisapmon amin kinda yut
kwenon egakwan yo kabini yutgwan toni kar, yo
kabini timit do yutnon dimasi pigisak. Ae pigaga

17:23-24: Mk13.21;Lk21.8  17:28: WW 18.20;19.25  17:31:
Mt 24.17-18

egipjak aminyo kisi yar) gin yutnon yo kabini timit
do dimasi tobil kisak. 32 Lot dakon minatnikon
yo noman tar imgwit uun do nandani! 33 Amin
kinda iyi dakon egip egip ankutnok do nandisak
kay, egip egipni pasil imdisak. Mani amin kinda
egip egipni paretjak kar, egip egipni kutnanban
tay imdisak.

34 “Nak yarnsi dayisat, unun kalbi amin bamori
dipmin pagakwal Pinkop da kinda abidanek kinda
yipdisak. 35-36 Minat bamori bret sok do plaua
wasarnakwal, kinda abidanek kinda yipdisak.”

37 Paydetni da gen unun nandanek iyiwit, “Amin
Tagi, unjun yo morap dukon noman toni?”

Iyinba yarn yoyigit, “Amin kimakbi dakon
bumjotni dukwan tor, singin unudon gin
muwukgar.”

18

Bisit dima yipnen do sakwabat kindakon
abidanek tilak gen yagit

1 Yesu da bisapmi bisapmi bisit anek dima kurak
toni do tilak gen kinda yarn yoyigit. 2 “Kokup
madep kindakon gen kokwin kila agak amin
madep kinda egipgut. Unun Pigkop do dima
pasalgit. Ae amin do nandaban yo isali anjakwa
egipgut. 3 Upgun kokupmon sakwabat kinda
egipgut. Ungun minat bisapmi bisapmi gen kokwin
kila agak amin madepmon abir abin anek yary
iyigit, ‘Uwalno gen pikon yipmarnek nak ankutna.’

4 “Bisap morapmi apban gen kokwin amin
madep da appulugok do kurak tagit. Mani don

17:32: 'WW 19.17,26 17:33: Lk 9.24 18:1: Kol 4.2; 1Tes
5.17

yay nandagit, ‘Nak Pinkop do dima pasoldot ae
amin do nandako yo isali arj. > Mani minat
unun bisapmi bisapmi jigi namisak, do yumsi
anpulugoken). Bisapmi bisapmi yar gin apjak kar,
tagisi dima nandakdisat.” ”

6 Amin Tagi da sanbenek yan yagit, “Gen kok-
win kila agak amin yokwi unpun da gen yagit
unun do nandani. 7 Ji nian nandan? Pigkop
da iyi do manjigit amin kabi gildari gildari ae
pilini pilini iyi do yay tidory, unun aripmi dima
bo panpulugosak? Bo jomjom anegek tepmi dima
paypulugosak? Unun dimasi! @ Yaysi dayisat, bisit
yar ani kar), tepmisi paypulugokdisak. Mani, Amin
Dakon Monji miktimon apjak bisapmon amin nan-
day gadatni toy pindatjak, bo dima?”

Amin kilegi kinda gat amin yokwi kinda gat
dakon tilak gen

9 Amin diwari iyi do amin kilegi yarn) nandanek
amin diwari do nandaba piwit. Yesu da uyjun amin
do tilak gen kinda yar yoyigit. 10 “Amin bamori
bisit ak do Telagi Yut Madepmon wigigimal. Kinda
unun Parisi amin, ae kinda unun takis timit timit
amin.

11 “Parisi amin unun agek iyi burikon da bisit
yay agit, ‘Pigkop, amin yokwi diwari ekwar nak
unuden amin dima, unun do nak ya yar gayisat.
Kabo noknok, bo yokwi pakpak, bo yumabi agak
amin, bo ae takis timit timit amin amon akdak, nak
unuden dima. 12 Nak Sonda kinda da butgwan
bisap bamot gak do nandanek jap kelek egi egi
asat. Ae yo morap timikdat urjun kokwinikgo 10

18:12: Ais 58.1-4; Mt 23.23

kabi anakwa kabi kinda paret do yipmay) yipmar
asat.’

13 “Mani takis timit timit amin dubagikon agek
but yokwi nandanek Kwen Kokup sintok do mayak
tanek yan yagit, ‘Pinkop, nak yokwi pakpak, do
bupmi nandar nabi!” ”

14 Yesu da sapbepek yarn yagit, “Nak yansi
dayisat, amin kinda iyi do nandaban wugisak kar,
Pinkop da unyun amin abiry) yipdisak. Anek iyi do
nandaba parn amin uyun Pigkop da pawigikdisak.
Do takis timit timit amin uyjun yutnikon tobil kinjek
Pigkop da dabilon diwarini mini egipgut. Mani
Parisi amin unun dima.”

Minat monjiyo Yesukon yopba opni
(Mt 19.13-15 ae MK 10.13-16)

15 Amin da monji naknak Yesu da kisitni
kwenikon wutjisak do panopgwit. Unun pindagek
pandetni da kirinik yomgwit. 16 Mani Yesu da
minat monjiyo iyikon apni do yoyinek pandetni
yar) yoyigit, “Ji minat monjiyo yopba nagon apgut.
Dima kirinik yomni. Pingkop da Amin Kila Asak
unun amin minat monjiyo da tilagon ekwar
unuden amin dakon. 17 Nak asisi dayisat, amin
kinda amin monir da Pinkop da Amin Kila Asak
unun abidon unun da tilak dima abidoni Kkar,
unungwan aripmi dima pigikdar).”

Kila amin kinda yoni morapmi Yesu gat gen
yagimal
(Mt 19.16-30 ae Mk 10.17-31)

18:13: Kap51.1 18:14: Mt 23.12 18:17: Mt18.3

18 Kila amin kinda da Yesu yar iyigit, “Yoyindet
tagisi, nak niaysi anek egip egip dagok dagogi mini
abidoken?”

19 Yanban Yesu da yar iyigit, “Gak nido nak do
amin tagisi yar nayisal? Pinkop kalopi gin unun
amin tagisi. 20 Gen teban unun gaga nandisal.
‘Miyat eyo kili abi ji yumabi dima ani. Amin dima
dapba kimotni. Yo kabo dima noni. Top gen yarek
amin isal dogin gen pikon dima yopni. Mer) dat do
nandaba wukwanek geni guramitni.’ ”

211yinban kila amin da yagit, “Nak moninisogon
da gen teban morap unun kisi guramik anar
opgum.”

22 Gen unun yafnban nandarek Yesu da yar) iyigit,
“Gak yo kalopgisi kinda gin dima asal. Yo morapgo
kisi yumarn nan mudanek, unun dakon moneni
yoni mini amin do yobi. Yar ayaki yogo tagisi
Kwen Kokupmon tary gamdisak. Yar anek abiy
nak nol.”

23 Yay) iyinban kila amin unjun yoni morapmisi
do but yokwi madepsi nandagit. 24 Yesu da amin
unun kayek yagit, “Yoni morapmi amin Pipkop
da Amin Kila Asak unjun da kagagwan pigik do
antidok ay. 25 Asisi, bit madepsi kamel unjun da
imal bupbup da kosit gwagagon aripmi dima pigigi
asak. Mani unun yapmarek yoni morapmi amin
unun Pinkop da Amin Kila Asak unjun da kagagwan
aripmi dimasi pigigi asak.”

26 Amin da gen unun nandanek yawit, “Yar kar,
namin da egip egip dagok dagogi mini abidosak?”

18:18: Lk10.25 18:20: TP 20.12-16; GT 5.16-20



Luk 18:27 ci Luk 18:34

27Yarnba Yesu da yagit, “Yo amin da aripmi dima
agagi, unjun Pinkop da aripmi tagi asak.”

28 Yanban Pita da yagit, “Nin yo morapnin yop-
marek gak nar gol awilgamar.”

29 Yanban Yesu da yoyigit, “Nak asisi dayisat,
amin morap Pinkop dakon Amin Kila Agakni
dakon pi do nandanek yutni, bo minatni, bo peni
padik padikyo, bo meyi datni, bo ae monji gway-
oni yopmar detjak kay, 30 on miktimon egipni
bisapmon, Pinkop da yo morapni yopmar) dekgwit
unun si yapmarnek morapmisi yoban timitdar. Ae
buyon bisap madep noman tanban egip egip dagok
dagogi mini abidokdar.”

tYesu da kimagek pidosak do yanban kosiri kapbi
agi
(Mt 20.17-19 ae MK 10.32-34)

31 Yesu da yabekbini 12 kabi timik iyi bangin
yay) yoyigit, “Nandani. Nin Jerusalem kikdamayn.
Kinapno gen morap kalip kombi amin da Amin
Dakon Monji do mandawit unun kisisi bami tor
akdan. 32 Amin da Amin Nwaknwari Kabi da
kisiron yipba jigilagon da abiy yipdar, ae yokwi
animinek ilip sul imdarn. 33 Yar apek nap nag
baljanek anakba kimotdisak. Mani gildat kapbi
mudarakwa aeni kimoron da pidokdisak.”

34 Pandetni gen unun dakon mibili dima nand-
aba pisawit. Mibili pasili tagit, do gen urjun mibili
nido yosok unun dima nandaba pisagit.

Yesu da dabili mini amin kinda anmilip agit
(Mt 20.29-34 ae MK 10.46-52)

18:31: Lk24.44  18:32: Lk9.22,44  18:34: Mk9.32

35 Yesu Jeriko kokup pap kin angkapmat anakwan
dabili mini amin kinda da kosit ileyjon yigek amin
da moner imni do bisit yoyigit. 36 Unun amin
nandaban amin morapmi obir) yapmary kinakwa
nandanek yar yoyigit, “Ji nibar an?”

37 Yapban iyiwit, “Yesu Nasaret amin da
obigisak.”

38 lyinba yay tidanek yan yagit, “Yesu, Dewit
Dakon Monji, bupmi nanday nam!”

39 Amin mibiltok opgwit unun da kirinik iminek
tayangok yitjak do tebai iyiwit. Mani tebai sigin
yan tidanek yagit, “Dewit Dakon Monji, bupmi
nandarn nam!”

40 Yanban Yesu agek amin unun abidar) afjopni do
yoyigit. Yoyinjban kapmat anapba Yesu da yar iyigit,
41 “Niansi angaber) do nandisal?”

Iyipban yagit, “Amin Tagi, nak sintok do
nandisat.”

42 Yanban Yesu da iyigit, “Dabilgo kilek tosak.
Nandan gadatgo da apmilip asak.” 43 Iyipban
unudon gin dabili kilek tanban Yesu yolek Pinkop
apkisigit. Yarn aban minat amin morap Kkisi da
kanek Pinkop ankisiwit.

19

Yesu Sakius da yutnon wigigit
1 Yesu unun Jeriko kokup pap wigi yapmanek
kik do agit. 2 Ugun kokupmon amin kinda egipgut
mani Sakius. Sakius unun takis timit timit amin
dakon amin madep kinda egipgut. Unun yoni
morapmi amin kinda egipgut. 3 Yesu unun nianen
amin kinda yan kok do pi tebai agit. Mani

Sakius unun amin pisipmi, ae amin morapmi da
muwugek kosit sopgwit, do Yesu kok do aptidok
agit. 4 Antidok agit do Sakius unun timtim yanek
mibiltay kin pik kindap kindakon wigigit. Yesu
unun onar abisak do tagi koker yayon da nan-
danek wigigit.

> Wigakwan Yesu unun pik kindap akgiron abir
kwen sintanek Sakius kanek yar iyigit, “Sakius, gak
tepmi pi. Nak abisok gak da yutnon panki yitder
dosi nandisat.”

6 Yany yagpban Sakius da tepmi pinp but galak
nandanek Yesu abidanban yutnikon wigigimal. 7
Wigakwal pindagek amin da yanba yokwi tok arg
iminek yan yawit, “Ungun yokwi pakpak amin kinda
da yutnon wigik.”

8 Yar yanakwa Sakius pidarn agek Amin Tagi
yay iyigit, “Amin Tagi, nandaki. Nak abisok yo
kabi morapno kokwinik kabi bamori afjakwa kabi
kinda yoni mini amin do yober. Ae amin kinda
ankewalek yo kabini di timikgim kar), unjun dakon
kobogi do yo timikgim unun do yo 4 kabi gat
sanbernek yomirn yomir aber).”

9 Yanban Yesu da iyigit, “On amin kisi ujun Abra-
ham dakon monji kinda. Abisok Pigkop da on yut
amin kisi yokwikon bay timik mudosok. 10 Nido
Amin Dakon Monji unjun amin pasilbi yokwikon
bar wisinek timit do pigit.”

Oman monji 10 kabi monen timikgan dakon tilak
gen
(Mt 25.14-30)

19:7: Mt13.12; Lk 8:18 19:8: TP 22.1; IDT 5.6-7 19:9: Lk

11 Gen unun yaypban nandarn egakwa Yesu tilak
gen kinda yoyigit. Yesu unun Jerusalem kili kiy
ankapmat agit, ae amin da Pigkop da Amin Kila
Akdisak dakon bisap kili unjun kwar) tokdisak yar
nandawit do 12 yay yoyigit, “Amin tagi kinda kila
amin madep man panek tobil abiy don amin
kabini kila asak do kokup dubagi kindakon kik
do agit. 13 Amin unun kokup yip do anek oman
monyjini 10 kabi yar) yoban apba gol monery tabili
kinda kalor) kalor) do yomir yomir) agit. Yar) anek
yoyigit, Ji moner unyun bar money) ilit pi anakwa
tobil apber) bisapmon unjudon wigisak.’

14 “Mani kokup isalni da nandaba yokwi tok ar
imgwit. Yar) nandawit do amin tagi unjun kinakwan
kokup amin di yabekba ki) yawit, ‘Nin urjun amin
da kila amin madepnin egipjak do dima galak
tomar).

15 “Mani kila amin madep man iba don tobil
kokupnikon apgut. Kokupnikon abinek yar) yagit,
‘Moner kokwinik yomgum oman monji urun yar)
yoba apba moner ilit pi aba niar) da noman tawit
unun do pindakger).’

16 “Yanban kinda da mibiltok abinek yar yagit,
‘Amin tagi, nak gol money tabilgo unun napy
moner ilit pi abo tabili 10 kabi noman tawit.’

17 “Yanban amin madep unun da iyigit, ‘Gak
oman monji tagisi! Pi tagisi agil! Yo moninisok
mani kilani tagisi agil, do kokup pap 10 kabi kilani
abi do man madep gamisat.’

18 “Ae oman monji uun da bunon nani da abin
yar yagit, ‘Amin tagi, nak gol moner tabilgo unun
nar moner) ilit pi abo tabil 5 kabi noman tawit.’

19:17: 1Lk 16.10

19 “Yapban amin tagini da yagit, ‘Kokup pap 5
kabi kila aki do man madep gamisat.’

20-21 “Ae kinda da abin yay yagit, ‘Amin tagi, gol
money) tabilgo oni. Gak teban teban amin kinda
yay gandisat. Yo amin da yopmarngar unun gak da
sigo timikdal. Ae jap amin da kwaokgar unun yo
kisi sigo pasal. Yar asal do pasalek imal diwatjok
kindakon wamary yipbo tagit.’

22 “Yanban amin tagi da oman monji unun yar
lyigit, ‘Gak oman monji wagil yokwisi! Gaga
gen yosol ungun dogin gen pikon gepbern. Nak
teban teban amin kinda ae amin da yo yop-
margar timikdat, ae jap amin da kwaokgar unun
pilikdat yan) nandar) namisal. 23 Gak mibili nido
moneqno benon dima yopgul? Beron yopgul tam
ber) da diwari sanber) naminakwan abin unun kisi
timikgom?’ 24 Yary) iyinek amin kapmatjok akgwit
unun yai yoyigit, ‘Gol moner tabil unun gwayer
amin moner) tabilni 10 kabi tay imarn unun do
imni.’

25 “Yan) yagpban iyiwit, ‘Amin tagi, ugun amin
moner) tabilni 10 kabi kili timak?!’

26 “Yapba yay yagit, ‘Nandani. Amin morap yoni
tar) yomary unun sanbenek morapmi yomdisat.
Mani amin kinda yoni mini kar, yo kalongok di
tay imar unun gwayekdisat. 27 Mani uwalno nak
da kila amin madepni dima egi yobery do nan-
dawit, unjun timik idon parabir) dabilnokon dapba
kimotni.””

28 Yesu tilak gen unun yary mudanek aeni
Jerusalem wigik do kosit wasagit.

19:26: Mt13.12; Lk 8.18

Yesu Jerusalem kin altanek Telagi
Yut Madepmon amin yoyir) dekgit
(Kilapmi 19.29-21.38)

Yesu Jerusalem kokup papmon pigigit
(Mt 21.1-11 ae MKk 11.1-11 ae Jn 12.12-19)

29 Yesu kin) Betpage ae Betani pankapmat agit.
Unun kokup bamot ler) Olipmon tomal. Urudon
da pagdetni bamori yabegek yay yoyigit, 30 “Jil
ason kokup tosok urudon kinjil. Ugudon kir kanbal
donki bilagi kinda amin da kwenikon dima yikbi
unun napmon anteban abi da akban konjil. Napmi
witdalek anopjil. 31 Amin kinda da ‘Donki nido
witdalgamal?’ yar dayinban kar), yay iyinjil, ‘Amin
Tagi da pisok kinda ak do ayek yosok.” ”

32 Amin bamot yabekban kiny pindakbal gen
yoyigit da aripmon yar gin noman tawit. 33 Aba
donki bilagi unun witdalakwal donki urjun dakon
ami da yay yoyiwit, “Donki bilagi unun nido
witdalgamal?”

34Yanba yoyigimal, “Amin Tagi da pisok kinda ak
do anek yosok.”

35 Amin bamot donki bilagi unjun anobinek ilikba
pigik dubakni donki kwenon yopmangek Yesu
yipba ungun kwenon yikgit. 36 Donkikon yigek
kinakwan amin da ilikba pigik dubakni kosiron
yalin) anarn kiwit. 37 Anakwa Yesu abin lery Olip
dakon kosit obandom nar) pukwar) unjun ankapmat
anakwan pandet kabini madepsi da wasok tapmimi
toy) morap aban pindakgwit ugun do nandanek

kisik kisik madepsi awit. Yar anek madepsi yay
tidanek Pingkop ankisiwit. 38 Yar tidanek yar yawit:
“Kila Amin Madep on Amin Tagi da manon abisak,
unun Pinkop da gisamigakwan abisak.
Kwen Kokupmon but yawot tosak. Pinkop
Wikwisi ankisino!”

39 Yanakwa amin madep unun da bikbigon Parisi
amin di akgwit unjun da Yesu yar) iyiwit, “Yoyirdet,
pandetgoni kirinik yom.”

40 Tyinba yan yoyigit, “Nandani. Gen kagani
sopni kar, tip da iyi yar) tidokdar).”

Yesu Jerusalem do kunam takgit

41 Yesu Jerusalem apkapmat anek kokup pap
unun kanek kunam tagek 42 yay yagit, “Gak abisok
but yawot dakon kosit kosol tam tagisi, mani unun
pasili tagakwan dabilgo da aripmi dima kokdisal.
43 Nandaki. Don bisap kinda noman tokdisak.
Unun bisapmon uwalgo da gak angwasinek miktim
panabin) dam madepgokon yopba tugarn wigikdar.
Arnakwa teri teri da abir) pandagat akdarn. 44 Apek
gak gat ae minat amin gak da dam madepgwan
ekwarn unun Kkisi wagilsi tuwil pantasik akdar.
Tuwilba tip notni da kwenon dima tar) tan akdany.
Nido Pinkop gagon kili abik, mani butgo dima
pisak.”

Yesu da amin Telagi Yut Madepmon monen ilit pi
awit unun yolgit
(Mt 21.12-17 ae MKk 11.15-19 ae Jn 2.13-22)
45 Yesu Telagi Yut Madep da nagalon pigi
amin money) ilit pi awit uyun wasanek yolakwan

19:38: Kap 118.26; Lk 2.14  19:44: 1Lk 21.6

abigiwit. 46 Anek yar yoyigit, “Pinkop da papiakon

gen yari) tosok:

‘Nak dakon yut unjun amin da abir) bisit anjnamni do

tosok.’

Mani ji da kulabik aba

‘kabo noknok dakon pasili tamo yombem asak.” ”
47 Gildari gildari Telagi Yut Madepmon amin

yoyin dekgit. Arjakwan mukwa sogok amin dakon

amin madep gat, ae gen teban yoyindet amin gat,

ae amin dakon kila amin gat da Yesu niarn anek

anatno kimotjak yan do kosit wisiwit. 48 Mani

minat amin morapyo da geni nandak do galagi

madepsi nandawit, do ayakba kimotjak dakon

kosit kinda dima kawit.

20

Yesu namin da man madep imgut
(Mt 21.23-27 ae MK 11.27-33)

1Bisap kindakon Yesu da amin Telagi Yut Madep
da nagalgwan yoyindet anek Gen Bin Tagisi yoyil
tentenagit. Arnakwan mukwa sogok amin dakon
amin madep kabi gat, ae gen teban yoyirydet amin
gat, ae kila amin gat kisi da Yesukon abiy 2 yarg
iyiwit, “Namin da pi unun abi do yar muday
gamgut da yo unun asal? Ae namin da man madep
gamgut?”

3 Yapgba Yesu da yany yoyigit, “Nakyo kisi gen
kinda dayiko kobogi nayini. 4Jon telagi pakbi sogit
bisapmon, pi agit uryjun Kwen Kokup dakon pi, bo
amin dakon pi nar agit?”

19:46: Ais 56.7;Jer 7.11 19:47: Lk 21.37

> Yapban iyi gin notni yoyir] yoyin anek yawit,
“‘Kwen Kokup dakon pi’ yay iyinen kamy, gen
kobogi yay niyikdisak, ‘Yay kay ji nido dima nan-
dan gaday imgwit? 6 Mani amin morapmi da
Jon do kombi amin bamisi kinda yar nandar), do
‘Amin dakon pi’ yar iyiner karx), unjun kisi tagi dima
asak. Yan kay Jon dakon man bin anupbal ano
minat amin kabi madep da tip ban nindapdan.”
7Yanynandanek Yesu do gen kobogi yar iyiwit, “Nin
dima nandamar).”

8 Yanba Yesu da yoyigit, “Nakyo kisi namin da
yary mudarn namgut da piasat unun dima dayiker).”

Wain pi kila amin yokwi dakon tilak gen
(Mt 21.33-46 ae MKk 12.1-12)

9 Yesu da sapbeqek tilak gen kinda yary yoyigit,
“Amin kinda da wain pini anek amin da money
pini di anek pi ami do bami di pan imni yar
nandanek pi unun da kisiron yipmanek miktim
timi digwan bisap dubagi egip do kigit. 10 Kix egi
don wain sop pakpak bisap kwar tanjakwan oman
monji kinda yabekban wain bami timik panopjak
do kigit. Mani pi kila awit amin da oman monji
obisi anjagek bami di dima iminek yolba kigit. 11 Yay
aba pi ami da aeni oman monji kinda yabekgit.
Mani unjun pi monji kisi obisi arjagek yo yokwisi a)
iminek bami di dima iminek yipba kigit. 12 Yar) aba
kinda gat yabekban kwan madepsi anagek maba
wain pi da warga pigigit.

13 “Yar) aba wain pi dakon ami da yarn yagit,
‘Nak niapsi abeny? Nak monjino but dasi galak tay

20:9: Ais5.1

imisat unjun nar) yabekgo kwan nandaba wukwan

imni bo.

14 “Mani pi kila amin da monji kanek notni
yoyin) yoyin) anek yar yawit, ‘Amin on da egi don
datni dakon yo morap timitdisak, do amin on
anagek wain pini nin do aynawatner).” 15 Yar) yanek
monji ujun abidarn maba warnga pigakwan arakba
kimakgit.

“Ji niay) nandan? Don pi dakon ami da abiy
pi kila amin niagsi anyomdisak? 16 Pi ami da
abin) unun pi kila amin dapban kimotdar. Dap-
ban kimagakwa wain pi ujun amin fywaknwari da
kisiron yipdisak.”

Yapban nandagek amin da yary yawit, “Unun
dimasi agagi!”

17Yanba Yesu da amin pindagek yoyigit, “Yarn kar
Pinkop da papiakon gen kinda tosok unun dakon
mibili nian? Gen unun yay:

‘Yut agak amin da gwak yokwi yar yanek maba
kigit, unun gwak yut kodigikon tip kinda nar)
tidawit da akdak.’

18 Amin morap gwak kwenon da mar) dapba bisal

kikdar), ae gwak da amin morap da kwenon mosak

unun wagil bisal ki mudokdar.”

19 Yesu da tilak gen unun yanban gen teban
yoyirjdet amin gat ae mukwa sogok amin dakon
amin madep kabi gat da nin pabin nip do apek
yosok yar) nandawit. Yar) nandanek Yesu unudon
gin abidokdosi nandawit, mani minat amin kabi
madep unun do si pasalgwit.

20:18: Ais 8.14-15

Rom dakon kila amin madep Sisa do monern im

do bo dima?
(Mt 22.15-22 ae MKk 12.13-17)

20 Mukwa sogok amin dakon mibiltok amin gat
ae gen teban yoyindet amin gat da Yesu anman
ak do pi madep awit. Yarn anek amin di yabekba
abin Yesu anman awit. Unjun amin topmon da Yesu
dakon gen nandar) galak tawit. Sur kinda yanban
abidan gapman dakon mibiltok amin madepmon
yipno gen pikon yipjak yan do ankewal do awit.
21 Anek Yesu yay iyiwit, “Yoyindet, gen yosol
ae yoyindet asal unun kilegisi asal yar nandary
gadamar. Amin mani tory ae mani mini unun
kisi gen bamisikon da Pigkop dakon anpak yoyiy
dekdal. 22 Do, nian nandisal, Sisa do takis imno
tagi asak, bo dima?”

23 Yapba Yesu da nianon da apkewal do awit
unun pindak mudanek yay yoyigit, 24 “Moner) tabili
kinda nolinba koko. On wup gat ae man mandabi
gat unun namin dakon?”

Yagban iyiwit, “Sisa dakon.” 25 Yagba Yesu da
yoyigit, “Yo Sisa dakon unun Sisa iyi do imdo, ae yo
Pinkop dakon unun Pinkop iyi do imdo.”

26 Yanban minat amin morapyo da dabilon Yesu
ankewalno suy kinda yanban abidonery yary dakon
kosit kinda dima kawit. Geni kobogi yoyigit do
nandaba nwaknwarisi aban tayangok akgwit.

Amin kimakbi da pidoni do Yesu tyiwit

(Mt 22.23-33 ae MK 12.18-27)

27 Sadyusi amin kabi di Yesukon apgwit.
(Sadyusi amin upun amin Kkimakbi aripmi

20:20: Lk11.54

dima pidoni yan nandan. 28 Unun da Yesu

yay lyiwit, “Yoyindet, Moses da gen kinda yar

mandagit: Amin kinda monji mini da kimotjak
kan), sakwabatni padige da paban monji panalanjil.

Yar aban peni diwatni tor) da egipni.

29 «“Kalip peni padigeyo 7 kabi egipgwit. Peni
mibiltok amin minat paypek monji mini da
kimakgit. 30 Yary aban unun da bunon nani da
kwabatni unun paypek monji mini da kimakgit.
31 Kimagakwan ae kinda da pagit. Peni padigeyo
7 kabi kisi da panek monji mini egek kimakgwit.
32 Ae don minat unun kisi kimakgit. 33 Wili 7 kabi
kisi da pawit, do pidot pidot bisap madepmon
namin dakon minatni asak?”

34 Yanba Yesu da kobogi yan yoyigit, “Amin
miktimon ekwarn unun minat eyo anek ekwar.
35 Mani amin kimoron da pidanek egip egipmon
tagi egipni do kokwinikbi kabi unun bisapmon
minat eyo dima akdan. 36 Unun agelo da yapy
egipday, do ae kinda gat aripmi dima kimotni.
Unun kimoron da pidokday, do Pinkop dakon
minat monjiyo egipdarn.

37 “Moses da kindap wal moningok sogit unun
do gen mandagit unjun manjinek asisi nandamar,
amin kimoron da pidokdar). Moses da Amin Tagi
do yay yagit,

‘Ungun Abraham, Aisak, ae Jekop dakon Pinkop.
38 Pinkop da amin kisi morap pindakban
egip egipmi tor) ekwar), do Pinkop ujun amin
kimakbi dakon Pinjkop dima, urjun amin egip
egipmi tor) dakon Pinkop.”

20:28: GT 25.5 20:37: TP 3.6

39 Yanban gen teban yoyindet amin diwari da
nandanek 1lyiwit, “Yoyindet, gen tagisi yosol.”
40 Amin da Yesu gen kinda gat sanbenek iyik do
pasalgwit.

Yesu da iyi dakon mibili do pankewalgit
(Mt 22.41-46 ae MK 12.35-37)

41 Mani Yesu da yar yoyigit, “Amin mibili nido
Kristo unun Dewit dakon monji yar yon? 42 Dewit
da iyi Kap Papiakon gen yay mandagit:

‘Amin Tagi da nak dakon Amin Tagino yar iyigit,
“Gak abin nak da aminsi tet do yikbi 43 don
uwalgo kandap mibilgogwan yopbo gengo
guramitdar.””’

44 Dewit da Kristo unjun Amin Tagino yay) iyigit. Do

nianon da Kristo urjun Dewit dakon monji egisak?”

Gen teban yoyindet amin unun anpakni yokwi
(Mt 23.1-36 ae MKk 12.38-40 ae Lk 11.37-54)

45 Amin kisisi mirak parn egakwa Yesu da
pandetni yar yoyigit, 46 “Ji gen teban yoyirjdet amin
do pindak kimotni. Unun imal dubagi bar payek
agip do galak ton. Ae yumar gwayek tamokon
amin da gildat tagi yay yoyini do galagi nandar.
Ae muwut muwut yutnon tamo tagisikon yit
do galak ton. Ae jap noknok bisap madepmon
tamo amin mani tory do tilak abi unudon yit do
galak tor. 47 Unun amin sakwabat pankewalek
yutni timikgar. Ae amin da pindatni yar) do bisit
dubagisi ay). Unuden amin gen kokwin bisap
madepmon kobogi do yo jigisi pakdar.”

20:42: Kap110.1

21

Yoni mini minat kinda da Pinkop do paret agit
(MK 12.41-44)

1 Yesu pindak egakwan yoni morapmi amin
Telagi Yut Madep dakon paret idapmon paretni
yopgwit. 2 Ae kanakwan sakwabat kinda unun
yoni mini, unun da mones gimanjok bamori
paret idapmon yopgut. 3 Aban Yesu da yagit,
“Asisi dayisat, sakwabat yoni mini on da amin
morap da paret yopmar unun yapmarek moner)
madepsi yopmardak. 4 Amin morap unun
monenni morapmi tary yomarnakwa diwari gin
paret idapmon yopmar. Mani on minat wadak
wadaksi anek monenni kisi yopmarndak. Kili jap
yumai nosak monenni di dima tar imar.”

Yesu da Telagi Yut Madep tuwilni do yagit
(Mt 24.1-2 ae MK 13.1-2)

5 Pandetni diwari da Telagi Yut Madep kanek
yawit, “Amin da tip kildani tor tagisi gat, ae yo
diwari yo kildani tagisi Pinkop do paret awit unjun
bay antilim awit.”

Yanba Yesu da yagit, 6 “Yo on pindakgarn unun
bisap kinda apdisak unun bisapmon unun dakon
tip notni kwenon dima tay tar akday. Tuwilba
kisisi mary) mudokdan.”

Yesu da jigi morapmi altokdan do yagit
(Mt 24.3-14 ae MK 13.3-13)

21:3: 2Ko 8.12 21:6: Lk19.44

7 Yanban yay iyiwit, “Yoyindet, yo unun ni
bisapmonsi altokdan? Ni tilak da mibiltok al-
tagakwan kanek yo kili ujun altokdarn yarn nan-
daneyn?”

8 Yanba yan yoyigit, “Amin da pankewalni do
kay kimotni. Amin morapmi da nak da manon
abinek ‘Nak unjun amin’, ae ‘Bisap madep kili kwar)
tosok’ yar yokdar. Mani ujun amin dima yolni.
9 Amin morapmi emat ar), bo gapman gat emat a,
unun dakon geni apba nandar) kar dima pasolni.
Yo unun da mibiltok altokdar. Mani mibi bisap
madep unudon gin dima altokdisak.”

10 Sigin sapbenek yan yoyigit, “Miktim kinda
dakon amin da pidanba miktim kinda dakon
amin gat emat wamdar. Ae kila amin madep
kinda dakon amin da pidapba kila amin madep
kinda dakon amin gat emat wamdar. 11 Wudip
madepsi akday, ae miktim dikon amin da jap do
madepsi anek amin diwari da kimotdar, ae amin
morapmisi sot akdan. Ae kundukon tilak masi
masimi mibili mibili altanakwa pindagek pasal
nimnimikyo akdar.

12 “Mani unun yo morap dima noman tarakwa
amin da ji timik yo yokwisi anydamday. Yar ayek
Juda amin da muwut muwut yutnon gen yar
daminek dam tebanon depdar. Ae nak dakon man
abiy yip do agyek ji timik panki depba kila amin
madep gat ae gapman dakon mibiltok amin gat da
inamon atdar. 13 Ungun bisapmon Gen Bin Tagisi
yoyin tenteroni dakon bikbik pisar) damdisak. 14-15
Nak da naga gen dulumji pantagap anek nandak

21:14-15: Lk12.11-12;Ya6.10

nandak tagisi damdisat. Dabo amin gen yay
damni unun da gen yoni unun aripmi dima pabiy
depni. Do ji disi kutnok do anek ni gen bay
pantobil yomner yar do nandaba kik dima ani.
16 Men)ji datji, ae padik padikji, ae yawi diwatji,
ae notji unyunyo kisi da ji uwal da kisiron depba ji
kabikon di si dikba kimotdar. 17 Nak dakon man
jikon tosok do anek amin kisi da nandaba yokwi
tok madepsi afydamdar). 18 Mani busur dangwanji
kinda aripmi dima tasik tokdisak. 19]i tebai agek
egip egip bamisi abidoni.”

Yesu da Jerusalem yokwi tosak do yagit
(Mt 24.15-21 ae MK 13.14-19)

20 Yesu da sanbeyek yan yagit, “Ji pindakba
emat amin da abin Jerusalem angwasinek akba
kay, yan nandani, kokup pap wagil tasik tosak
dakon bisap kili unun abisak. 21 Ugun bisapmon
amin Judia miktimon egipni unun pasal kabapg-
wan tepmisi wugini. Amin Jerusalem egipni urjun
wil) warga kini. Ae amin kokup pap da warnga
egipni ae tobil kokup papgwan dima pigini. 22
Unun bisap unun Pinkop da amin do kobogi yokwisi
yomdisak dakon bisap. Yay aban gen mandabi
unun kisi bami tor) akday. 23 Unun bisapmon jigi
madepsi Juda miktimon noman tarakwan Pinkop
dakon butjap amin da kwenon mokdisak. Do
minat monji kwapni tor), ae mirjat monji mum nor)
unun bupmisi. 24 Uwal da abir) amin diwari emat
agak sibabarn dapba kimotday. Ae diwari miktimi
miktimi panki yopba oman amini do egipdar.

21:16: Mt 10.21-22 21:22: Jer 5.29; 46.10; Os 9.7 21:24:
Kap 79.1; PA11.2

Ayakwa Amin Nwaknwari Kabi da Jerusalem bamar
iktagilday. Ugun amin da Jerusalem kilani arjakwa
Pinkop da bisap yipgut ujun mudosak.”

Amin Dakon Monji apdisak
(Mt 24.29-31 ae MK 13.24-27)

25 Yesu da sanbenek yay yagit, “Ungun bisapmon
tilak mibili mibili gildat dabilon, ae kanegon, ae
gigon noman tokdar. Anakwa miktimon mirnat
amin kabi morapmi nandarnakwa tap da madepsi
tamaligakwan pasol pasol madepsi anek butni tagi
dima tokdisak. 26 Kwen kundukon yo tebai toy
unun da kwakwalitdary, do amin morapmi da jigi
morap miktimon noman tokdisak do nandaba kik
anek pasol pasol madepsi anek inam kimot ak-
dan. 27 Unun bisapmon kanakwa Amin Dakon
Monji gikwemon da tapmimni gat tilim madepni
gat apdisak. 28 Yo morap unun wasanek altoni
bisapmon Pinkop da ji timitjak dakon bisap kili
unun kwar tosok, do ji pidan agek busunji kwen
gwar pidarn) mudoni.”

Pik kindap kanek butji pisosak
(Mt 24.32-35 ae MK 13.28-31)

29 Yesu da tilak gen kinda yoyinek yarn yagit,
“Ji pik kindap ae kindap morap kisi do pindatni.
30 Tami kaluk apmenon yopmanakwa pindagek
gildat bisap kili unun abisak yan nandan.
31 Unudern) gin yo morap dayit unun da altanakwa
Pinkop da Amin Kila Akdisak dakon bisap kili kwar)
tosok yansi nandani.

21:25: Ais13.10;Esi32.7;Jo12.31; PA6.12-13  21:27: Dan7.13;
Mt 26.64; PA 1.7

32 “Nak asisi dayisat, amin urun bisapmon nani
dima kimagakwa yo morap unun kisi altary mu-
dokdary. 33Kundu gat miktim gat pasildamal, mani
nak dakon gen unun dimasi pasildisak.”

Pandetni kan kimotni do yoyigit

34 Yesu da sanbernek yan yagit, “Ji kan kimotni.
Bisap morapmi pakbi teban narnek but upbal di
abam. Ae on miktim dakon yo do nandaba kik
di abam. Unuden da ji pabin depjak kay, unun
bisap madep da but piso mini paron yar dep-
ban yokwalday. 35 Minat amin morapyo miktimi
miktimi ekwar unun bisap madep altanban kok-
day. 36 Bisapmi bisapmi kalugisi egek Pinkop da
tapmim daban yo morap unun altokdan unun tagi
yapni, ae Amin Dakon Monji da inamon tagi atni
yar do bisit pi ani.”

37 Gildari gildari Yesu da amin Telagi Yut Madep
da nagalgwan yoyin dekgit. Anek kalbi ey Olip-
mon yut kindakon panki pak pak agit. 38 Afjakwan
amin kisi da wisa dagokdosi piday Telagi Yut
Madepmon geni nandak do kir kir) awit.

Yesu tepmi panek kimakgit da aeni
pidagit
(Kilapmi 22-24)

22

Judas da Yesu kila amin da kisiron yip do yagit
(Mt 26.1-5 ae 26.14-16 ae Mk 14.12 ae 14.10-11 ae
Jn 11.45-53)
1 Bret Yisni Mini dakon bisap madep unun
kwar tagit. Unun bisap do Yapyap Bilak yary

yorn). 2 Anakwan mukwa sogok amin dakon amin
madep kabi gat, ae gen teban yoyirydet amin gat
da minat amin kabi madep unun do pasalgwit, do
Yesu nianon da abidanek anatno kimotjak unjun do
nandak nandak awit. 3 Anakwa Sunduk Judas
da buron pigigit. (Mani kinda Iskariot yar iyiwit.
Unun parndetni 12 kabikon nani kinda.) 4 Judas
kwan mukwa sogok amin dakon amin madep kabi
gat, ae Telagi Yut Madep dakon obip amin unun
dakon mibiltok amin gat gen yawit. Niafgon da
Yesu kisitnikon yipjak yan do yay nandat awit.
5 Apgek but galak nandanek moner) di tagi gamner)
yay iyiwit. 6 Judas gen iyiwit unun nandaban tagi
anakwan Yesu abidar) kisitnikon yip do kosit wusik
agit. Bisap kindakon Yesu amin morapmi gat dima
egakwa unudon uwal da kisiron yipbern yay do
jomjom agit.

Pandetni bamori jap pankosit agimal
(Mt 26.17-25 ae MKk 14.12-21 ae Jn 13.21-30)

7 Ungun bisapmon Bret Yisni Mini dakon bilak
bisap madep noman tagit. Unjun bisapmon Yapyap
Bilak do sipsip bulagi bay) dapmangar. 8 Do Yesu
da Pita gat Jon gat yabegek yarn yoyigit, “Jil kiy
Yapyap Bilak unjun dakon jap pankosit abal noner).”

9 Yapban iyigimal, “Kiny dukwan pankosit ander)
do nandisal?”

10 Yanbal yay yoyigit, “Jil ki) kokup papmon
pigakwal amin kinda pakbi kwoba kinda guramik
apban jil gat domdom akdar. Unun amin da yut
wigisagon jil unjudon yol anar wiginjil. 11 Wigi yut
unun dakon ami yar iyinjil, ‘Yoyindet da yar yosok,

22:3: Jn13.2,27 22:7: TP 12.1-27

“Nak gat pandetnoni gat da Yapyap Bilak dakon
jap noner dakon yut buri dukwan tosok?”’ 12 Yar
iyigbal yut buri madep kwen nani do dolikdisak.
Unudon jap noknok tamo gat ae amin yityit tamo
gat kisi tor). Unudon jap pankosit anjil.” 13 Yesu da
gen yoyigit da aripmon yary gin pindakgimal. Yar
pindagek Yapyap Bilak dakon jap paykosit agimal.

Yesu gat yabekbi kabini gat da mibi jap nawit
(Mt 26.26-30 ae MKk 14.22-26 ae 1Ko 11.23-25)

14 JTap noknok bisap anakwan Yesu jap noknok
tamokon yabekbi kabini gat kisi yikgwit. 15 Yigek
yay yoyigit, “Nak tepmi dima pagek ji gat on
Yapyap Bilak dakon jap nonery unjun do tagisi kili
nandagim da sigin nandarn egisat. 16 Nak yary
dayisat, jap on ae dima noker. Yarn anapbo wigi
on jap dakon mibilisi Pinkop da Amin Kila Asak
kagagwan bami don noman tokdisak.” 17-18 Yar
yanek wain kinam abidanek Pinkop ya yar iyinek
yagit, “Nak yay dayisat, nak wain ae dima nanek
egi wigi Pinkop da Amin Kila Asagon don noker). Do
abidanek disi kokwin anek noni.”

19 Ae bret abidanek Pigkop ya yar iyinek bret
unun parndagarn yominek yar yagit, “On nak dakon
giptim timno ji do parekdat. On nanek nak do nan-
danek egipni.” 20 Nanakwa ae wain kinam abidarnek
yay yagit, “Wain kinam on nak da ji gat sanbek
sanbek kalugi asat uun dakon tilak. Nak yawino
nar ji do tagaldat. 21 Mani uwal da kisiron nepjak
amin nak gat kisi tamokon oni yikgamak. 22 Amin
Dakon Monji niafjon da kimotdisak do yaybi unjun
da tilak kimotdisak. Mani uwal da kisiron yipjak

22:21: Kap41.9;Jn13.21-22

amin, awa!” 23 Paydetni gen unjun nandanek notni
yoyi) yoyin anek yawit, “Nin kabikon da namin
dasi akdisak?”

Mibiltok amin dakon gen

24 Pandetni da namin dasi mibiltok aminin
egisak yar do gen emat awit. 25 Aba Yesu da yay
yoyigit, “Amin Nwaknwari Kabi dakon kila amin
madepni unjun man madepni tor, do iyi do nand-
aba wukwanek gen tebai yanek amin kabini kila
arn. Anek ‘Nin amin dakon panpulugokni ekwa-
may’ yan topmon da yoy. 26 Mani ji yay dima
egipni. Amin kinda jikon man madepni tor), ujun
amin monji kinda bugonsi altagit ujun da tilagon
egipjak. Ae kila aminji da oman monji da tilak
egipjak. 27 Nandani. Jap nosok amin da mibiltok
amin bo jap pilikdak amin da mibiltok amin?
Jap nanek yikdak amin unpun da mibiltok amin
asak. Mani nak ji da binapmon oman monjisi
egisat. 28 Pankewal altar) namgwit bisapmon ji nak
dima nepmar dekgwit. Nak gat kisi egipgumar.
29 Datno da nak kila amin madep egipber do yay
mudarn namgut, yar gin nak da ji kila amin madep
pi ani do yay mudar damisat. 30 Do nak kila
amin madep egipber bisapmon ji jap noknok ta-
monokon yigek jap pakbiyo akdar. Yar ayek kila
amin madep yiyit tamokon yigek Israel amin 12
kabi gen kokwin pi ary) yomdar).”

Yesu Pita da manjiimjak do yagit
(Mt 26.31-35 ae MKk 14.27-31 ae Jn 13.36-38)

22:24: Lk9.46  22:25: Mt20.25-27; Mk 10.42-45  22:26: Mt
23.11; Mk 9.35 22:27: Jn13.12-15 22:30: Mt 19.28

31 Yesu da yay yagit, “Saimon, nandaki. Wit
dakon sibit sibitni tarapmikgar urjudery Sunduk da
nandar gadatgo ankewalban moki do yagit. 32 Mani
nandar gadatgo dima mosak yar) do bisit kili agim.
Gak tobil apbi bisapmon notgoni panteban abi.”

33 Mani Pita da iyigit, “Amin Tagi, nak gak gat
dam tebanon kinek ae gak gat kisi kimotdery do
tagap tosot.”

34 Yanban Yesu da iyigit, “Pita, nak yar gayisat,
abisok kalbi pup gen dima yarnakwan gak da kosiri
kapbi nak do wasip yokdisal.”

Yesu pandetni yo ni ban timigek kini unun do
yoyigit

35 Yay yanek pandet kabini yay yoyigit, “Ji nak
da pino ani do yabekgim bisapmon, moner) simil
yik monirn, ae yik madep, ae kandap gwilyo dima
timikgwit. Urnun bisapmon ji yo kabi do wadak
wadak awit bo dima?”

Yay yoyinban iyiwit, “Dima.”

36 Yanba yoyigit, “Mani abisok moner) simil simil
yik moninji tay) damar karn, unun si timitni. Ae
yik madepji kisi timitni. Ae emat agak sibani
mini amin unun imal dubakni yumar) nanek unun
dakon moner ban emat agak sibani yumni. 37
Pinkop gen papiakon gen kinda nak do mandabi
unun bami noman tokdisak. Gen unun yan:

‘Amin da kanba amin yokwisi kinda agit.’
Yaysi dayisat, gen morap nak do mandabi unun
kisi bami noman tokdar.”

38 Yar) yapban iyiwit, “Amin Tagi, pindat! Nin
emat agak sibanin bamori oni.”

22:32: Jn17.15 22:35: Lk9.3;104  22:37: Ais53.12

Yayba yoyigit, “Unun aripmi.”

Yesu flen Olipmon bisit pi agit
(Mt 26.36-46 ae MK 14.32-42)

39 Yesu bisap morapmi agit unjuder gin kokup
pap yipmanek ilery Olipmon wigigit. Wigakwan
pandetni kisi yolba wigiwit. 40 flenon wigi altanek
pandetni yay yoyigit, “Pankewalon dima moni yar
do bisit ani.” 41 Yay yoyinek dubagisok amin
da tip maba kwarn unun da aripmon kigit. Kiy
nwakbern) anek bisit anek yan yagit, 42 “Dat, gak
tagi nandisal kar, tepmi dima paker. Mani nak
dakon galaktok dima yolgi. Gaga dakon galaktok
yolgi.” 43 Yarjakwan Kwen Kokup anelo kinda da piy
Yesu anteban agit. 44 Yesu nandaban jigi madepsi
anakwan bisit tebai sigin agit. Yar) anakwan kinkinni
yawi da yar) miktimon mawit.

45 Bisit an) mudanek pidarn pandetnikon tobil kin
pindakban bupmibut yokwiyo madepsi nandawit
do dipmin pakgwit. 46 Yar) pindagek yoyigit, “Nido
dipmin pokgon? Pankewalon dima moni yarn do
pidar bisit abit.”

Judas da Yesu uwal da kisiron yipgut
(Mt 26.47-56 ae MK 14.43-50 ae Jn 18.3-11)

47 Yesu gen sigin yanakwan amin kabi madep
kinda apgwit. Pandet 12 kabikon da kinda mani
Judas unun da mibiltok aban apgwit. Unun da Yesu
mandarn nok do kapmatjok apgut. 48 Mani Yesu
da iyigit, “Judas, gak Amin Dakon Monji mandar)
nanek unun kosiron da uwal da kisiron yipdisal,
ma?”

4 Parndet kabi yo ujun noman tok do aban kagnek
yan yawit, “Amin Tagi, emat agak sibanin bar

tagi dapnen?” 50 Yar iyinek kinda da emat agak
sibanary) mukwa sogok amin dakon mibiltok amin
dakon oman monji anagek mirakni amin tet nani
mandaban dagay kigit.

51 Mani Yesu da yagit, “Yar) dima a!” Yay iyinek
%{isi‘gtni unun amin da miragon witjinban aeni kilek

agit.

52 Anek Yesu da mukwa sogok amin dakon amin
madep kabi gat, ae Telagi Yut Madep dakon obip
amin dakon mibiltok amin, ae kila amin gat Yesu
abidok do apgwit unun yar yoyigit, “Ji emat agak
siba gat ae kindap kiriny gat timigek kabo noknok
amin kinda nar yar abidok do abar, ma? 33 Nak
gildari gildari Telagi Yut Madep da nagalon ji gat
kisi egi egi agimar), mani nak dima abidawit. Mani
abisok on ji dakon bisap. Abisok pilin tuk dakon
tapmim da madepsi asak.”

Pita da Yesu do wasip yagit
(Mt 26.57-58 ae 26.69-75 ae Mk 14.53-54 ae 14.66-72
aeJn 18.12-18ae 18.25-27)

54 Yesu gen unun yarn mudanakwan abidan
anar) mukwa sogok amin dakon mibiltok amin
unun da yutnon awigiwit. Arakwa Pita kagisok
da yolgit. 355 Amin diwari ugun yut da nagalon
kindap sonek yigakwa Pita yo kisi unjun gat yikgwit.
56 Yigakwa oman minat kinda da Pita ujun kindap
da tentepikon yikban kagit. Pakyansi kanek yar
yagit, “On amin Yesu gat kisi egipgumal.”

57 Mani Pita da wasip yanek yagit, “Minat, unun
amin dima nandar imisat.”

22:54: Mk 14.53-54

58 Timisok di egek amin kinda da kanek yag
1yigit, “Gakyo kisi unjun da kabikon nani kinda.”

Iyinban Pita da yagit, “Nak dima!”

59 Awa kalopi da tilagon egek amin kinda da
tebaisi yagit, “On Galili amin kinda! Do asisi, on
amin unun gat kisi egipgumal!”

60 Mani Pita da yagit, “Gen yosol unun dimasi
nandisat.” Gen unun yarakwan pup unudon gin
yagit. 61 Yanban Amin Tagi da tobil Pita nomansi
sintanban kwanek kagit. Kayakwan Pita Amin Tagi
da gen iyigit unyun do nandagit: “Abisok kalbi pup
gen dima yanakwa gak da kosiri kapbi nak do wasip
yokdisal.” 62 Pita ujun do nandanek nagalon da
warga pigi kunam madepsi takgit.

Yesu jikgo yanjan iminek anakgwit
(Mt 26.67-68 ae MK 14.65)

63 Yesu abidawit amin da Yesu abin yip do jigilak
yarg iminek baljawit. 64 Anek imal nar dabili wa-
mar) sopmarek ya iyiwit, “Unun namin da gikdak
yan do kombi gen yar ka!” 65 Ae abin yip do anek
gen yokwi morapmi di gat kisi iyiwit.

Yesu gen kokwin amin kabi da inamon gen yan
imgwit
(Mt 26.59-66 ae MKk 14.55-64 ae Jn 18.19-24)

66 Wisa daganakwan Juda amin dakon kila amin
gat mukwa sogok amin dakon amin madep kabi
gat, ae gen teban yoyindet amin gat gen kokwin
ak do muwukgwit. Muwugek Yesu gen kokwin
tamokon anki yar iyiwit, 67 “Gak asi Kristo kar,
niyinbi nandano.”

22:67: Jn3.12

Yagba yoyigit, “Dayiker) kary, ji aripmi dima nan-
darn gadan namni. 68 Ae nak da dayiker kan,
kobogi aripmi dima nayikday. ¢ Mani Amin
Dakon Monji Pinkop Tapmim Ami da amin tet do
kili unun yitdisak.”

70 Yanjban amin morap kisi da iyiwit, “Do asi gak
Pinkop dakon Monji, ma?”

Iyinba yoyigit, “Ji bamisi yor). Nak ujun mani.”

71 Yanban yawit, “On amin gulusupni dakon
mibili nandak do amin di gat ya yomno nido
apni? Iyi dakon gen kaga da kili unjun yanban
nandamar).”

23

Yesu Pailaron anan kiwit
(Mt 27.1-2ae 27.11-14 ae MKk 15.1-5 ae Jn 18.28-38)
1Yay yanek ugun amin kabi muwukgwit kisi da

pidan Yesu iyiy ilik apan Pailaron kiwit. 2 Apki
wasarnek gen yar iminek yawit, “On amin da Israel
amin kabi nin panupbal anek nin da Sisa do takis
dima imner) do yosok. Ae iyi do nak kila amin
madep kinda, nak Kristo yar) yosok.”

3Yay yanba Pailat da Yesu yary iyigit, “Gak Juda
amin dakon kila amin madep, ma?”

Yanban Yesu da gen kobogi yarn yagit, “Yosol
uyun mani.”

4 Yay lyipban Pailat da mukwa sogok amin
dakon amin madep kabi gat, ae mirjat amin morap
egipgwit yay) yoyigit, “Nak on amin dakon yokwini
kinda dima kosot.”

22:69: Ya7.56

> Yanban gen tebaisi yay yawit, “On amin Juda
miktim kisisi agek amin yoyiy degakwan kwen
wigik ar. Galili miktimon da pi wasanek arnakwan
obiy idon obik.”

Yesu Erot ron anan kiwit

6 Yanba nandanek Pailat da yoyigit, “On amin
Galili amin kinda bo dima?”

7 Erot da Galili miktim kila agit, do Yesu ugun
Galili amin kinda yay yanba nandanek Pailat da
Yesu yipban Erot ron kigit. Uun bisapmon Erot yo
kisi Jerusalem egipgwit.

8 Erot da Yesu kanek tagisi nandagit. Bisap
dubagisok amin da gen bini yanba nandagit, do
Yesu da wasok tapmimi tor) kinda aban koker kar
tagisi yan nandagit. 9 Erot da Yesu dakon mibili
nandak do gen morapmi iyigit, mani gen kobogi
kinda dima yagit. 10 Anjakwan mukwa sogok amin
dakon amin madep kabi gat, ae gen teban yoyindet
amin gat da kapmatjok agek gen yar im do pi
tebaisi awit. 11 Ayjakwa Erot gat emat amin kabini
gat da jigilak gen yanek abin yipgwit. Anek paba
pigik dubak kildani tagisi kinda nar par iminek
yipba aeni tobil Pailat ron kigit. 12 Kalip Erot
gat Pailat gat uwal agek egipgumal, mani unun
bisapmon gin not agimal.

Pailat da Yesu tilak kindapmon anatni do yagit
(Mt 27.15-26 ae MKk 15.6-15 ae Jn 18.38-19.16)

13 Pailat da mukwa sogok amin dakon amin
madep kabi gat, ae kila amin gat, ae amin Kkisi yay
yoban opba 14 yay yoyigit, “Ji da on amin nagon
anabin unun da amin kwen wigik ani do yoyisak

23:7: Lk3.1

yay nayer). Mani kisin egek urjun yo morap dakon
mibili nandak do iyit. Ji da gen morap yay imary
unun nak da koko bami dima asak. 15 Ae Erot
yo kisi yar) gin nandarnek aeni yipban ninon tobil
abisak. Anatno kimotjak da tilak yokwi kinda dima
agit kosot. 16-17 Yando, nak yum baljanek yipbo
kisak.”

18 Mani amin kisi da yay tidanek yawit, “On
amin arjakbi kimagakwan Barabas nar yipbi ninon
apjak!” 19 (Barabas unun kalip amin kinda anakban
kimakgit, ae Jerusalem kokup papmon Rom gap-
man gat emat wamgwit, unjun do dam tebanon

yipgwit.)

20 pailat da Yesu pulugarn yipban kisak dosi
nandagit, do minat amin kabi madep dakon buri
moni do aeni gen yoyigit. 21 Mani aeni sigin yar
tidanek yawit, “Tilak kindapmon anakgit! Tilak
kindapmon arnakgit!”

22 Yanyy yapba aeni yoyinjakwan kosiri kapbi
anakwan yar) yagit, “Mibili nido? Ni gulusury nay
agit? Anatno kimotjak da aripmon yokwi kinda
dima agit kosot. Do yum baljagnek yipbo kisak.”

23 Yanban amin da Yesu tilak kindapmon anatni
do tebaisi sigin yawit. Yar yarnakwa Pailat dakon
gen tapmimni marnakwan 24 amin dakon geni nan-
day yominek Yesu kimotjak do yar dagok agit.
25 Anek amin dakon galaktok yolek amin unun
kalip gapman gat emat wamgut, ae amin kinda
anakban kimakban dam tebanon yipgwit, unun
yipban kigit. Ae galaktokni yolek Yesu arakba
kimotjak do emat amin da kisiron yipgut.

Yesu tilak kindapmon anakgwit
(Mt 27.32-44 ae Mk 15.21-32 ae Jn 19.17-27)

26 Emat amin da Yesu abidan amnarn kosiron
kinakwa amin kinda kokup papmon kik do apban
kawit, mani Saimon, uyjun Sairini kokupmon nani
kinda. Saimon gen tebai iyinek tilak kindapni
kwapmikon yipba guramigek Yesu yolban kiwit.
27 Kinjakwa amin morapmisi yolba kiwit. Arnakwa
minat diwari da yolek Yesu do bupmi kap kinda
yanek kunam tagek yolgwit. 28 Mani Yesu unun
minat kabi tobil pindagek yar yoyigit, “Jerusalem
dakon gwani, ji nak do kunam dima tatni. Disi
gat ae minat monjiyosi gat do tatni. 29 Bisap
kinda apdisak unun bisapmon amin da yar yok-
day, ‘Minat monji suy) ekwar) ae minat monji mini
ae minat monji da mumi dima nagbi, unjun kisik
kisik ekwarn.’ 30 Unun bisapmon amin da kabap
yar yoyikdar,

‘Ji tuwil ki mar) nin witjinba pasilnen?’
31Wasok yokwi on kindap kalugi pakbini tonon ag
kary, ae si kibidosagon niay ani?”

32 Emat amin da unun bisapmon yokwi pak-
pak bamori gat kisi Yesu gat dapba kimotni do
timik pappay kiwit. 33 Kigek miktim tim kinda
mani Busuy Kidat unudon Yesu tilak kindapmon
anagek yokwi pakpak kinda amin tet do, ae kinda
gwander tet do yar dapgwit. 34 Apakwa Yesu da
yagit, “Dat, diwarini wiririk yobi. Yo anj unjun dima
nandar) pisanek an.” Yar yanakwan emat amin da
imalni namin da timitjak yar) do wasok kinda awit.

23:29: Lk 21.23 23:30: 0s10.8; PA6.16 23:34: Kap 22.18;

35 Anakwa amin kay agakwa kila amin da yanba
yokwi tok ay iminek yary yawit, “Amin diwari
panpulugagit, do unun asi Kristo, Pigkop da pini
asak do manjigit amin kan, iyi tagi anpulugosak.”

36 Yar yanakwa emat amin unun kisi da abinek
jigilak gen yay iminek wain isipmi iba nosak do
37 anek yar) yawit, “Gak asi Juda amin dakon kila
amin madep kar) gaga anpuluga!”

38 Tilak kindapmon but piso gen kinda busugni
da kwen yar) mandawit: ON AMIN UNUN JUDA

AMIN DAKON KiLA AMIN MADEPNI )
39 Yokwi pakpak kinda Yesu gat dapbi unun da

yanba yokwi tok anek Yesu yarp iyigit, “Gak Kristo,
ma? Gak gaga afnpuluganek nityo kisi panpuluga!”

40 Yar) yanjban yokwi pakpak teri kinda arnakbi
unun da gen tebai yar iyigit, “Gak Pinkop do dima
pasoldol, ma? On amin da tepmi pasak nityo kisi
yar) gin pamak. 41 Nit asi yokwi agimak, do kobogi
yokwi pamak, mani on amin yokwi kinda dima
agit.” 42 Yar yagek yagit, “Yesu, gak kila amin
madep man paki bisapmon nandar nabi.”

43 Yapban Yesu da gen kobogi yan iyigit,
“Asisi gayisat, gak abisok nak gat Paradais kon
egipdamak.”

Yesu kimakgit
(Mt 27.45-56 ae MKk 15.33-41 ae Jn 19.28-30)

44-45  Unun bisapmon gildat dabil pilin tuksi
agit, do 12 kilok aypakwan miktim kisi pilin tuk
anakwan kin pilindo 3 kilok agit. Anakwan Telagi
Yut Madep dakon yoma imal uyjun kwen da sulugi

23:35: Kap22.7-8  23:36: Kap69.21  23:44-45: Ibr6.19-20;
10.19-20

pin mibilikon dagan ki timi bamori agit. 46 Afjakwan
Yesu unun gen papmon da yar yagit, “Dat, wupno
gak da kisiron yipmandat!” Yar) yanek kimakgit.

47Yar aban kanek emat amin dakon kila amin da
Pinkop ankisinek yar) yagit, “Asisi, on amin kilegisi
egipgut.” 48 Amin kabi madepsi yo noman tawit
unun pindat do apgwit unun pindagek bupmisi
nandanek tobil yutnikon kiwit. 49 Mani minat
amin morap nandai) imgwit gat, ae minat Galili da
Yesu yolek apgwit unjun gat dubagikon da agek yo
noman tawit unun pindakgwit.

Yesu dakon bumjotni tip kinamon yipgwit
(Mt 27.57-61 ae MK 15.42-47 ae Jn 19.38-42)

50-51 Amin kinda egipgut mani Josep. Unun Juda
dakon kokup pap kinda mani Arimatea urudon
nani. Unun amin tagisi ae anpakni kilegisi. Ae
urnun Pinkop da amin kila akdisak urjun do jomjom
anek egipgut. Unun Juda amin dakon gen kokwin
amin kabikon nani kinda, mani gen kokwin amin
kabinotni Yesu do nandak nandak awit ae yo awit
unun do but kalor dima agit. 52 Josep unun Pailat
ron kin Yesu dakon bumjotni abidok do iyinban
nandar imgut. >3 Aban Yesu dakon bumjotni tilak
kindapmon narj abidar abir imal kwakwagi kinda
nan wamgut. Wamarnek anki kimakbi tamo kinda
kalip tipnar pasiwit, ae bumjot kinda urjudon dima
yipbi, unudon yipgut. 54 Sabat dakon yo pantagap
ak bisap, Neygokon yipgut. Sabat bisap unun kili
wasok do agit. 35 Minat Galili da Yesu gat apgwit
unun Josep yol ankinek tip kinam ugun kawit. Ae
Josep da Yesu dakon bumjotni nianon da yipgut

unun kisi kawit. 56 Kagek yutnikon tobil kiy
bumjotnikon yop do marasin gat ae pakbi kibani
tagisi gat pankosit awit. Mani Sabat dakon gen
teban yolek yik yawot awit.

24

Yesu kimoron da pidagit
(Mt 28.1-10 ae Mk 16.1-8 ae Jn 20.1-10)

1 Sonda wisa dagokdosi minat kabi unun yo
kibani tagisi kili pankosit awit unun timigek tip
kinamon kiwit. 2 Kin) kanba tip madep tip kinam
sopgut unun kili antobilba kigit kawit. 3 Mani
pigi Amin Tagi Yesu dakon bumjotni dima kawit.
4 Bumjotni dukwan tosok yarn nandanek but
morap anek egakwa uyudon gin amin bamori kap-
matjok altanek akbal pindakgwit. Unun dakon
imalni da mal dakon tenteni yombem madepsi
tengtengawit. > Anakwan minat da pasol pasol
madepsi nandanek mukgwan gawagakwa amin
bamot da yay yoyigimal, “Ji nido kimakbi ta-
mokon amin egip egipmi tor) unun wisan? 6 Unun
idon dima egisak. Kili pidak. Galili miktimon
egek gen kinda dayigit do nandani. 7 Yar) dayigit,
‘Amin da Amin Dakon Monji yokwi pakpak da
kisiron yipba tilak kindapmon arnakba kimotdisak.
Ae gildat kapbi egi mudarnek aeni pidokdisak.””
8Yar yanbal nandarnek Yesu da gen kili yoyigit unjun
do buri pisawit.

9 Buri pisapba tip kinamon da tobil kinek yo
pindak nandanyo awit uyun yabekbi 11 kabi gat,
ae amin diwari gat kisi yoyiwit. 10 Mipat gen

23:56: TP 20.10; GT5.14  24:6: Lk9.22

yoyiwit dakon mani unun yar: Maria Makdala
kokupmon nani, Joana, Maria Jems dakon mep;i,
ae minat notni diwari unun kisi da yoyiwit. 11 Gen
unun yoyinba yabekbi kabi da nandaba nugigi
gen aban dima nandar yomgwit. 12 Mani Pita
pidan timtim yanek tip kinamon kiry pagadanek
pindakban imal dagin tawit. Yar) pindagek yutnon
tobil kinek unun yo morap niarnon da altawit yar do
nandak nandak agit.

Amin bamori da Yesu Emeas kosiron kagimal
(MK 16.12-13)

13 Unun gildaron gin pandetni bamori Emeas
kokupmon kik do kigimal. Emeas unjun Jerusalem
da dubagisi, 11 kilomita da arip tosok. 14 Ungun
amin bamot kinek yo morap altawit dakon geni
yan) nandat agimal. 15 Yo morap unun do yay
nandat anek kinakwal Yesu iyi opban kisi kiwit.

16 Dabil da kagimal, mani unjun Yesu yar dima
kay nandanyo agimal.

17Yesu da yay yoyigit, “Jil ni gen bay yar nandat
anek kwamal?”

Yay yoyigban bupmi tomno dabilyo anek
akgimal. 18 Kinda, ujun mani Kliopas, unun da
kobogi yarn iyigit, “Dubagikon amin Jerusalem
apgwit da ekwarn uynun da bikbigon gak kaloy
dagin yo on bisapmon noman tar unun dima
nandal?”

19 Yapgban Yesu da yoyigit, “Ni yo?”

Yagban yagimal, “Yesu Nasaret aminon yo al-
tawit uun do yomak. Unun kombi amin kinda.
Gen yagit, ae pi agit, uun Pigkop da dabilon, ae
amin kisi da dabilon, tapmimi toysi aban kawit.

20 Mukwa sogok amin dakon amin madep kabi
gat, ae kila aminin gat da Yesu gapman da kisiron
yipgwit. Yar aba gapman da si aypakba kimotjak
do gen yar) anteban anek tilak kindapmon arakba
kimakgit. 21 Mani nin ugun amin Israel amin
yokwikon bay pulugarn nipdisak amin yarnon da
nandan imgumar. Unun yo morap altanakwa
Yesu ayakba kimakgit dakon gildatni abisok kapbi
asak. 22 Ae nin da kabikon nani minat di da
gen nwakywarisi niyinba nandamar. Unun wisa
dagokdosi tip kinamon kin 23 Yesu dakon bumjotni
dima tanban karnek tobil abin) yar niyimal, ‘Nin kiy
dipmin yombem kinda kanapno anelo da yar niyer
“Unun kalugi egisak.”’ 24 Yay) niyinba notnin di da
tip kinamon kin yo minat da niyen yan gin tanba
pindar. Mani Yesu iyi dima kar.”

25 Yay) yagbal Yesu da amin bamot yar yoyigit,
“Jil nandar kokwinjil tagi mini. Kombi amin da
gen morap yawit unun butjilon da tepmi dima
nandar gadamal. 26 Kristo mibiltok tepmi madep
panek don Pinkop da man madep imjak, jil unjun
dima nandamal, ma?” 27 Yar yanek Moses gat
ae kombi amin morap dakon gen gat bar) wasanek
Pinkop da papia morapmon gen iyi do mandabi
unun dakon mibili yoyir tenteragit.

28 Kokup unun kik do agimal unun ankapmat
anakwa Yesu da safnbenek kik do yar agit. 29 Mani
amin bamot da kirinik iminek yar) iyigimal, “Pilin
tokdisak do gak nit gat egipner.” Yarn lyinbal
amin bamot gat kisi yutnon wigiwit. 30 Wigi jap

24:21: 1k19.11;Yal.6 24:24: Jn 20.3-10 24:26: 1k9.22
24:27: Kap 22.1-21; Ais 53

noknok tamokon yigek bret abidar Pinkop ya yay
iyinek bret pudanek yomgut. 31 Yary aban amin
bamot dabilni pisanban kayy nandanyo agimal. Yar
arakwal unudon gin pasilakwan ae saybenek dima
kagimal. 32 Apakwan amin bamot yar yagimal,
“Kosiron Pinkop da papiakon gen tor) dakon mibili
niyinakwan butnit madepsi pidar).”

33 Amin bamot yan yanek unudon gin tobil
Jerusalem kigimal. Kir) panydet 11 kabi gat ae notni
diwari gat muwuk egipgwit unun pindagakwal 34
yay yawit, “Amin Tagi kili pidak da Saimon altar
imik!”

35 Yay yapba amin bamot da yo kosiron al-
tawit unun do yoyinek yagimal, “Bret pudanakwan
unudon kary nandanyo amak.”

Yesu pandetni kabikon altan yomgut
(Mt 28.16-20 ae MKk 16.14-18 ae Jn 20.19-23)

36 Ungun dakon gen yan nandanek egakwa Yesu
bikbik nikon altar) yominek akgit. Agek yay) yoyigit,
“But yawot jikon tosak.”

37 Yan yanban amin wup kinda da agek
yosok yay nandanek wuripdagek pasalgwit.
38 Pasalakwa yarn yoyigit, “Ji nido pasalek but
bamot an? 39 Kisit kandapyono do pindakgit. Nak
naga akdat. Giptimno abidanek nandabit. Nak
kidat sabamyono toryj do nandani. Amin wup
unun kidat sabamyoni mini.”

40 Yary yoyinek kisit kandapyoni yoligit.
41 Yolipban pindagek kisik kisik madep awit,
mani but morap nandanek nandaba bami dima
agit. Yan nandanakwa yoyigit, “Jikon jap di ton?”

24:34: 1Ko 15.4-5 24:37: Mt 14.26

42 Yanban tap kilap kili pankibit abi timisok kinda
iminba 43 abidanek nanban kawit. 44 Kanakwa yar
yoyigit, “Nak ji gat egipgumar) bisapmon yar) kili
dayigim: Moses da gen tebanon, ae kombi amin
da genon, ae Kap Papiakon nak do gen mandabi
da toy unun kisisi bami altary mudokdar).”

45 Yay yangek Pinkop da papiakon gen tor unun
dakon mibili nandaba pisoni do paypulugagit.
46 Anek yay yoyigit, “Pinkop da papiakon gen yar
mandabi: Kristo ungun tepmi panek gildat kapbi
egek kimoron da pidokdisak. 47 Aban pandet
kabini da unjun da manon but tobil dakon gen gat,
ae diwari wiririt dakon gen gat yoyirn) terntenarnba
amin miktimi miktimi ekwar uyun da nandakdar.
Piunun Jerusalem kokup papmon da wasarek ak-
dag. 48 Ji unun yo morap altawit ujun pindakgwit,
do unun dakon gen bin mirat amin morapyo yoyil
tentenokni. 49 Nandani! Dat da yo dam do yay
teban tok agit unjun nak da jikon yabetdisat. Ji
tepmi dima kinek kokup papmon egakwa Pinkop
dakon tapmim Kwen Kokup da jikon pikdisak.”

Yesu Kwen Kokup wigigit
(Mk 16.19-20 ae Ya 1.9-12)

50 Yay yoyinek pandetni mibiltan) yominek Be-
tani kokupmon kiwit. Kir urjudon kisiri parnenagek
gisam yomgut. 51 Gisam yominakwan gin pandetni
yopmar degek Pinkop da anar) Kwen Kokup
wigigit. 52 Wigikwan gawak iminek tobil kisik
kisik madepsi nandanek Jerusalem kiwit. 53 Kig

24:44: 1k 9.22 24:48: Jn15.27;Ya 1.8 24:49: Jn 14.16;
15.26;Ya1.4

Telagi Yut Madepmon sanbek sanbek egek Pinkop
ankisiwit.

